
 زادهنسهبدوڵڵا حهپێشەکی بەرێز عه

 پێشەکی نوسەر

 و  پرسی قانوونحیزبی دێموکراتی کوردستان

 و  ئیدارەی وڵات ی کوردستانکۆمار 

و قانوونی زاییی کۆمیسیۆنی قهڵاڵهکورتە باسیک لەسەر  گه

 ٦١-٦٠سزادانی گشتی ساڵی

 و  قانوونی سزادانی گشتیزاییی کۆمیسیۆنی قهڵاڵهگه

 ری بهبهڕێوهڵاتی بهسهحیزبی دێموکڕات و  سپاردنی ده

 شووڕاکان

 گەڵالەی شوڕاکان

ەکانسەرچاو   

هه‌نگاوێکی به‌سوود

خوێنه‌ره‌ به‌ڕێزه‌کان!

تێکۆشه‌رانی حیزبی دێموکڕاتی کوردستان!

ئــه‌م کتێبه‌، یان نامیلکه‌یه‌ی به‌ر ده‌ســتتان هه‌وڵێکی ســه‌ره‌تایی، به‌ڵام 

به‌ســوودی هاوڕێی تێکۆشــه‌رمان کاک عومــه‌ر باڵه‌کی‌یه‌ بۆ ئاشــناکردنی 

خوێنــه‌ری خــۆی ده‌گــه‌ڵ گیانــی قانوون‌دۆســتی‌و بــاوه‌ڕ به‌ ده‌ســه‌ڵاتی 

قانــوون له‌نێو حیزبی دێموکڕاتی کوردســتان‌دا‌. نووســه‌ر لــه‌م نامیلکه‌یه‌دا 

بــه‌ هه‌ڵدانه‌وه‌ی لاپه‌ڕه‌کانی ڕۆژنامه‌ی »کوردســتان«ی ســه‌رده‌می کۆماری 

کوردستان زۆر بڕیاری ڕێبه‌رایه‌تیی حیزبی دێموکڕات‌ و سه‌رۆکایه‌تیی کۆمار 

و به‌گشــتی داموده‌زگا سه‌ڵاحیه‌تداره‌کانی ئه‌و ســه‌رده‌مه‌ی ده‌سه‌ڵاتداریی 

کورد له‌ خۆرهه‌ڵاتی کوردســتانمان وه‌بیر دێنێته‌وه‌، کــه‌ هه‌موویان له‌و بڕگه‌ 

زه‌مانی‌یه‌دا حوکمی قانوونیان هه‌بووه‌. 

جگه‌ له‌وانه‌ش، نووســه‌ر کــه‌ خاوه‌نی بڕوانامه‌ی لیســانس له ‌قانوون‌دایه‌ 

بــه‌ حوکمی ئۆگریی خۆی به‌ قانوون‌و قانوون‌پــه‌روه‌ری زۆرجاری دیکه‌ بڕیارو 

په‌ســندکراوه‌کانی حیزب‌ و کۆماری له‌ بواره‌ جۆراوجۆره‌کانی ژیانی سیاسی، 

کۆمه‌ڵایه‌تــی، ئابــووری، په‌روه‌رده‌یــی و ته‌نانــه‌ت ته‌شــکیلاتی‌دا، هــه‌ر به‌ 

پشــکنینی ژماره‌کانی »کوردســتان« وه‌بیر هاوڕێکانی هێناوه‌ته‌وه‌و به‌ڕاستی 

له‌وباره‌یه‌وه‌ جێگه‌ی سوپاسه‌.

کاک عومه‌ر بۆ نیشاندانی ئه‌و ڕاستی‌یه‌ که‌ حیزبی دێموکڕاتی کوردستان 

لــه‌ قۆناغه‌کانــی دوای کۆماریش‌دا هــه‌ر قانوون‌پــه‌روه‌ر و قانوون‌پارێز بووه‌، 

چاوێکی به‌سه‌ر بڕیارو په‌سندکراوه‌کانی حیزب له‌ ده‌ورانی دوای سه‌رکه‌وتنی 

ڕاپه‌ڕینــی گه‌لانی ئێرانیش‌دا گێڕاوه ‌و به‌شــێک له‌وانیشــی که‌ هه‌رچه‌ند له‌ 

ده‌زگایه‌کــی قانوون‌دانه‌ره‌وه‌ ده‌رنه‌چــوون، به‌ڵام ناوی قانوونیــان لێ‌نراوه ‌و 

حوکمــی قانوونیان هه‌بووه‌ هێناوه‌ته‌وه‌. له‌وانه‌ قانوونی ســزادانی گشــتی‌ و 

گه‌ڵاڵه‌ی شووڕاکان.

به‌ باوه‌ڕی مــن هه‌موو ئه‌وکارانه‌ی کاک عومه‌ر ئۆگریــی ناوبراو به‌ قانوون 

و بــه‌و ده‌رســه‌ی له‌ زانکــۆ خوێندوویه‌تــی نیشــان ده‌ده‌ن و ئه‌م کاره‌شــی 

هه‌نگاوێکی به‌ســووده‌ و لــه‌و باره‌یــه‌وه‌ به‌ش‌به‌حاڵی خۆم ده‌ست‌خۆشــیی 

لێ‌ده‌کــه‌م و هه‌وڵه‌که‌ی به‌ بایه‌خه‌وه‌ هه‌ڵ‌ده‌ســه‌نگێنم. به‌ڵام هیوادارم لێم 

قه‌ڵــس نه‌بێ ئه‌گه‌ر بڵێــم ئه‌وه‌ به‌س نیه‌و کار به‌وه‌نده‌ تــه‌واو نابێ. هه‌روه‌ک 

بۆخۆی له‌م نووســینه‌دا هێناویه‌تی، له‌ ســاڵانی دوای ده‌ســت‌پێکردنه‌وه‌ی 

خه‌باتی ئاشــکرای حیزبی دێموکراته‌وه‌ زۆرجار ته‌نانه‌ت پاش نه‌مانی ناوچه‌ 

ڕزگارکراوه‌کانیش خه‌ڵکی کوردستان بۆ چاری گیروگرفت و ناکۆکی‌یه‌کانیان 

هاتوونه‌ لای ده‌زگاکانی حیزبی دێموکڕاتی کوردســتان و به‌ینی خۆمان بێ 

ئێستاش هه‌ر دێن.

 



9سەرەتا
جا بۆ ئه‌وه‌ی له‌و جۆره‌ حاڵه‌تانه‌دا هه‌ر به‌رپرسه‌ی به‌ سه‌لیقه‌ی خۆی حوکم 

نه‌کاو بڕیار نه‌دا، هه‌ق وایه‌ کاک‌ عومه‌ر و هه‌موو ئه‌وانه‌ی وه‌ک ئه‌و قانوونیان 

ته‌واو کردوه‌، پێکه‌وه‌ یان به‌ هه‌وڵی تاکه‌که‌سی جۆره‌ قانوون یان ڕێنوێنی‌یه‌کی 

قانوونی دابنێن که‌ دوای په‌سندکرانی له‌لایه‌ن ڕێبه‌ریی حیزبی دێموکڕاته‌وه‌، 

له‌ بواره‌ جۆراوجۆره‌کانی ژیان‌دا کاری پێ‌بکرێ و ببێته‌ مه‌ڕجه‌عێک بۆ هه‌موو 

ئه‌و داموده‌زگا حیزبی‌یانه‌ی خه‌ڵک ڕوویان تێ‌ده‌که‌ن.

ئــه‌وه‌ هه‌ر قســه‌یه‌ک بوو بــۆ دڵی خۆم کــردم. ئه‌گینا هه‌قــی ڕێنوێنی و 

ڕیش‌ســپیگه‌ری به‌خۆم ناده‌م و کاک عومه‌ر و هاوپیشه‌کانی بۆخۆیان باشتر 

ده‌زانن ده‌بێ چ‌بکه‌ن.

باشووری کوردستان- کۆیه‌

عه‌بدوڵڵا حه‌سه‌ن‌زاده‌

 1394/ 10/03

)2015/12/24(

پێشەکی ! 

قانوون کۆمەڵێک دەبێ و نابێ یە »باید و نباید« کە شێوەی رەفتاری مرۆڤ 

لە ژیانی کۆمەلایەتی‌دا دیاری دەکا. ئەوه‌ی نەزم و تەرتیب لە کۆمەڵگادا پێک 

دێنێ و دەبێتە هۆی ئەمنیەت و ئاسایشی خەڵک، قانوونە.

بوونی قانوون بۆ کۆمەڵگا پێویستە بەو مانایە کە تاکەکانی کۆمەڵگا دەبێ 

ســنووری ئازادیی کــردارو رەفتاری خۆیان لە کۆمەلــگا دا بزانن هەتا هەموو 

کەس بتوانێ بە شێوەی دلخواز و شایستە لە ژیانی خۆی لە بواری »مادی و 

معنوی«دا بەهرەمەند بێ. ئەگەر ئەو سنوورانە کە قانوون دیاریی کردون تێک 

بڕووخێن، بەو مانایــە قانوون حاکم نەبێ کۆمەڵــگا ناتوانێ بە ئامانجەکانی 

خــۆی بگا ، هەر بۆیە قانوون بە یەکێک لــە کۆڵه‌کە گرینگەکانی ژیانی هەر 

کۆمەلگایەک‌ دادەنرێ.

کوردســتانیش وەک هەمــوو کۆمەلگایه‌کی مروڤایەتی لە پێویســتیی به‌ 

بوونــی قانوون بە دەر نەبووە و نیە و نابێ، بۆیە گه‌لی‌کورد هەر کاتێک هەلی 

بۆ رەخســابێ هەوڵی داوە قانوون بە مانای راســتەقینەی وشە لە کۆمەلگای 

خۆی دا پیادە بکا و خۆی لە دەست بێ‌سه‌ره‌به‌ره‌یی له‌لایه‌ک و ئه‌و زوڵموزۆر 

که‌ دەسەڵاتدارانی زاڵ بە سەر کوردستان دا بە ناوی قانوون بەڕێوەیان بردوه‌ 

له‌لایه‌کــی دیکه‌، ڕزگار بکا. چونکە بە پێی مانای قانوون کە لە ســەرەوە زۆر 

بە زمانێکی ســادە و ساکار باســان کرد، دەبێ نەزم وتەرتیب لە کۆمەلگا دا 

دروســت بێ و به‌م‌جۆره‌ تاک تاکــی کۆمەڵ لە ژیانکی دڵخواز و شایســتە و 

ئه‌منیه‌ت بەهرەمەند بن. قانوونی فه‌رمانڕه‌وایانی زاڵ بەسەر کوردستان دا پتر 

لــه‌وه‌ی له‌خزمه‌تی بەختەوەری و خۆش‌گوزه‌رانی بــۆ کۆمەلگای کوردەواری 

بە گشــتی و تاکی کورد بە تایبەتی‌دا بێ له‌خزمه‌تی چه‌سپاندنی ده‌سه‌ڵاتی 

سته‌مکارانه‌ی ئه‌وان‌دا بووه‌.

حیزبی دیموکراتی کوردستان لەقۆناغی جیاوازدا بە دەرکی ئەو راستی‌یە 

لە ده‌رفه‌تی بە دەســتەوە گرتنی بەریوبەریی بەشــێک لە خاک و کۆمەلگای 

کوردستان‌دا هەوڵی داوە بۆ رێکخستنی نیاز و پێوه‌ندییە کۆمه‌ڵایه‌تی‌یه‌کانی 

کۆمەلگای کوردســتان بۆ هەر بابەتێک بڕیارو ڕاسپارده‌ی خۆی هەبێ کە لە 

سەردەم و جیگای خۆی دا وەک قانوون کاریان پێ کراوە.

حیزبی دیموکراتی کوردســتان بە هەست کردن بە ئەرکی مێژوویی خۆی 

له‌ وەدەست‌هێنانی مافی زەوت‌کراوی گەلی کورد لە رۆژهەڵاتی کوردستا‌ن‌دا 

، چەند مانگ دوای بەڕێوچوونی یەکەم کۆنگرەی خۆی، کۆماری کوردستانی 

دامەزرانــد و لــە کۆبوونەوەیکی ٢٠هەزار کەســی‌دا )روژنامەی کوردســتان 

ژمارە ٨( بە خەلکی کوردســتان راگەیاندو پشــتیوانیی خەڵکی کوردستانی 

بــۆ دامەزراندنی کۆمار لەو کۆبونــەوە جەماوەری‌یە وەرگرت و بە دوای ئەوەدا 

هەیئەتی دەوڵەت رێک‌خرا و کەوتنە پڕ کردنەوەی بۆشایی دەسەڵاتی سیاسی 

و راگەیاندنی کۆمەلێک ڕێوشوێن بۆ رێکخستنی ژیانی رۆژانه‌ی خەڵک ولەو 

کاتەوە هەتا ئیستا ئه‌م حیزبه‌ هەر کاتێک هەل و دەرفەتی بۆ رەخسابێ بێجگە 

لــەوە کە لە بەرامبەر په‌لاماری نەیار و دوژمنانی کورددا راوستاوە،هەوڵیشــی 

داوە لە رێگای دانان و پاراستنی قانوونەوە نه‌زمی کۆمەڵگا رێک بخا.

خوێنــەری خۆشەویســت! ئــەو نوسراوەیەی بەردەســتتان بە مەبەســتی 

ناساندنی زیاتری حیزبی دێموکراتە لە بواری پاراستنی قانوون و بەڕێوه‌بەریی 

وڵات‌دا. بێ‌شک هەر کارێک لە سەرەتادا دەستی پێ‌ده‌کرێ بێ کەموکوڕی 

نابێ بــە تایبەتی بۆ کەســی وەک مەمانان کە زۆرترین کاتــی تەمەنمان بە 

راپەڕاندنی ئەرکی پێروزی پێشمەرگایەتی تێپەڕ کردوە. ده‌ش‌زانین که‌ کاری 

لەوشــێوەیە  پێویستیی بە لێکۆلینەوەی وردی زانستی‌و سەرچاوە و ئارشیوی 

ده‌وڵه‌مه‌نــد هەیە. بەڵام مــن   وەک ســەرەتایەک بۆ ئۆگرانی شــاره‌زایی لە 

میژووی حیزب کە بەشێکی گرینگی میژووی رۆژهەلاتی کوردستانە ویستوومە 

پەنجەرەیەک بکەمەوە و هیواخوازم کەسانی شارەزا و بەتوانا ئەو ئەرکە گرینگە 

لە ســەردەمی ئیستادا وە ئەســتۆ بگرن و هەوڵ بدەن ئه‌م بابه‌ته‌ دەولەمەند 

بکەن. لێرە پێویســتە ئیشــارە بەو راســتی‌یە بکــەم کە من زیاتر ویســتوومە 

لایەنە باشــەکانی کاری حیزبی دیموکرات لە بواری پاراستنی قانوونەوە زه‌ق 

بکەمه‌وه‌و کەمتر هەوڵم داوە ماددەو بڕگە قانوونی‌یەکان لە قۆناغی جیاوازی 

ژیانی حیزب‌دا هەڵ‌سەنگێنم و رەخنەو کەموکوڕی‌یەکان دەست‌نیشان بکەم 

،ئەوەیان بە شــارەزایانی بواری داڕشتنی برگە قانوونی‌یەکان دەسپێرم کە بە 

پێی زەمان ومەکان هەڵی‌سه‌نگێنن و نەزەری خۆیانیانی لەسەر دەرببرن.

بەپێویســتی دەزانم سپاسی ماموستا عبدواڵڵاحەســن زادە بکەم لەگەل 

ئەوەدا کاری زۆر بوو کاتی بۆ خویندەنەوەی ئەو کتیبە تەرخان کردوبەرێنوینی 

کانــی یارمەتی دا زیاتر بەکــەم وکورتیەکان دابێمــەوە ولەهەمان کات دا بە 

نووسینی ئەو پێشــەکییە جوانە هەم کتیبەکەی دەولەمەندکردوهەم ئەرکی 

زیاتری خستۆتە سەر شانی من وهاورییانم بۆ درێژەدانی ئەو ئەرکە پیرۆزە.

لێرەدا جێی خۆیەتی سپاسی هاوڕێ‌یانی به‌شی چاپەمەنیی حیزب بکەم 

کە هاوکارم بوون بۆ تایپ‌کردنی بەشــی بەرچاوی دوکۆمێنیتەکان وهەروەها 

سپاسی کادری لەمێژینەی حیزب قاسمی سوڵتانی بکەم بۆ هاوکاری‌کردنی 

لــە دیتنەوەی گەڵاڵــەی شــووڕاکان وگەڵاڵەی زەوەی وزارو دەست‌خۆشــی 

لەهــاوری وهاوکارم کاک عەلــی بوداغی بکەم بۆ پێداچوونــەوەی ئه‌م ده‌قه‌ 

لەبواری رێنووس و رێزمانه‌وه‌. 

لە کۆتایی دا هیوادارم توانیبێتم لەو ئه‌رکه‌ گەورەیه‌ی بزاڤی ئازادیخوازانه‌ی 

کورددا بەردێک لە ســەر بەردێک دابنێم و داواکاریشم لە کەم وکورتی‌یەکانم 

ببوورن. 

حیزبی دێموکراتی کوردستان‌و

 پرسی قانوون

دەسپێک:

یه‌کێک له پرسه‌ گرینگه‌کانی ژیانی مرۆڤایه‌تی ڕێکخستنی پێوه‌ندی‌یه‌کان 

له نێــوان تاکه‌کانی کۆمه‌ڵــگا له لایه‌ک‌و لــه نێوان کۆمه‌ڵگایــه‌ک له گه‌ڵ 

کۆمه‌ڵگایه‌کی دیکە له لایه‌کی دیکه‌وه‌یە، ڕێکخســتنی ئه‌وپێوه‌ندی‌یانەش 

پێویستیی به کۆمه‌ڵێک قاعیده‌و قانوون‌و پێبه‌ندیی تایبەت هه‌یه.

پێ بەپێی بەرەوپێشچوونی کۆمەڵگای مرۆڤایەتی قانوون گەشەی کردوەو 

دیــارە مرۆڤ دوای پێوانی رێگایەکی پڕهەورازونشــێو گەیشــتۆتە ئەو ڕادەیە 

له‌ پێشــکه‌وتن کە بشێوی‌و بێ ســه‌ره‌وبه‌ره‌یی وەلا بنێ‌و، گوێڕایەڵی قانوون 

بێ. ئەو ده‌ســکه‌وت و ئه‌زموونە هەروا ئاســان‌و بەخۆڕایی وەدەست نەهاتوە. 

ئەگــەر لە داڵانی تەنگ‌و تاریکــی میژوو بڕوانین‌و رۆچنەیــەک بدۆزینەوە بۆ 

ڕوانین لە ڕابردوو، ئەوی دەی‌بینین زیندان، ئەزیه‌ت ‌و ئازار، کوشتار، تاڵان‌و 

بڕۆ ‌و هەموو ئەو کوێرەوەری‌یانەیە کە مرۆڤ بۆ گه‌یشــن به‌ کەسایەتی‌و پلەو 

پایەی کۆمەڵایەتی، بەختــەوەری‌و ئازادیی خۆی پێ‌یان‌دا تێ‌په‌ڕیوه‌. مرۆڤ 

هەموو ئەو ئەزیه‌ت‌و ئازار ‌و قوربانیدان‌و ئاوارەیی‌و دەربەدەری‌یانەی لەپێناوی 

دامەزراندنــی حکوومەتــی قانوون‌و نەهێشــتنی زوڵــم‌و زۆر و دابین‌کردنی 

دادپەروەری‌و یەکسانی‌دا قبووڵ کردوە.

ئــه‌و کۆمه‌ڵــه‌ بنه‌مایه که ته‌وافوقی کۆمه‌ڵگای لەســەر بێ له ســه‌رده‌می 

ئه‌مــڕۆدا به قانوون ده‌ناسرێ‌و ڕاده‌ی پێشــکه‌وتوویی هــه‌ر کۆمه‌ڵگایه‌ک له 

بواری شارستانه‌تی‌یه‌وه پێش هه‌موو شتێک بە ڕاده‌ی پابه‌ندبوونی تاکه‌کان 

‌بەو قانوونانە دیاری ده‌کرێ. لە یەک قســه‌‌دا بەختەوەریی هەر کۆمەلگایەک 

بەســراوەتەوە بــە نیزامی قانوونیــی ئەو کۆمه‌ڵگایــە. واته ئــه‌وە که‌ نیزامی 

قانوونیی وڵاتێک چەندە بواری ڕه‌خســاندوە بۆئه‌وه‌ی کەسایەتیی مرۆڤەکان 

بە قانوون پارێزراو بێ ‌و له‌به‌رامبه‌ر‌‌دا تاکی ئه‌و کۆمه‌ڵگایه‌ چه‌نده ئاماده‌یه له 

چوارچێوی قانوون‌‌دا هه‌ڵس‌‌و‌که‌وتی خۆی ڕێک‌بخا. ئەوە روونه‌ که‌ هه‌ر ئه‌ندازه‌ 

ڕاده‌ی پابه‌ندبوونــی تاکه‌کانی کۆمه‌ڵگا به قانــوون ڕوو له زیاد بوون بێ، بەو 

‌ڕاده‌یه‌ش ئه‌وکۆمه‌ڵگایه به‌ره‌و ئارامی‌و ئەمنیەت‌و سه‌قامگیری هه‌نگاو ده‌نێ و 

زۆریش سروشتی‌یە که‌ له کۆمه‌ڵگایه‌کی ئارام‌و سه‌قامگیردا هه‌نگاونان به‌ره‌و 

پێشکه‌وتن‌و گه‌شه‌کردنی ئابووری‌و سیاسی خێراتر ده‌بێ.

کۆمه‌ڵــگای کورده‌وارییش له‌و قانوونه به‌ده‌ر نیه‌، بــه‌ڵام باش ده‌زانین که 

کورد هه‌تا ئێستاش ئه‌و ده‌ره‌تانه‌ی بۆ نه‌ڕه‌خساوه که خۆی حوکمی خۆی بکا. 

به‌خۆشی‌یه‌وه ئێستا هه‌رێمی کوردستان -عێراق ئه‌و قۆناغه‌ی هەتا ڕادەیەک 

بڕیوە، به‌ڵام لەماوەی نزیک بە ســەد ســالی رابردوودا هه‌رکاتێک ده‌رفه‌تێک 

ڕه‌خســابێ، یه‌که‌م شت که بیری لێ کرابێته‌وه ڕێکخستنی کۆمه‌ڵگا بووه که 

دیاره ئه‌وبابه‌ته زۆرتر له لایه‌ن حیزبه‌کانه‌وه ڕەچاو کراوەو بڕیاری لەسەر دراوە، 

چونکه حیزبه‌کان ڕێبه‌ریی جووڵانه‌وکانیان کردوه‌و ئه‌و ڕێبه‌ری‌کردنه‌ش ته‌نیا 

له به‌ره‌کانی شــه‌ڕ له گه‌ڵ دوژمن‌دا کــورت نه‌بۆته‌وه، به‌ڵکوو لایه‌نی دیکه‌ی 

وه‌ک دروســت‌کردنی فه‌رهه‌نگی پێشکه‌وتوو و ســه‌رده‌می‌یانه‌و ڕێکخستنی 

کۆمه‌ڵگا له بواری جۆراوجۆردا له ده‌ستووری کاریان‌دا بووه و ئەوانەیان وه‌ک 

ئه‌رک بۆ خۆیان ده‌ست‌نیشان کردوه.

حیزبــی دێموکراتــی کوردســتان له مــاوه‌ی 7 دەیە تێکۆشــانی خۆی‌دا 

ڕێگایه‌کی پڕ له هه‌ورازو نشــیوی له مه‌یدانی خه‌بات‌دا تێپه‌ڕ بریوه‌ و گه‌لێک 

شانازیی له مێژووی کورددا بۆ خۆی تۆمار کردوون. له چه‌ند قۆناغی جیاوازی 

مێژوویی‌دا به‌ڕێوه‌به‌ریی‌  به‌شــێک له‌ وڵاتی که‌وتۆته ســه‌ر شان )سه‌رده‌می 

کۆمــاری کوردســتان، دوای ڕووخانی نیزامی پاشــایه‌تی‌و هاتنه ســه‌رکاری 

کۆماری ئیسلامی(و له هه‌رکام له‌و قۆناغانه‌دا ئه‌م حیزبه‌ کۆمه‌ڵێک ڕێوشوێن  

بۆ ڕێکخستنی کۆمه‌ڵگا داڕشتوە و  کۆمه‌ڵگای کوردستانی پێ ئیداره‌ ‌کردوون.

کۆماری کوردستان‌ و
 ئیدارەی وڵات

کۆماری کوردســتان له بــواری جیاجیادا توێژینــه‌وه‌و لێکۆڵینه‌وەی زۆری 

له‌ســه‌ر کراوه‌و به‌ ســه‌دان وتارو بابه‌تی له‌ســه‌ری نوسراون، بــه‌ڵام ئه‌وه‌ی ‌تا 

ئێستا ئاوڕی لێ نه‌دراوه‌ته‌وه یان به که‌می باسی کراوە شێوه‌ی به‌ڕێوه‌به‌ریی 

وڵات لە کۆماری کوردســتان‌دا بەهۆی قانوونه‌وه‌یه‌، به‌واتایه‌کی دیکه حیزبی 

دێموکراتی کوردســتان‌  له‌ ســه‌رده‌می کۆماری کوردســتان‌دا چۆنی توانیوه‌ 

ناوچەی ژیر دەســەڵاتی خــۆی به‌ڕێوه‌ به‌رێ ‌و به‌تایبه‌تــی ده‌زگای دادوه‌ری 

چۆن توانیویەتی کێشه‌و گیروگرفتی خه‌ڵک چاره‌سه‌ر بکا. 

له حاڵێک‌دا کۆماری کوردستان هه‌ل‌و ده‌رفه‌تی ئه‌وه‌ندی له به‌رده‌ست‌دا 

نه‌بــووه کــه بتوانێ به‌ هه‌ڵبژاردنێکی گشــتی لــه نێو خه‌ڵــک‌دا ناوه‌ندێکی 

قانوون‌دانــان پێــک بێنێ‌و لە ڕێگای ئــه‌و ناوه‌نده وە کە پارلمانــه، له بواری 

جیــاوازدا کۆمه‌ڵه‌ قانوونێک بۆ ئیداره‌ و پێشخســتنی کۆمه‌ڵگا په‌ســه‌ند بکا 

و لــه ڕێــگای ده‌زگای ئیجرایی‌یەوە له نێــو کۆمه‌ڵگادا به‌ڕێوه‌یــان به‌رێ، لە 

کتێبی »کورد لە سەدی نۆزدە وبیست‌دا« نووسینی کریس کۆچێرادا هاتووە: 

پێشــەواقازی مەحمەد گرینگیی ئەو بریار و په‌ســندکراوانەی بۆریکخستنی 

کۆمەلگا لە لایەن کۆماری کوردســتانەوە دەرچوون لە وتوویژ لەگەڵ فڕانس 

پریس‌دا لە سێ خاڵ‌دا دەستەبندی دەکا.



حیزبی دێموکراتی کوردستان ‌و

پرسی قانوون 22
١-ئەگــەر دەوڵەتی ناوەندی بیەوێ قانوونی بەڕاســتی دیموکراتی 

لەهەموو وڵات‌دا جێبەجی بکا ودان بەو قانوونانەی کوردستان‌دا بنێ 

،واتە خوێندن بە زمانی کوردی و ئوتونومیی دامودەزگای بەڕێوەبردن 

و ســوپای ناوچە بە رســمی بناســێ، کوردەکان رازی دەبن،ئێمە بەو 

چارەسەرە شاد دەبین و ئامادەین سەرلەنوێ پێوەندیی خۆمان دەگەل 

تاران ئاسایی بکەینەوە.

٢-دەولەتی ناوەندی جارێ ناتوانێ ئەم قانوونانە جێبەجێ بکا .

٣-ئیمــە دەمانەوێ هه‌تا زووە هەڵبژاردنــی ئەنجومەن به‌ڕێوه‌ بچێ 

،بــەو مەرجە کە بەئازادی و بەدەرلە گوشــاری ســوپای ئێران ئەنجام 

بدرێ.

 د.قاسملوو لە کتێبی »چل ساڵ خەبات‌ له‌پێناوی ئازادی«دا بەم شێوەیە 

باس لە دابینکردنی ئەمنیەت لە کۆماری کوردســتان‌دا دەکا: »دابینکردنی 

ئەمنیەت‌و ئاسایشی خەڵک سەرکەوتنێکی بەرچاوی کۆماری کوردستان بوو، 

لە کاتێک‌دا هەزاران کەس چەکدار بوون، لە ماوەی یازدە مانگ‌دا تەنیا یەک 

کەس کوژرا. دزی هەر نەمابوو، بەرتیل‌خواردن کە لە زەمانی شادا دیاردەیەکی 

زۆر بڵاو بوو، لە کۆماری کوردســتان‌دا بە تاوانیکی گــەورە دەزانرا«. هەروەها 

حامیــد گەوهەری لە کتێبی »کۆماری کوردســتان‌»دا بەم شــێوەیە باســی 

قانوون‌پاراســن لە کۆماری کوردســتان‌دا دەکا: »لە کۆماری کوردستان‌دا، 

وەک هەموو دەوڵەتانی ســەربەخۆ و کۆماری ئازەربایجان یاسا پەیرەو دەکرا، 

بــەڵام بەپێچەوانەی دەوڵەتان‌و کۆماری ئازەربایجانەوە، کۆماری کوردســتان 

دەزگای یاســادانەری نەبوو، واتە پارلمانی نەبوو، هەروەکی پێشــر بینیمان 

حیزبی دیموکراتی کوردســتان خۆی حکوومەتی راگەیاندو مەلا حوســینی 

مەجدیی کرد بە بەڕێوەبەری دەزگای دادوەریی کۆماری کوردستان«. 

جەعفەر عەلی لە کتێبی »ناســیونالیزم وناسیونالیزمی کوردی«دا دەڵێ: 

»پاش راگەیاندنــی کۆماری کوردســتان، قازی محەممەد وەک ســەرکۆمار 

دیاری کراو، لە١١ی فێوریه‌ی ١٩٤٦ یش‌دا بڕیاری پێکهێنانی دامودەزگای 

حکوومــەت درا، کابینەیەکــی وەزیــران کــە بــە هەیئەت‌رەئیســەی میللی 

دەناسرا، بە ســەرۆکایەتیی حاجی بابه‌شــێخ پێک‌هێنرا. ئەو هەیئەت‌رئیسە 

میللی‌یە دوای سەرکۆمار بە بەرزترین دەزگاو دەسەڵات داده‌نرا. حکوومەتی 

کوردســتان وەک دەســەڵاتێکی دیفاکتــۆ بە مەبەســتی پڕکردنــەوەی ئەو 

بۆشــایی‌یە لە کاروبــاری ئیــداری ناوچەکەدا دروســت ببــوو دامەزرێندرا، 

لەجیاتی بەکارهێنانــی زاراوەکانی وەزیرو وەزارت بەگشــتی دەربرینەکانی 

»ئیدارە« و »ســەرۆکی ئیدارە« بەکار دەهێنرا، بۆئەوەی هیچ ناکۆکی‌یەکیش 

لەگەڵ دەســتووری ئیرانی‌دا دروســت نەبێ. حیزبی دێموکڕاتی کوردستان 

خۆی بەرپرســی قانوون‌دانان بوو، نەک کۆماری کوردســتان«.دوکتۆر مارف 

عومەر گوڵ لە کتێبی »کێشــەی کەســایەتیی یاســایی نیونەتەوەیی گەلی 

کورد«دا دەڵێ:‎ قازی محه‌ممەد کرا بە ســەرکۆمار و رێبەرانی دیکه‌ی حیزبی 

دیموکراتی کوردستان ،وەکوو سەرۆکایەتیی حکوومەت ئیش وکاریان بە سەر 

دا دابەش کــرا. ئەگەر چی پارلمان پێک‌نەهینرابوو، بەلام بڕیارەکان بەناوی 

ســەرۆکی کۆمارەوە دەردەچوون. هەر وەها«نجفقلی پســیان« لە کتێبی »لە 

مەهابادی خوێناوی‌یه‌و هەتا لێوارەکانی ئاراس«دا لەبارەی دەســەڵاتداریی 

پێشــەوا و بەڕێوەبەریی وڵاته‌وه‌ ئاوا دەنووســی: »قازی محه‌ممەد لە دەوره‌ی 

دەســەڵاتداریی خۆی لە مەهابــاددا رێکاری تایبەتیی گرتە بەر بەوشــێوەیه‌ 

ئیزنــی نــەدا له‌ شــاردا تاڵان و بــڕۆ و کوشــن روو بدا.ئەوشــێوە کارکردن و 

بەرێوەبەری‌یە وای کرد کە ئەمنیه‌ت هەبێ. لە ماوەی دووساڵ دەسەلاتداریی 

قــازی محه‌ممــەد‌‌‌‌‌‌‌‌دا تەنیا یەک کەس کــوژرا و دابین‌کردنی ئــەو ئەمنییەتە 

وای کردبووکە خەڵک هۆگری‌یه‌کــی تایبەتی‌یان بە قازی محه‌ممەد هەبێ. 

»ئەحمەدقــازی لە کتێبــی »خلا‌‌صە تاریخ کردســتان«دا دەڵــێ: »کۆماری 

کوردستان شاد و سەرزیندوو بوو،ولەوێدا بە پێچەوانەی ئازەربایجان کرداری 

پۆلیســی بە شــێوەی توندوتیــژ نەبوو. خەلــک لەوپەڕی ئــازادی‌دا دەژیان 

،گوێ‌یان لە رادیۆکانی خاریجی ده‌گرت. توندوتیژی و قەتڵ و تیرۆری سیاسی 

نەبوو. »د. یاســین سەردەشتی« لەوبارەیه‌وە لە لێکۆڵینەوەیه‌کی مێژوویی لە 

جوولانــەوەی رزگاری‌خوازی نەتەوەیی گەلی کورد لە کتێبی »کوردســتانی 

ئێــران«دا ئاوا باس لە هەلومەرجی ئەوکات دەکا: » بۆ پرکردنەوەی بۆشــایی 

ئیــداری و راپەڕاندن و بەڕێوەبردنی کاروباری هەرێمەکە کومیتەی ناوەندیی 

،ح.د.ک،چەنــد کۆبوونەوەیکــی ســاز دا و لە ئاکامدا بریــاری پێک‌هینانی 

حکوومەتێکی دا لەژێر ناونیشــانی »هیئت رئیسەی میللی« بەسەرۆکایەتیی 

حاجی باباشێخ.« د. یاسین لەدرێژەدا دەنووسێ: »دوور لە ژاندارم و ئەرتەشی 

شاهنشاهی لەژێر سایەی حکوومەتی کوردستان‌دا هاووڵاتی‌یان بەیەک چاو 

سەیر دەکران و شتیک نەبوو بە ناوی هاووڵاتی پلەیەک و پلەدوو،کەمینەکان 

تێکــڕای ئەومافانەیان هەبوو کە کورد هەیبوو و لەســەر جیاوازیی بۆچوون و 

دیدی سیاســی کەس نەدەگیرا و تینوتاویان بۆکــەس نەدەهێنا.زیندانێکی 

نهینی یا خود ئاشــکرا بەناوی زیندانی سیاسی نەبوو. ئەوە لەکاتیکدا نەک 

تەنیا لەوناوچانەی ژێر دەسەڵاتی حکوومەتی ئێران بەلکوو لە ناوچەکانی ژێر 

دەســەڵاتی حکوومەتی ئازربایجان گرتن وکوشتن لەسەر جیاوازیی بیروڕای 

سیاسی زۆرئاسایی بوو.«

کۆماری کوردســتان بێجگە لــە بەرێوەبردنی ناوچەکانی ژێر دەســەڵاتی 

خــۆی وەک دەوڵەتێــک هەوڵی داوە پێوەندیــی دۆســتانە وهاوتەرازلەگەل 

دەراوســێکانی خۆی پێک بێنی ولەریگای قانوونەوەوبەســتنی پەیماننامەی 

هاوکاری کێشــەکان چارەســەر بکا.ئەوەی خوارەوە دەقــی ئەوپەیماننامەیە 

کەلەرۆژنامەی کوردســتان ژمارە ٤٥لەرۆژی ١٨ی بانەمەری١٣٢٥لەلاپەرە 

٣داچــاپ وبڵاو بۆتەوە وەک خۆی دەنوســینەوە. رۆژی ســێ شــەممە ٣ی 

دووحکومەت)کۆمــاری  هــەر  ســەرانی  بوونــی  بانەمەری١٣٢٥بەئامــادە 

کوردســتان-حکومەتی میللــی ئازربایجان(لەعمارەتــی میللــی ئازربایجان 

لەشــاری تەورێزئەوریکەوتننامەییــە خــوارەوە ئیمزاکــرا. پیماننامەی نیوان 

کۆماری کوردستان وحکومەتی میللی ئازرەبایجان: »....بۆقایم ومحکم کردنی 

دۆســتایەتی کە لەبینی آزربایجــان ومیلتی کوردســتان دا بووەبۆ پایەداری 

وصمیمــت ودۆســتایەتی زیاتر بــوون لەبینــی ئەودوومیللەتەدائەوقرارانەی 

خوارەوەیــان قبول کردوهر دووکیان لەآیندە دالەگەل ژیانی خۆیان تطبیقی 

دەکەن

١-لەوجێگایانــەی پێویســت بزانری هــەردووک حکومەتی میللی 

نوێنەر دەگۆرنەو.

 ٢- لەئازربایجاندائەوجێگایانــەی کەدانیشــتوانی کوردبــن کاری 

دەبێ...وەهەروهالەکوردســتانیش  بەکــوردان  دەولەتــی  ئیــداری 

لەوجیگایانەی کەبەشــی زۆری دانیشتوان ئازربایجانی بن لە تەرەف 

مامورانی حکومتی میللی آزربایجان ایدارە دەکری.

 ٣-بوحــەل بوونی موضوعی اقتصادی لەبینــی هەردوک میلەتان 

ئەوکومیســیونەی  وەقــەراری  تیکەلاودادەمــزری  کومیســیونیکی 

بەکۆششی سەرانی ئەودووحکومەتی اجرادەکری.

٤-لەکاتــی پی ویســت دالەبینــی حکومەتــی میلــی آزربایجان 

وکوردســتان هاوکاری پێشــمەرگەیی دەکری ودەبی ئــەوی لازم بی 

بۆکۆمەکی یەکتری ئەنجام بدرێ .

٥-هەرکاتیک پێویست بێ لەگەل حکومەتی تاران گوفتاری بکری 

دەبێ بەموافق نظری حکومت میلی آزربایجان وکوردستان بێ .

 ٦-حکومتــی میلــی آزربایجــان بۆئــەو کوردانــەی کە لــە خاکی 

آزربایجانــدا دەژین تائــەو ئەندازەی کە بتوانی بۆ پێشــکەوتنی زمان 

وتەرەقی پیدانی فرهنگی وان هەول دەدا، هەر وەها حکومەتی میلی 

کوردیــش بۆ ئەو آزربایجانیانەی کەلەخاکی کوردســتان دا دەژین بۆ 

پێشــکەوتنی زمان وتەرەقی پێدانی فرهنگی میلی وان ئەو ئەندازەی 

بتوانی هەول بدا.

 ٧-هر کەس بۆ تیکدانی دۆســتایەتی تاریخی نەتەوەی آزربایجان 

وکــورد ولەبین بردنی برایەتی وەدیموکراتــی میلی یا لەکەدار کردنی 

یەکەتی وان هەول بداهەر دوولابەیەک دەست ئەومرتکیبانە بەجزای 

خۆیان دەگەیین.«

ئەو نموونانەی سەرەوە ده‌رخەری ئەو راستی‌یەن کە به‌ڕێوه‌به‌رانی حیزبی 

دێموکراتی کوردستان که هه‌ر له‌وکاته‌دا به‌ڕێوه‌به‌رانی کۆماری کوردستانیشن، 

ده‌ستیان له سه‌ر ده‌ست‌ دانه‌ناوه‌و بۆ چرکه‌یەکیش نه‌یانهێشتوه کات به فیڕۆ 

بچــێ؛ به‌ومانایه که‌ له هه‌مــوو بواره‌کانی ژیان‌دا به پێــی گرنگیی بابه‌ته‌که‌ 

بریاریان ده‌رکردوه‌و به ڕای گشتیی کۆمەڵگایان ڕاگه‌یاندوه. دوای ڕاگه‌یاندنی 

بابه‌ته‌کــه‌، دامــوده‌زگای پێوه‌ندیدار لــه حکوومه‌تی کۆماری کوردســتان‌دا 

هه‌وڵیــان داوه بریارەکە‌ جێبه‌جــێ بکه‌ن، واته کۆمیتــه‌ی ناوه‌ندیی حیزبی 

دێموکراتی کوردستان له‌و پێوەندی‌یەدا وه‌ک پارڵمان کاری کردوه‌و هه‌یئه‌تی 

وه‌زیران وه‌ک ده‌زگای ئیجرایــی، قانوونه‌کان‌و پرۆژه‌‌و گه‌ڵاڵه‌کانی جێبه‌جێ 

کردوون. 

 بــۆ ســەلماندنی ئه‌و قســه‌یه ده‌توانیــن ڕۆژنامــه‌ی »کوردســتان« که له 

ســه‌رده‌می کۆماری کوردســتان‌دا چاپ‌و بڵاو بۆتــه‌وه وه‌ک نموونه به به‌ڵگه 

بێنینــه‌وه، چونکه له هیــچ لاپه‌ڕه‌یه‌کی ڕۆژنامه‌ی کوردســتان‌دا نابینرێ ئه‌و 

بابه‌تانه‌ی پێوه‌ندی‌یان به هه‌موو کۆمه‌ڵگاوه‌ هه‌یه بێجگه له ئیمزای کۆمیته‌ی 

ناوه‌ندی، ئیمزای دیکەیان لەســەر بێ؛ تەنیــا ئەوبابەتانە نەبێ که تایبه‌تن‌‌و 

ڕەهەندێکی ژیانی کۆمه‌ڵگا له خۆ ده‌گرن کە له ڕێگای سه‌رۆکانی ئیداره‌کان 

یان وه‌زیره‌کانه‌وه ده‌رچوون.

لە زۆربەی ســەرچاوەکانی بەردەست‌دا ناوی ئه‌ندامانی کابینەی کۆماری 

کوردســتان بە شــیوەی خوارەوە نــووسراوە، بەڵام دەبێ ســه‌رنج بدەینە ئەو 

خاڵە کە هەیئەتی دەوڵەتی کوردستان هەروەکی لەپێش‌دا باس کرا بەناوی 

هەئیەت‌رەئیسەی میللی و وەزیرەکانیش بەناوی سەرۆکی دەزگاو ئیدارەکان 

کاریان دەکرد.

پێشەوا قازی مەحمەد سەرکۆماری کوردستان

رەئیسی هەیئەتی

 میللیی کوردستان

حاجی بابه‌شێخی سیادەت

وەزیری جەنگ محه‌ممەد حوسینی سەیفی قازی

وەزیری نێوخۆ مەحمەد ئەمینی موعینی           

ئەحمەدی ئیلاهی وەزیری ئابووری

وەزیری پۆست وتێلیگراف کەریمی ئەحمەده‌ین                  

وەزیری کار خەلیلی خوسرەوی  

حاجی مستەفای داودی وەزیری بازرگانی

وەزیری کشتوکاڵ مەحموودی وەلی‌زادە

وەزیری راگەیاندن سەدیقی حه‌یدەری

وەزیری رێگاوبان سمایل‌ئاغای ئیلخانی‌زادە

سەید مەحمەدی ئەییووبیان وەزیری له‌ش‌ساغی

وەزیری داد   مەلا حوسینی مەجدی

منافی کەریمی وەزیری فەرهەنگ

عه‌بدوڕڕەحمانی ئێلخانی‌زادە  وەزیری موشاویر

  بێجگە لەو کەسانەی سەرەوە کە لە کابینەی دەوڵەتی کۆماری کوردستان‌دا 

وەک وەزیــر کاریان کردوە لانی کەم دوو ئیدارەی دیکەش هەبوون کە کاری 

پێوەندیدار بە ئەرکی سه‌رشانی خۆیان راپەڕاندوە:

ئەوانــەی خوارەوەش کاروباری شــاری مەهابــاد وەک پێتەختی کۆماری 

کوردستانیان رادەپەڕاند:

بڕیارەکانــی ســه‌رده‌می کۆماری کوردســتان زۆربــه‌ی بواره‌کانی ژیانیان 

گرتۆتــه‌وه‌و به واتایه‌کی دیکه تایبه‌تمه‌ندیــی قانوون له خۆ ده‌گرن چونکه له 

ســه‌رچاوه‌کانی قانوون که‌ڵکیــان وه‌رگرتوه‌و له هه‌ر بوارێــک‌دا به ‌زمانی ئه‌و 

بواره‌و له به‌رژه‌وه‌ندیی کۆمه‌ڵگا قه‌رارو بڕیاریان داوه.

1- پارڵمان وه‌ک ناوه‌ندی قانوون‌دانان

2- قانوونی بنه‌ڕه‌تیی ئه‌و وڵاته

3- داب‌و نه‌ریت )عورف(

4-ئایین

5- ئه‌و حوکمانه‌ی پێشــر له لایه‌ن ده‌زگای دادوه‌ری‌یه‌وه له سه‌ر 

مه‌سه‌له‌یه‌ک ده‌رچووبن‌.

 قانــوون کاتێک ده‌که‌وێته خانــه‌ی جێبه‌جێکردنه‌وه‌ که ئه‌و چه‌ند خاڵه‌ی 

خواره‌وه‌ی له‌خۆ گرتبن، واته ده‌قێکی قانوونی ده‌بێ ئه‌و تایبه‌تمه‌ندی‌یانه‌ی 

تێدا بن.

1- ڕوون‌و شەففاف بێ.

2- له لایه‌ن ده‌سه‌ڵاتی گشتیی پێوه‌ندیداره‌وه دانرابێ.

3- له ته‌واوی هه‌رێمی ژێر ده‌سه‌ڵاتی ده‌وڵه‌ت‌دا به‌ڕێوه‌ ببرێ.

4- خێرایــی هه‌بــێ لــه دانــان‌و په‌ســه‌ندکردنی‌و هه‌رله‌وحاڵه‌دا 

کارئاسانیی بۆ هه‌موارکردن تێدا هه‌بێ.

5- کاریگه‌ریی گرینگی له سه‌رگه‌شەکردنی کۆمه‌ڵگا هه‌بێ.

-بێجگه له‌ وانه ده‌سه‌ڵاتی سیاسی‌و حوکمڕانیی وڵات که مافی پێ‌ده‌درێ 

قانوون له‌ســه‌ر کۆمه‌ڵگادا جێبه‌جێ بکا، پێویسته قانوون‌دانه‌ره‌که‌ گرینگی 

به‌و سێ خاڵه‌ی خواره‌وه بدا.

1- ده‌ست‌نیشان‌کردنی ئه‌و کردارو گوتارانه‌ی سزایان پێویسته واته 

به ڕوونی ده‌ست‌نیشان بکرێ که کام کردار یا گوتار تاوانه.

2- دیتنه‌وه‌ی ئه‌و که‌سانه‌ که تاوانەکە دەکەن‌و شێواوی لە کۆمەلگادا 

دروست دەکەن، ســزادانی ئه‌مانەش دەبێ به پێی کۆمه‌ڵێک مه‌رج‌و 

ڕێکاری قانوونی به‌ڕێوە بچێ.

3- دیاریکردنی سزاکان له به‌رامبه‌ر تاوانه‌کان‌دا.

خــاڵ‌و  ده‌ست‌نیشــان‌کردنی  و  کورتــە  پێشــه‌کی‌یە‌  بــه‌و  ئێســتا 

تایبه‌تمه‌ندی‌یه‌کانی قانوون چه‌ند نموونه‌یه‌ک له‌و بڕیارانە که له ســه‌رده‌می 

کۆماری کوردســتان‌دا ده‌رچوون لێره‌دا باس ده‌که‌ین‌و شی‌یان ده‌که‌ینه‌وه‌و 

لــه کۆتایی‌دا هه‌موو یان زۆربــه‌ی زۆری ئه‌و بابه‌تانه‌‌ کــه ڕۆژانه وه‌ک قانوون 

کۆمه‌ڵگای ســه‌رده‌می کۆماری کوردستانیان پێ به‌ڕێوە چووه و له ڕۆژنامه‌ی 

»کوردستان«ی ســه‌رده‌می کۆماری کوردستان‌دا بڵاو بوونەتەوە وه‌ک خۆیان 

دووباره‌ ده‌نووسینه‌وه.

- گرنگی‌دان به زمانی کوردی

زمانی هیچ نه‌ته‌وه‌یه‌ک بێ‌بوونی ده‌سه‌ڵاتی سیاسی ناتوانێ وه‌ک پێویست 

له بواره‌کانی« قانوون، سیاسه‌ت، ئابووری، دیپلوماسی«‌دا گەشه‌ بکا.

هه‌ر نه‌ته‌وه‌یه‌ک ده‌سه‌ڵاتی سیاسیی هه‌بوو، واته خۆی چاره‌نووسی خۆی 

دیاری کرد زمانه‌که‌شــی گه‌شــه ده‌کا. به‌و مانایه‌ ده‌سه‌ڵاتی سیاسی هه‌موو 

قــه‌رارو بڕیــارو قانوونه‌کانی به‌و زمانــه ده‌رده‌کاو هه‌وڵ ده‌دا گه‌شــه‌پێدانی 

زمانه‌که‌ درێژه‌ پێ‌بدا. 

نەوشــیروان مســتەفا لە کتێبی »کورد لە گەمەی سۆڤیەت‌دا« بەو شێوەیە 

باسی گرینگی‌دانی کۆماری کوردستان بە زمانی کوردی دەکا: »حکوومەتی 

کوردســتان  لە کاروباری ڕۆژانەی خۆیدا وازی لە زمانی فارسی هێناو هەر لە 

سەرەتاوە هەنگاوی ئازایانەی هاویشت بۆ دانانی بناغەی ئەو زمانە پێویستە. 

کۆمیتەی مەرکەزی کە بەکردەوە ئەرکی دانانی قانوون‌و، هەیئەتی رەئیسەی 

میللــی‌و، وەزارەتەکانیش یاخود وەکووخۆیان ناویــان بردوون؛ئیدارەکان کە 

ئەرکــی بەڕێوەبردنی کاروبــاری رۆژانەو جێبەجێ‌کردنــی بریارەکان ئەبینێ 

بەکــوردی کارەکانیان ئەنجام دا، لەوەش‌‌دا ســەرکەوتوو بوون‌و بەشــێنەیی 

خەریک بوو زمانی کوردی دەبوو بە زمانی دەوڵەت‌و حوکمرانی.«

هەروەکی لەســەرەوە باس کرا ده‌ســه‌ڵاتی کۆماری کوردســتان هه‌ستی 

به گرینگیــی زمان کردوه‌، هه‌ر بۆیه هه‌وڵــی داوه زمانی کوردی وه‌ک زمانی 

ره‌ســمی لــه دام‌و‌ده‌زگای بەڕێوەبەریی کۆماری کوردســتان‌و به تایبه‌تی لە 

قوتابخانه‌کان کاری پێ بکرێ‌و ده‌رســی پێ بخوێندرێ. ئه‌وه‌تا بەمجۆرەو له 

بڕیارێک‌دا گرینگیی ئه‌و بابه‌ته‌ ده‌رده‌خا:

پێویســته و بۆ په‌ره‌پێدان و ڕه‌واجی زمانی کوردی خوێندن له مه‌دره‌سه‌کاندا 

به کوردیه‌، له‌و تاریخه‌وه تا 10 ڕۆژی دیکه هه‌ر که‌ســێک کوڕ و کچی هه‌بێ 

‌و عومری ئیقتضای خوێندن بکا ده‌بێ بێ نێرێته مه‌دره‌سه ئه‌ڵبه‌ت هه‌رکه‌س 

له‌و ئه‌مره ڕوو وه‌رگێڕێ به توندترین موجازات تەنبێ ده‌کرێ.

کۆمیته‌ی مه‌رکه‌زی حیزبی دێموکراتی کوردستان

                              معاون حیزب: طه‌ زاده«

] ڕۆژنامه‌ی کوردستان، 

ژماره‌ی 1، لاپه‌ڕه‌ی ٤، 

پێنج‌شه‌ممه 10/20/132٤ 

)11 ژانویه‌ی 19٤٦ ( [

ئاگاداری

ئه‌هالــی  تــه‌واوی  بــه 

ســابڵاغ«   « خۆشه‌ویســتی 

ســه‌ر  لــه  ڕاده‌گه‌یندرێــت 

معظم‌و  پێشــه‌وای  ئه‌مــری 

قه‌راری »حیزبی دێموکراتی 

کوردســتان« له‌وه‌ی به‌ولاوه 

ئەو ئاگاداری‌یه‌ چه‌نده بابه‌تی گرینگی سیاسی‌و قانوونی له خۆ ده‌گرێ.

1- بــه کوردی‌کردنــی خوێندن لــه قوتابخانه‌کان‌و هــه‌وڵ‌دان بۆ 

گه‌شەکردنی زمانی کوردی‌و به ڕه‌سمی‌کردنی ئه‌و زمانه.

2-  ئه‌رکدارکردنــی دایــک‌و بــاب لــه به‌رامبــه‌ر خوێنده‌وارکردنی 

منداڵەکانیان‌دا .

3-  خوڵقاندنی هه‌لێکی باش بۆ منداڵانی که‌م‌داهات، چونکه له‌و 

ئاگاداری‌یه‌دا به گشتی باس له ناردنی منداڵان بۆ قوتابخانە ده‌کا.

4-  کردنــه‌وه‌ی ده‌روازه‌یه‌کی نوێ به ڕووی کچانی کورددا، چونکه 

هه‌تــا ئــه‌و کات کچی کورد له مافــی خوێندن‌و چوون بــۆ قوتابخانه 

بێبه‌ش بوو.

‌5- له کۆتایی‌دا ئه‌و ئاگاداری‌یە حوکمی بڕگه‌یه‌کی قانوونی له خۆ 

ده‌گــرێ، چونکه ئه‌مر ده‌کا به ناردنی منــداڵان بۆ قوتابخانه‌و هه‌رله‌و 

حاڵه‌‌دا سزای ئه‌و که‌سانه ده‌دا که سه‌رپێچیی ئه‌و ئه‌مره ده‌که‌ن .

6- ئه‌و ئه‌مره له لایه‌ن لایه‌نی سه‌لاحیه‌ت‌داری به‌ڕێوه‌به‌ریی وڵاتەوە 

دەرچووە.

 چونکه له سه‌ره‌تادا ده‌ڵێ به ئه‌مری پێشه‌وا، کە پێشه‌وا سه‌رۆکی کۆماری 

کوردستان بووه‌و له ژێره‌وه ئیمزای کۆمیته‌ی مه‌رکزیی حیزبی دێموکراتی له 

سه‌ره که خودی ئه‌و حیزبه پێکهێنه‌ری کۆماری کوردستانه.

] ڕۆژنامه‌ی کوردستان، ژماره 15 لاپه‌ڕە٤،

 شه‌‌ممه‌ 27ی ڕێبه‌ندانی 1324، 1٦ ی فێوریە 19٤٦ [

ئاگاداری

ڕه‌دوو که‌وتنی کچان‌و ژنان قه‌ده‌غه‌یه

له ســه‌ر قه‌راردادی هه‌یئه‌تی میللی کوردستان هه‌ر پیاوێک به زۆر ژنی به 

مێرد، گوێزرابێته‌وه یا نه‌گوێزرابێته‌وه ڕاکێشێ،دەبێ بکوژرێ،ئەگەرکچیکیش 

بــێ وراکێشرێ ده‌بێ ئه‌و پیاوه بکوژرێ، ئه‌مما کچ خوازبینی‌ بکاو نه‌یده‌نێ‌و 

مانعی شه‌رعی نه‌بێ، به مێرد نه‌بێ‌و کچه‌که‌ ڕه‌زای ببێ جەزای نییه‌ وه‌گەرنه 

له سێ مانگه‌وه هه‌تا سێ ساڵ حه‌بس ده‌کرێ.

24ی ڕێبه‌ندان١٣٢٤

ڕه‌ئیس هه‌یئه‌ت ڕه‌ئیسه‌ی میللی کوردستان

حاجی سید بابا شێخ

لــه ســه‌رده‌می کۆماری کوردســتان‌دا ڕه‌نگه به فکرو بیــری که‌م که‌س‌دا 

هاتبــێ که کچ بتوانێ به دڵخوازی خــۆی مێرد بکاو ته‌نانه‌ت کوڕیش که‌م وا 

هه‌بــووه به دڵی خۆی ژن بێنێ، چونکه هه‌ل‌و مه‌رجی کۆمه‌ڵایه‌تی‌و ئابووری 

وای به سه‌رکۆمه‌ڵگادا سه‌پاندبوو.

له‌و ئاگاداری‌یه‌دا ئه‌و چه‌ند خاڵه سه‌رنج ڕاده‌کێشن:

1-نێوه‌ڕۆکی ئه‌و ئاگاداری‌یه واقیعی کۆمه‌ڵگای ئه‌و سه‌رده‌مە پیشان ده‌داو 

ئه‌وکات باو بوو که کاتێک دوو بنه‌ماڵه یان عه‌شــیره پێکه‌وه شــه‌ڕو کێشه‌یان 

ده‌بــوو، لاوازترین ئاڵقه له‌و گێرەو کێشــه‌یەدا ژنان بــوون‌و زۆرجار یه‌کێک له 

لایه‌نه‌کانی شــه‌ڕ، ژن یان کچی لایه‌نه‌که‌ی دیکه‌ی به مه‌به‌ستی ئه‌تک‌و بێ 

حورمه‌تی‌پێ‌کردن ده‌ڕفاند که پێی ده‌گوترا ڕاکێشان‌و، له‌و ئاگاداری‌یه‌دا زۆر 

به توندی ئه‌و کارە مه‌حکووم‌و قه‌ده‌غه‌ کراوه‌ و بۆ که‌سانێک که سه‌رپێچی له‌و 

بڕیاره بکه‌ن سزای کوشتن دیاری کراوه که باڵاترین سزایه‌ له‌ نێو سزاکان‌دا.

2-له برگه‌ی دووهه‌می ئه‌و ئاگاداری‌یه‌دا لایه‌نێکی داب‌و نه‌ریتی ناله‌باری 

کۆمه‌ڵایه‌تی شکاوە و له ڕێگای قانوونه‌وه ڕێ بۆ کچ‌و کوڕ خۆش کراوەو ئیزنیان 

پێ دراوه‌ ئه‌گه‌ر خۆیان خوازیاری ژیانی هاوبه‌ش بوون پێکی بێنن، ئه‌گه‌ر به 

هه‌ڵگرتنیش بێ.

3-ده‌ڵێ کچ ئه‌گه‌ر مانیعی شــه‌رعیی له ســه‌ر نه‌بێ واته به تەمەنی بلووغ 

گه‌یشــتبێ‌و خۆی ڕازی بێ به‌و شــه‌رته کوڕه خوازبێنیــی کردبێ‌و بنه‌ماڵه‌ی 

کچه نەیاندابێ؛ ئه‌گه‌ر پێکه‌وه بڕۆن هیچ سزایه‌کی قانوونی‌یان له پێ‌دا نیه‌. ‌ 

ئه‌مه نیشانه‌ی ئه‌وه‌یه که قانوون‌دانه‌ر له کۆماری کوردستان‌دا ده‌یه‌وێ داب‌و 

نه‌ریتی هه‌ڵه‌و ناله‌بار بشــکێنێ‌و مافی هه‌ڵبژاردنی هاوســه‌ری ژیان دەدا بە 

کچ‌و کوڕو رێگری له‌وه‌ دەکا کە ئەو مافەیان لێی زه‌وت بکرێ.

لێره‌دا دوو شت سه‌رنج ڕاده‌کێشن:

الف. ده‌بینین ئه‌و ئاگاداری‌یه‌ هــه‌م مه‌نعی کردنی کارێکی تێدایه‌و هه‌م 

سزای بۆ ئه‌و که‌سانه‌ دیاری کردوه که ‌سه‌رپێچی له‌و قانوونه ده‌که‌ن.

ب. له‌ لایه‌ن ده‌سه‌ڵاتی باڵای کۆماری کوردستانه‌وه ده‌رچووه ‌و له ڕۆژنامه‌ی 

ڕه‌سمیی وڵات‌دا بڵاو بۆته‌وه.

 کۆنتڕۆڵی بازاڕو بازرگانی

کۆمیته‌ی مه‌رکه‌زیی حیزبی دێموکراتی کوردستان له ڕێگای دام‌وده‌زگای 

کۆماری کوردســتانه‌وه هه‌وڵ ده‌دا له بواری جۆراوجۆری وه‌ک »دیاریکردنی 

نرخی که‌ل‌وپه‌ل« کۆنتڕۆڵی هاورده‌و هه‌نارده‌کردنی که‌ل‌وپه‌ل‌و دیاریکردنی 

نرخی گومرگ چاوەدێریی ســەقامگیریی بازار بکا بۆ ئەوەی خەڵک زیانیان 

پێ‌نەگاو قورسایی نەکەوێتە سەر شانی فەقیرو هەژار.

» ڕۆژنامه‌ی کوردستان، ژماره 48، لاپه‌ڕه‌ی 4 شه‌ممه

‌ 28ی بانه‌مه‌ڕی 1325، 18 مه‌ی 1946

ئاگاداری

به گوێره‌ی ئه‌وه‌ی که ماڵی گزی حاڵی حازر له مه‌نته‌قه‌ی کوردستان زۆره 

له‌به‌ر ئه‌وه له ســه‌ر قــه‌راری کۆمیته‌ی مه‌رکه‌زی موافقه‌تی ســه‌رۆکی معظم 

جمهور بۆ پێشــگیری له زه‌ره‌رو خساره‌تی ئه‌وانه‌ی جنســی قطوره یا زۆره به 

تــه‌واوی میللــه‌ت ڕاده‌گه‌یه‌ندرێت له‌و بڕواره‌وە هه‌تــا هه‌وەڵی مانگی 9/ 25 

هیچ کــەس حەقی واردکردنی مالــی گزی لەهیچ جێگایه‌کــی نییه‌و بێتوو 

که‌سێک به‌رخه‌لافی ئه‌و ده‌ستوره ڕه‌فتار بکات سه‌هله‌ که ماڵه‌که‌ی له لایه‌ن 

گومرگی‌دا ته‌وقیف ده‌کرێ به‌ڵکوو زۆر به توندیش مجازات ده‌کری.

کۆمیته‌ی مه‌رکه‌زی حیزبی دێموکراتی کوردستان

هه‌روه‌ک پێشتر باسم کرد کۆمیته‌ی ناوەندیی حیزب ده‌یه‌وێ بازاڕ کۆنتڕۆڵ 

بکاو ئیزن نه‌دا قه‌یران له بازاڕدا دروست بێ. که چاو له‌و ئاگاداری‌یه ده‌کەین‌:

1-وبیر خه‌ڵک دێته‌وه که پارچه ) ماڵی گه‌زی ( له بازاڕی کوردستان‌دا زۆرە 

بۆ ئه‌وەی کاســبکارو بازاڕیی کــورد زیانیان پێ نه‌گا ده‌بێ له هێنانی پارچه‌و 

قوماش پێشگیری بکرێ.

2-بڕیاره‌کــه‌ ماوه‌که‌ی دیاری کردوه و ده‌ڵێ له‌و ڕێکه‌وته هه‌تا ئه‌و ڕێکه‌وته 

هێنانــی پارچه قه‌ده‌غه‌یه‌و دوای ته‌واوبوونی ماوه‌کــه ده‌توانرێ پارچە )مالی 

گه‌زی(ی دیکه بهێنرێته کوردستان، ئه‌ویش بۆ ئه‌وه‌یه که یه‌که‌م بازاڕ تووشی 

که‌میی پارچه نه‌بێ، دووهه‌م بازاڕی‌و بازرگانی کورد بتوانێ له گه‌ڵ ده‌ره‌وه‌ی 

خۆی ئاڵووێر بکا.

3-بــۆ ئــه‌وه‌ی بڕیاره‌کــه ســیفه‌تی قانوونــی وه‌ربگرێ هه‌م ســه‌رچاوه‌ی 

بڕیاردانەکــە دیــاره‌و هه‌م دیــاره ڕووی له چ که‌ســانێکه‌و هه‌رلــه‌و حاڵه‌‌دا له 

لایه‌نی پێوه‌ندیدارەوه‌ ده‌رچووه ئه‌وه‌تا ده‌ڵێ: » له ســه‌ر موافقه‌تی ســه‌رۆکی 

معظم‌ جمهور« واته ســه‌رکۆماری وڵات که ســه‌رۆکایه‌تیی ده‌وڵه‌ت ده‌کا ئه‌و 

بڕیــاره ده‌رچووه و هه‌ر بۆیه حوکمی قانوون وه‌رده‌گرێ‌و قابیلی ئیجرایه‌ هه‌تا 

ئه‌وکاته‌ی ده‌بێ به پێی قانوونه‌که‌ ماوه‌که‌ی ته‌واو.

٤-ئــه‌و بڕیاره هه‌م مه‌نعی تێدایه‌و هه‌م ســزاش بۆ ئەوانــە دیاری کراوە کە 

لێــی لادەدەن؛ بۆ به‌ڕێوەچوونی ســزاکه‌ش دوو ئۆرگانــی ده‌وڵه‌تیی کردۆته 

مه‌ســئوولی ئیجراکه‌ی هه‌م ئیداره‌ی گومرگ که ده‌ڵــێ ماڵه‌که‌ی له لایه‌ن 

ئیداره‌ی گومرگه‌وه ده‌ستی به سه‌ردا ده‌گیرێ‌و هه‌م ده‌زگای دادوه‌ری که به 

حه‌بس یان غه‌رامه سزای سه‌رپێچیکار ده‌دا.

»ڕۆژنامەی کوردستان، ژمارە ‌٦، لاپەڕەی ٣، دووشەممە ‌١ی ڕێبەندانی 

١٣٢٤، )٢١ ژانویەی 1946ی ز(

ئاگاداری

چونکــە دەو مەوقعە‌دا بە ئەمر و دەســتوری ســەدری حیزبی دێموکراتی 

کوردســتان دەست بە وەرگرتنی ماڵیاتی دوو ســاڵە )٢٣( و )٢٤( لە تەواوی 

ئەشخاس کراوە‌ و بەرامبەر بە قانوون هەموو کەس بەشی خۆی دەبێ ماڵیات لە 

دەرامەتی خۆی بە سەندووقی بگەیەنێ لە دوای دوو سێ جار ئاگاداری دیکە 

بە تەواوی ئاغایانی ماڵک‌- تاجر‌- مەعامەلەچی  ڕەسمەن ڕادەگەیندرێ‌. کەبۆ 

وەی بزاندرێ تابعی ڕێ‌وشــوێنی دەستورات ‌و پێشکەوتنی میللی خۆتان لە 

مەوقع ئیستفادە بفەرموون ‌و بۆ پەرداخت کردنی ماڵیاتی خۆتان پێشدەستی 

بکەن مەخسوســەن بە عەرزوو دەگاکە بۆ تێگەیشــن لە وەزعییەتی ماڵیات 

‌و پەرداخت کردنی دەتوانی مراجعە بە ئیدارەی ماڵیە لە تەنیشــت مزگەوتی 

شادەروێشە بفەرموون‌ و ئەلبەتە لێتان مەعلوومە کە ڕووحی میلەت ماڵیاتە ‌و 

مــادام وەزعییەتی ماڵی تەئمین نەبێ کارێــک لە پێش ناچێ ‌و ئیدارە لەبەر 

دەستوراتێکە کە دەدرێتی و بە عەرز‌و دەگەینی‌و دە سووڕەتێک‌دا بۆخۆشتان 

حازر نەبن ماڵیاتی تەواوی ئەشــخاس لە تەرەف کۆمیســیونەوە رۆدەندرێ و 

ئەو وەختیش ڕای کۆمیسیون بە هیچ کلۆجێک ئیعترازی لێ ناگیرێ ‌و دەبێ 

بەبێ خۆگرتن پەرداختی بفەرموون. 

رئیسی ماڵی شاری مەهاباد .

لەوئاگاداری‌یە دا بەباشــی بۆمان دەردەکەوێ کــە بەڕێوەبەرانی کۆماری 

کوردستان بە ئاگا بوون لەو ڕاستی‌یە کە یەکێک لە ڕێگاکانی بژیوی دەوڵەت 

بۆ بەڕێوەبردنی کارەکانی، وەرگرتنی ماڵیاتە و دەبێ خەڵک لە باری ماڵی‌یەوە 

خه‌رجه‌کانــی دەوڵەت دابین بکه‌ن، کە لێرەدا بەڕوونــی ئاماژەی پێ‌کردوەو 

دەڵــێ »لێتان مەعلوومە ڕووحــی میللەت ماڵیاتە و مــادام وەزعییەتی مالی 

تامین نەبێ کارێک پێش ناچێ«. هەروەها داوا دەکا ماڵیات‌دەر خۆی ئامادە 

بێ‌و ئەگەر ئامادە نەبوو کۆمیســیۆن بڕیاری خۆی لەســەر ڕاده‌ی ئەو ماڵیاتە 

دەدا کە دەبێ ماڵیات‌دەر بیدا بە کۆماری کوردستان‌و بریاری کۆمیسیون بە 

هیچ جۆر ئێعترازی لێ ناگیری. لێرە بە دواوە هەوڵ دراوە بەشێکی بەرچاو لەو 

فه‌رمان و بڕیارانە کە لە ژمارە جیاوازەکانی رۆژنامەی کوردســتانی سەردەمی 

کۆماری کوردستان‌دا بڵاو بوونەتەوە، وەک خۆیان بە هێندێک دەستکاری لە 

شێوەی نووسین‌دا بێنینەوە.

رۆژنامەی کوردستان، ژمارە ٩، لاپەڕەی ٤  

شەممە ‌١٣ی ڕێبەندانی ١٣٢٤، )‌٢ی فێوریەی ١٩٤6 ز(

ئاگاداری

بە تەواوی ئەهالی محترم مەهاباد ڕادەگەیندرێ کە نرخی گۆشــتی مەڕ‌ و 

بزن‌ سیەی ســێ تمەنە )٣٠ قڕان(‌و گۆشتی ڕەشە‌وڵاغ دوو تمەنە )٢٠قڕان( 

مەعلوم کراوە. تا ئاگاداری دووەم هەر قەسابێک زیاتری بفرۆشێت فەورەن بە 

ئیدارەی شارەداری خەبەر بدەن تا بە نێوی گران فروشی ‌و تخلف لە مقرراتی 

شارەداری تنبیە‌ و جەریمە دەکرێ‌. 

سەرۆکی شارەداری مەهاباد- خسروی 

ڕۆژنامەی کوردستان، ژمارەی ١١، ڵاپەڕەی ٣، چوارشەممە ‌١٧ی ڕێبەندانی 

١٣٢٤، ) ‌٦ی فێوریەی ١٩٤٦ ز(

بۆ ئاگاداری 

بە ئەمری‌ ریاسەتی بەرزی جمهوری کوردستان ڕەچاو گیراوە کتێبخانەیەک 

بۆ ئیســتفادەی هەموو بە تایبەتی نوســەرانی ڕۆژنامە ‌و گۆڤاری کوردســتان 

لــە ئیــدارەی ڕۆژنامــە‌دا دابمەزرێنین. لەبەر ئــەوە بەو کەســانە کە کتێبی 

قەرائەتخانەی عیســی‌زادە‌ و کتێبخانەی فەرهەنگیان لەلایە ڕادەگەیندرێت 

کە بــێ وچان هەر کتێبێکی لــەلا هەیە بە ئیدارەی ڕۆژنامەی کوردســتانی 

تەســلیم بکا‌و رەسید وەرگرێ دەنا پاش تەحقیق کتێبەکانی لێوەردەگیرێ ‌و 

بە سزاش دەگا‌.

گۆرینی عینوانەکانی نیزامی

سوپای میللی لەلایەن حیزبی دیموکراتی کوردستانەوە پێش راگەیاندنی 

کۆماری کوردســتان دامەزرابوو و کۆمەلیک ئەلقاب و عینوان بۆ کەســانیک 

کە لە ڕیزی سوپای میللیی کوردستان‌دا خزمەتیان دەکرد، بەکار دەبردران. 

بەڵام بەرپرسانی کۆمار لە سەرووی هەمووانه‌وه‌ پێشەواو هه‌روه‌ها ئەفسەرانی 

ســوپای کوردســتان خوازیاری ئەوە بوون کە بە زمانی کــوردی ئەو ئەلقاب‌و 

عینوانانە بەکار بێنن. وەک دەبینین لە ئاگاداریی خوارەوەدا ناوە کوردییەکان 

دیاری کراون‌و وشەی پێشمەرگە بۆ یەکەم جار بەرەسمی بۆ چەکداری سپای 

کوردستان بەکار هاتوە . 

رۆژنامەی کوردســتان، ژمــارە ١٢، لاپەڕەی ٣ ،  شــەممە ‌٢٠ی ڕێبەندان 

١٣٢٤، )ی فێوریەی ١٩٤٦ ز(

ژمارە ٣٧ی ڕۆژی ٢٤/١١/١٥ 

ئیدارەی ڕۆژنامەی میللی کوردستان 

بەرگە یەک لە ئەلقابی قەدیم کە بە تازەگی لە دانیشــتنی ئەفســەران‌دا 

تەســویب کراوە لەگەڵی دەنێردرێت پێویستە لە ڕۆژنامەیدا دەستور بە چاب 

کردنی بفەرموون.

   ئیستلاحاتی قەدیم                                                 ئیستلاحاتی تازە

  ١    سەرباز                                                           پێشمەرگە       

  ٢   جوخە                                                              لیزگە

  ٣   گروە                                                                قۆڵ   

  ٤   دەستە                                                              دەستە 

  ٥   گورهان                                                            چڵ 

  ٦   گردان                                                              لک 

  ٧   هنگ                                                               پۆل 

  ٨  تیپ                                                                 تیپ

  ٩   لشکر                                                              لشکر

 ١٠  سپاە                                                                هێز

 ١١ وەکیل گروهی یەک                                          قۆڵی یەک 

 ١٢ وەکیل گروهی دوو                                            قٶڵی دوو

 ١٣ وەکیل گروهی سێ                                           قۆڵی سێ 

 ١٤ جوخە                                                               لیزگە 

 ١٥ سەر جوخە                                                         سەر لیزگە 

 ١٦ گروهبان ٣                                                        سەر قۆڵی ٣ 

 ١٧ گروهبان ٢                                                        سەر قۆڵی ٢ 

 ١٨ گروهبان ١                                                        سەر قۆڵی ١ 

 ١٩ واحد                                                               گەل

٢٠استوار ٢                                                          سەردەستەی٢  

٢١  استوار١                                                           سەردەستەی١

 ٢٢ سەرکاروسایردەرەجەداران                                   برا

٢٣زۆرباشە                                                            زیاتر-فیدا-کارم

٢٤ئەفسەر                                                            سەرکردە

٢٥ستوان یەک                                                       ناوداریەک

٢٦ستوان دوو                                                        ناوداردوو

٢٧ستوان سێ                                                      ناودارسێ

٢٨سەروان                                                           سەربەرز

٢٩سەرگورد                                                         سەرلک

٣٠نایب سەرهنگ                                                 سەرپۆلی دوو

٣١سەرهنگ                                                       سەرپۆلی یەک

٣٢سەرتیپ                                                        سەروەر

٣٣سەرلشکر                                                      سەردار

٣٤سپهبد                                                           سەرهیز

   سەرۆکی ستادی هیزی 

مەرکەزی دیموکراتی کوردستان-مرادی

بوونی برگەیەکی قانوونی لەســەر ســزادانی بەرتیل‌خۆر ‌و بەرتیل‌وەرگر لە 

قانوونی سزادانی گشتی زۆربەی وڵاتانی جیهاندا کە وەک تاوان پیناسەی بۆ 

کراوە، نیشانەی ئەوەیە ئەو کردارە چەندە دەبێتە هۆی پەرەپێدانی گەندەڵی 

لە بەڕێوەبردنی وڵات‌داو ڕاســتەوخۆ کاریگەریی لەســەر پێشێلکردنی مافی 

گشــتی دەبێ ‌و گەلێک جار زیان بەمافی تایبەتییش دەگەیەنێ. بە دەرکی 

ئەو ڕاستی‌یەو هەلومەرجی ئەوکات، کومیتەی مەرکەزیی حیزب بە دەرکردنی 

ماددەیەکی قانوونی بە ڕای گشــتی رادەگەیەنی کە دان ‌و وەرگرتنی بەرتیل 

تاوانەو ســزای حەپسی بۆ دیاری کردوە کە نابێ لە 10 ساڵ کەمتر بێ هەتا 

ئیعدام .

رۆژنامەی کوردستان،  ژمارە ١٢ لاپەڕەی ٤، شەممە ‌٢٠ی ڕێبەندانی ١٣٢٤، ) 

٩ی فێوریەی ١٩٤٦ز(

ئاگاداری 

بە هــۆی ئــەو نــوسراوە لەســەر قــەراری کۆمیتــەی مەرکــەزی حیزبی 

دێموکراتی کوردستان بە تەواوی مەئمورینی حکومەتی کوردستان‌و میللەت 

ڕادەگەیندرێــت هەرکــەس لەهەر مەمەرێکــەوە بەهەر نێوێــک لە تمەنێک 

تــا چەند تمەن بۆ هەڵســوڕاندنی کارێکی ) چ قانوونی چ شــەرعی‌و غەیرە ( 

بەرتیل‌و ڕشــوە بدات و یا وەربگرێ لە پاش مەعلوم بوون بە خاینی میللەت و 

مەملەکەت دەناسرێ قەراری موجازاتی ئەو کەســانەش لە دە ساڵ حەپسی 

هە تا کوشتن )ئێعدام( تسویب‌و موقەرەر کراوە‌.

 

کۆمیتەی مەرکەزی حیزبی دێموکراتی کوردستان

ڕۆژنامەی کوردستان، ژمارە ١٣، لاپەڕەی ٣، دووشەممە ٢٢ی ڕێبەندانی 

١٣٢٤ )١١ی فێوریەی ١٩٤٦ز(

ئاگاداری 

لــە دوای ئاگاداری ژمارە ١٩/٢٤٦- ١٠- ٢٤ بــە ئێتلاعی تەواوی مالکی 

ئەتڕاف ‌و توجاڕ ‌و کەســەبەی شــاری مەهاباد ڕادەگەینــدرێ لەوە بەدوا هەر 

کــەس وەرەقەی مالیات بەر داهاتی پێ ئیبلاغ بکری مەتابقی تەشخیســی 

کۆمیســیون ماڵیاتێک کە بۆی تەعین کراوە بە فەوری تەحویلی سەندووقی 

ماڵیــە نــەدا و دەو مەوزوعە‌دا خۆگیــری بکا جەریمەی تەئخیــری بۆ تەعین 

دەکرێ؛ لەبەر ئەوە لە ئاغایان مۆعیدیان ماڵیاتی ڕەجا دەکەم کە بۆ تەحویلی 

ماڵیات پێش دەستی بفەرموون کە ئیحتیاج بە جەریمە نەبێ‌. 

ـ عیلمی رەئیسی ئیدارەی ماڵیە کوردستان مەهاباد  ـ

ڕۆژنامەی کوردستان، ژمارەی ١٤، لاپەرەی٤، چوارشەممە ی٢٤ ڕێبەندانی 

١٣٢٤،)13ی فێوریەی ١٩٤٦ز(

عینوانی نووسراوە بۆ ریاسەت جمهور

بەپێــی دەســتوری ژمــارە ‌١١٥٩/ ڕێکەوتــی ١٣٢٤/١١/٢٢ کۆمیتەی 

مەرکــەزی حیزبــی دێموکراتی کوردســتان ،لە کاتێک‌دا میللــەت بیهەوێ 

دەردی دڵی خۆیان یا ئیحساساتێک بە نووسین پێشکەشی رەئیس جمهوری 

کوردستان بکەن، عینوانی نووسراوە تەنیا دەبێ‌: )رەئیسی جمهور( بێت‌. 

کۆمیتەی مەرکەزیی حیزبی دێموکراتی کوردستان

ڕۆژنامەی کوردستان، ژمارەی ١٥، لاپەڕەی ٤، شەممە ‌٢٧ی ڕێبەندانی ١٣٢٤، 

)١٦ی فێوریەی ١٩٤٦ز(

 ئاگاداری

 لەتــەرەف هەیئەتــی میللــی کوردســتانەوە قــەرارە درا کەلیــرە بەو لاوە 

سەرەخۆشی کردن دەبێ بە ئەمری شەرعی ئیسلام بێ.

مــردوو‌دار حەقــی نییە بــە هیچ جۆرێــک زەحمەت‌ و مەخاریج بکێشــێ 

مەجلیســی سەرەخۆشــی بۆ پیاوان دەبــێ لە نیزیکترین مزگــەوت دابنرێ 

‌و نابــێ پەزیرایی لە سەرەخۆشــی‌کەران بکرێ؛ هەروەکو شــەرع دەفەرموێ 

مەجلیســی سەرەخۆشــی رەســمەن ڕۆژێکە‌. ئەو قەرار‌دادە بۆ هەموو شــار‌و 

دێهاتی کوردستان حوکمی هەیە‌.

٢٤ی ڕێبەندامی ١٣٢٤

رەئیسی هەیئەتی رەئیسەی میللی کوردستان

حاجی سەید بابا شێخ

رۆژنامەی کوردستان، ژمارەی ١٥ لاپەڕەی ٤، شەممە ی٢٧ ڕێبەندانی ١٣٢٤، 

)ی١٦ فێوریەی ١٩٤٦ ز(

ئاگاداری

بەتەواوی زانایانــی بەڕێز‌ی کورد ڕادەگەیندرێت بۆ بەکارهێنانی وشــەی 

کوردی کە تا ئەوڕۆ وەکار نەهێندراوە دەبێ لەپێشــدا بە هەیئەتی فەرهەنگی 

پێشــنەهاد بکرێ‌و لەوێدا تەســویب‌و ئیجازەی وەکارهێنانــی بدرێ. کەس 

حەقی نیە وشەیەک ڕوون نییە دەکاری بێنێ‌. 

ڕۆنامەی کوردستان، ژمارەی ١٧ لاپەڕەی ٤، چوارشەممە ‌١ی ڕەشەمه‌ی 

١٣٢٤، )٢٠ی فێوریەی ١٩٤٦ ز(

ئینتساب 

جەنابی ماموستا مەلا حسین مەجدی بە سەرۆکی ئیدارەی عدڵیە مەهاباد 

ئینتساب کرا ‌و حوکمی بە ژمارەی ١٣٠٧ بڕواری ٢٧-١١-١٣٢٤ بۆ ناردرا‌. 

ڕۆژنامەی کوردستان، ژمارە ٢٢، لاپەڕەی ٤، دووشەممە، ‌١٣ی 

ڕەشەمە١٣٢٤ی ، )٤ی مارسی ١٩٤٦ز(

ئاگاداری

لەســەر قەراری کۆمیتەی مەرکەزی بە تەواوی کوردستان ڕادەگەیندرێت 

هەرماڵێک کە لە خاریج )خاریج لە کوردســتان( وارید دەبێ بە جۆرێکی کە 

کۆمیتەی مەرکەزی مەعلوومی کردوە‌، ئیدارەی گومرگی کوردستان حقوقی 

دەوڵەتــی لێ دەســتێنێ ‌و هــەر ماڵێکی خاریجــی ئەگــەر لای بازەرگانان 

مەوجودە پێویســتە بە فەوریەت بە ئیدارەی گومــرگ خەبەر بدەن چونکە لە 

کاتێکدا ئەگەر ماڵی خاریجی بێ مۆری گومرگی ببیندرێ موتابقی مقەڕەراتی 

گومرگی کوردستان مجازات دەکرێ‌.

کۆمیتەی مەرکەزی حیزبی دێموکراتی کوردستان

ڕۆژنامەی کوردستان، ژمارەی ٢٦، لاپەرەی ٤، دووشەممە، ‌٢٧ی ڕەشەمەی 

١٣٢٤، ) ١٨ی مارسی ١٩٤٦ز(

ئاگاداری

بەهۆی ئــەو نووسراوە لە قەراری کۆمیتەی مەرکــەزی حیزبی دێموکراتی 

کوردســتان بە تەواوی قەپانداران ‌و دەڵاڵــەکان ڕادەگەیندرێت لەو وەختە‌دا 

کە دەست بە کڕینی توتن دەکرێ دەڵاڵان بە پێچەوانەی پێشوو دەبێ پووتی 

توتن تمەنیک دەڵاڵی یانی ‌٥ قڕان لە کڕیار‌ و ‌٥ قڕان لە خاوەن توتن بستێنن 

لــەوە زیاتر حەقیان نییە ‌و هەروەها قەپاندارەکانیش بە غەیری تای دوو ڕیاڵ 

نەبێ بە هیچ ناوێکی دیکە مەســەلەن بە نێوی بارانە‌ و فروفێڵی دیکە حەقی 

ئەستاندنی بەهایەکی دیکەیان نییە ‌و لە کاتێک‌داکەسێک بەو قەرارانە ڕازی 

نەبێ حکومەتی کوردستان بۆخۆی بە فەوری ئەوانە دادەمەزرێنیت.

 

کۆمیتەی مەرکەزی حیزبی دێموکرای کوردستان

ڕۆژنامەی کوردستان، ژمارەی ٢٦، لاپەڕەی ٤، دووشەممە ی٢٧ ڕەشەمەی 

١٣٢٤، )‌18ی مارسی ١٩٤٦ز(

 ئاگاداری

بــە بۆنەی ئەوە کە ئەســپابی بازەرگانــی لە مەنتیقەی کوردســتان‌دا زۆر 

مەوجــودە لەو بڕوارە‌دا بــە تەواوی بازەرگانانی کوردســتان ڕادەگەیندرێت تا 

دەستووری دوایی هیچ کەس حەقی وارد کردنی ئەو چەند شتانەی خوارەوەی 

نیە‌.

 1  ماڵی گەزی لە قەبیلی خوری‌و لۆکە‌، وەتەنی‌و خاریجی‌و هەموو نەوعە. 

 ٢  بلوریاتی‌ چینی‌و هەموو نەوعە.



47کۆماری کوردستان‌ و  ئیدارەی وڵات
 ٣ کرمیت.

لە کاتێــک‌دا کەســێک پێچەوانەی ئەو دەســتور‌العملە ماڵــی وارید بکا 

ماڵەکــەی بــۆ جێگایەکی کە لێــی هێنــاوە دەگێردرێتــەوە‌و ٢٠ پوتیش بە 

قازانجی دەوڵەتی کوردستان لێی دەستێندرێت زمنن ئەو حوکمەیە لە ‌٢٤ی 

ڕەشــەمەی ‌١٣٢٤و لە تەواوی شارەکان‌دا دەبێ ئیجڕا‌و بە جێ بگەیندرێت‌و 

گومرگی مەجلیســی پێی ڕابگا‌و لە جێگایەک کە ئیــدارەی گومرگی نەبێت 

پێویستە ئیدارەی ماڵییە ئەو ئەمرە ئیجرا بکا‌.

کۆمیتەی مەرکەزی حیزبی دێموکراتی کوردستان

ڕۆژنامه‌ی کوردستان، ژماره 27، لاپه‌ڕه‌ی4، دووشه‌ممه‌ 5ی خاکه‌لێوه‌ی 1325 

)25 مارسی 1٩٤٦( 

ژمارە٢٠٢٠

»ده‌ئیجــرای ده‌ســتوری ژمــاره 2838/ 28- 12- 24 کۆمیتــه‌ی بەرزی 

مه‌رکه‌زی حیزبی دێموکراتی کوردستان‌دا ئه‌وه بۆ ده‌فعه‌ی سێهه‌م به ته‌واوی 

آغایانی مالک دێهات ڕاده‌گه‌یندڕی. که‌ وه‌کوو ده‌بیندرێ تائێســتا که‌مترین 

قه‌ده‌مێک‌و کۆمه‌گی ده‌وڵه‌ت ده‌قسمه‌ت په‌رداختی ماڵیات‌دا هه‌ڵ نه‌هێناوه‌و 

ماڵیاتێکی جزئی که له ته‌ره‌ف ماڵیه‌وه بۆ ئێوه ته‌عین کراوه، هه‌رچه‌ند ده‌بوو 

په‌رداختــی ئــه‌و ماڵیاته فه‌وری بێ‌و بــه ته‌واویش ئاگادار کراون دیســان به 

سندوق ته‌حویل ناده‌ن‌و هه‌روا به ته‌فره‌و سه‌هل‌ئه‌نگاری ڕاده‌بوێرین‌و ده‌گه‌ڵ 

ئه‌وه‌ش که ســه‌ندووق ئــه‌وڕۆ موحتاج به پووڵه‌و مخارجاتێکــی زۆره. دووباره 

ده‌وڵه‌ت محض ئیرفاق ده‌گه‌ڵ ئێوه تا 15ی مانگی خاکه‌لێوه ســاڵی 1325 

که پازده ڕۆژ له به‌هاری ڕاده‌برێ  مۆڵه‌ت بۆ ئێوه قائیل بووه که له‌و مودەتە‌دا 

ئیســتفاده له وه‌خت بکــه‌ن‌و ماڵیاتی خۆتان وه‌کوو پێوراگه‌یوه به ســندووق 

ته‌حویڵ بده‌ن؛ هه‌رگاە له مودەی نیوبراو ته‌جاوزبکا لێتان مه‌علووم بێ که به 

وه‌سیله‌ی مه‌قاماتی هێزو شاره‌وانی ده‌گه‌ڵ ئێوه معامله ده‌کرێ که به‌رله ئه‌وه 

ئومیده‌وارین که کارێکی وانه‌که‌ن کار بگاته ئه‌ومه‌قامه‌ی.

ڕه‌ئیس ئیداره‌ی دارایی کوردستان-   عیلمی

ڕۆژنامه‌ی کوردستان، ژماره 28 لاپه‌ڕه‌ی 4، چوارشه‌ممه‌ 7ی خاکه‌لێوه‌ی 

1325،)٧ی مارسی1946 ( 

»ئاگاداری 

بــه‌دوای ئاگاداری ژمــاره 1828 بەرواری 8- 2- 24 بــه ته‌واوی ئه‌هالەی 

خۆشه‌ویســت ڕاده‌گه‌یندرێــت ئیــدارەی گو‌مەرگی مه‌هاباد به ســه‌رۆکیی 

ئیبراهیم فه‌همی له خانووبه‌رە‌ی ئیداره‌ی توتنێ‌ داندراوه‌و له‌و ڕۆڕا به‌ڕه‌سمی 

خه‌ریکی کارن. پێویستیه که‌ســانێکی کاری گومرگیان بێت به‌وه‌ی مراجعه 

بفرموون.

کۆمیته‌ی مه‌رکه‌زی حیزبی دێموکراتی کوردستان

هه‌ربه دوای ئــه‌و ئاگادارییه‌دا له هه‌مان ژماره‌ی ڕۆژنامه‌ی کوردســتان‌دا 

باســی دامه‌زراندنی ئیداره‌ی گومرگ له شــاری نه‌غه‌ده‌و خانێ )پیرانشــار( 

ده‌کا:

مودیری موحته‌ره‌می چاپخانه‌ی کوردستان

له لایه‌ن گومرگی کوردســتان ئیداره‌ی گومرگ له شــاری نه‌غه‌ده‌و خانی 

به‌رقه‌رار کرا. سه‌رۆکی ئیداره‌ی گومرگی نه‌غه‌ده ئاغای میرآخوری‌و سه‌رۆکی 

ئیداره‌ی  خانی ئیسماعیلی ساڵحییه‌. بۆ خه‌به‌ردان به عه‌رز ده‌گا. 

سه‌رۆکی ئیداره‌ی گومرگی مه‌هاباد، فه‌هیمی



49چەند نموونەیەک لە رۆژنامەی کوردستان
چەند نموونەیەک 

لە ئاگاداریەکانی 

رۆژنامەی کوردستان 

لە سەردەمی کۆماری 

کوردستان دا

 ڕۆژنامه‌ی کوردستان ژماره 29، لاپه‌ڕه‌ی 3،

 شه‌ممه 10ی خاکه‌لێوه‌ی 1325 )٣٠ی مارسی 1946(

ئاگاداری 

برایانی خۆشه‌ویســت‌و نه‌خوێنده‌وار که تا ئێســتا له بــه‌ر نه‌بوون‌و یا زوڵم 

بلــەوەزەکان نه‌یانتوانیوه له نیعمه‌تی زانســت‌و فه‌رهه‌نگ به‌هره‌وه‌ر بن، ئه‌وه 

بنابه ئه‌مری موباره‌کی پێشــه‌وای به‌رزو قه‌راری کۆمیته‌ی مه‌رکه‌زی حیزبی 

دێموکراتی کوردســتان، له هه‌وه‌ڵی ســاڵی تازه 1/ 1/ 1325 چه‌ند پۆل له 

مه‌دره‌سه‌ی کوردستان، شه‌وانه بۆ نەخوێنده‌واره‌کان کراوته‌وه.

 بــه هۆی ئه‌و نوسراوه پێو ڕاده‌گه‌ێندرێت که شــه‌وانه مره‌تب حازربن تا له 

مده‌یەکی که‌م‌دا زمانی دایکی خۆ فێربن. هیوادارم که له بوونی ئه‌ونیعمه‌ته 

پێش‌ده‌ســتی بکه‌ن‌و ئه‌گه‌ر خوای‌نخواســته بــه پێچه‌وانه‌ی ئه‌و ده‌ســتوره 

ڕه‌فتار بکرێ. ئیدارەی فه‌رهه‌نگ مه‌جبوور ده‌بێ که به وه‌ســیله‌ی شاره‌وانی 

نه‌خوێنده‌وارن جه‌لب کات. 

پشکنەری فه‌رهه‌نگی کوردستان علی خسروی.

 لەوئاگاداریەبۆمان دەردەکەوی کە حیزبی دیموکراتی کوردستان بەتەواوی 

هەســتی بەوە کردوە کە یەکیک لەســەرەکی‌ترین ریگاگانــی بەختەوەریی 

نەتەوەیەک بردنەســەری رێژەی خویندەواری‌یە.هەروەکی پێشتر ئیشارەمان 

پێ‌کرد کۆماری کوردســتان زمانی کوردی کردە زمانی رەســمیی ئیدارات و 

قوتابخانەکان و نووسین و هه‌رله‌و کاته‌دا بە بریاری حیزب و پێشەوای حیزب 

خوێنــدن بۆ کچان و کــوڕان وەک یەک ئیجبــاری کرا و لــەو ئاگاداری‌یەدا 

جەخت لەوە دەکاتەوە کە ئەوانەی تەمەنیان چۆتە سەرێ و بەهەر هۆکارێک 

نەیان‌توانیوە بخوێنن دەبێ برۆنە قوتابخانەی شــەوانە و لە کۆتایی‌دا ئەمری 

تێدایە کە خوێندنی ئەوجۆرە کەسانە واجبە و ئەگەر کەسیک لەو ئەمرە لابدا 

لەرێگای شارەوانی‌یەوە جەلب دەکری بۆ قوتابخانە .

ڕۆژنامه‌ی کوردستان، ژماره 31 لاپه‌ره‌ی 4، چوارشه‌ممه 14ی خاکه‌لێوەی 

1325، )٣ی ئاوریلی 1946 (

ئاگاداری

بــه تــه‌واوی ئه‌هالــی خۆشه‌ویســت‌و ده‌فته‌ره‌کانــی تابعــه‌ی مه‌رکه‌زی 

ڕاده‌گه‌یندرێت که له هه‌وڵ مانگی خاکه‌‌لێوه بەرواری 1/ 1/ 1325 ده‌سته‌ی 

پۆست‌و تلگرافی شــنۆ به سه‌رۆکیی ئاغای ئه‌ســکه‌نده‌ری ‌دائیرو به‌رقه‌راره. 

ناردنی مراسلات غه‌یره از ›بیمه‹ بۆ شاری ناوبراو مانعی نییه‌و قه‌بووڵ ده‌کرێت.

سه‌رۆکی پۆست‌و تلگراف‌و ته‌لیفوون کوردستان / باباخانی
مزگێنی! 

له ســه‌ر ئه‌مری حه‌زره‌تی پێشــه‌وای کوردســتان له ژمــاره‌ 32 ڕۆژنامه‌ی 

کوردستان‌ڕا ده‌رسی زمانی کوردی بۆ ئه‌و که‌سانه که تازه ده‌ست به خوێندن 

ده‌که‌ن) پۆلی ئه‌وه‌ڵ( چاپ ده‌کرێ. پێویسته برایان‌و خوشکان که ده‌یانهه‌وێ 

نووسین‌و خوێندنه‌وه فێر بن له‌م نیعمه‌ته گه‌وره ئیستفاده بکه‌ن. 

ڕۆژنامه‌ی کوردستان، ژماره 32 لاپه‌ڕه‌ 4، شه‌ممه‌ 17ی خاکه‌لێوه ی 1325، 

)6ی ئاوریلی 1946 (

ئاگاداری

به‌ بۆنه‌ی ئه‌و ئیعلامیه‌ هێزی ناوه‌ندی دێموکراتی کوردستان له ئه‌شخاس

 داوته‌ڵه‌ب »پێشمه‌رگه« که ساحبی ئه‌سپی شه‌خسین‌و سابقه‌ن نێویان له 

هێزدا نوسراوه‌و پاداشتیان دراوه‌تێ‌و، یا ئه‌شخاسێکی خه‌یاڵ‌و نه‌زه‌ریان ئه‌وه‌یه 

داخل به خزمه‌تی پێشــمه‌رگه‌یی بن، پێویســته به ئینتشــارو بڵاوکردنه‌وه‌ی 

ئه‌و ئیعلامیه خۆیان به هێزی ناوه‌ندی کوردســتان مه‌عه‌ڕه‌فی‌و بناســێنن تا 

مه‌حــه‌ل‌و جێی ئه‌وان له هێزدا بدرێ‌و ته‌کلیفیــان که تا ئه‌مڕۆ مونته‌زربوون 

مه‌علووم کرێ.

سه‌رۆکی ستاد هێزی مه‌رکه‌زی دێموکراتی کوردستان:سەلاح

 ڕۆژنامه‌ی کوردستان، ژماره‌ 33، لاپه‌ڕه‌ی 3، دووشه‌ممه 19ی خاکه‌ڵێوه‌ی 

1325) ٨ی ئاوریلی 1946(

ئاگاداری

بە برایانی خۆشه‌ویست دانیشتووی مه‌هاباد ڕاده‌گه‌یندرێت که له‌و بڕواره‌وه 

هــه‌ر که‌س منداڵی بووبێ‌و یا که‌ســێکی لێ مردبێ‌و خه‌بــه‌ری به ئیداره‌ی 

نێونــووس نه‌دابێ فه‌وری ته‌شریف بە ئیداره‌بێنــن کاری خۆیان جێ به جێ 

بکه‌ن‌و لەوەی دووا‌ش ئه‌و ده‌ستووره‌ی سه‌ره‌وه ئیجرا بفه‌رموون بۆ قسمه‌تی ژن 

هێنان‌و ته‌ڵاق دان، ئه‌ڵبه‌ته‌ به مه‌حزه‌راتی ڕه‌ســمی خه‌به‌ر بده‌ن‌و تێبکۆشن 

که هه‌میشــه کاریان به  صحیحی و ڕه‌ســمی جێ به جێ بێ که ئه‌و ئیداره 

هه‌میشــه بۆ به‌جێهێنانی کاری میلله‌ت ئاوه‌له‌و حازره‌. وه خودای نه‌خواسته 

ئه‌گه‌ر که‌ســێک له‌و ده‌ســتوره خۆ بگرێ له سه‌ر ده‌ستوری کۆمیته‌ی به‌رزی 

حیزبــی دێموکراتی کوردســتان موافق قانوونی حیزبــی جه‌ریمە‌و مجازات 

ده‌کرێ.

سه‌رۆکی ئیداره‌ی کوللی نێونووسیی کوردستان

یوسفی

ڕۆژنامه‌ی کوردستان، ژماره 33، لاپه‌ڕه‌ی 3، دووشه‌ممه، 19ی خاکه‌لێوهی 

1325 ) ٨ی ئاوریلی 1946(

ئاگاداری

به‌تــه‌واوی ئه‌هالی موحته‌ره‌مــی مه‌هابادو ئه‌تراف مخصوصا ســاحیبانی 

باغــات میــوه ڕاده‌گه‌یندرێت که جێگای فرۆشــتنی میــوه مه‌یدانی عه‌باس 

ئاغا ته‌عین کراوه پێویســته ته‌واوی مێوه فرۆشان له‌ مه‌وقعی هێنانی میوه له 

مه‌یدانی نێو براو میوه خه‌ریدو فرۆش بکه‌ن‌و ئه‌ڵبه‌ته هیچ که‌س حه‌قی نییه 

له محلی دیکه میوه بفرۆشێ.

سه‌رۆکی شاره‌وانی مه‌هاباد  / خوسره‌وی

ئاگاداری

له ســه‌ر قه‌راری کومیسیونی ئه‌نجومه‌نی شــاره‌داری که له بڕواری 7/ 1/ 

1325 به حه‌زووری قه‌ســابانی شار له ئیداره‌ی شاره‌داری ته‌شکیل دراوه له 

تاریخ 16ی خاکه‌لێوه‌ی 1325 تا هه‌وه‌ڵی مانگی خه‌رمانانی 1325 نرخی 

گوشــت مه‌ڕو بزن سیه‌ی له قه‌راری ســێ تمه‌ن ) کیلۆی پازده‌ قران( ته‌عین 

کــراوه. له‌و بڕواره‌وه بــه ئه‌هالی خۆشه‌ویســت ڕاده‌گه‌یندرێت که هه‌رکه‌س 

له قه‌ســابانی شــار له‌و میزانە زیاتریان فرۆشت یا حه‌یوانی لاوازو نه‌خۆشیان 

کوشته‌وه به ئیداره‌ی شــاره‌داری ڕابگه‌یه‌نن تاکەسانەی ته‌خه‌لوفیان کردوه 

جه‌ریمــه‌و ته‌نبیــه‌ بکرێن‌و له ســووره‌تێک دا به شــاره‌داری خه‌بــه‌ر نه‌ده‌ن 

تقصیریک مته‌وەجێی ئه‌و ئیداره‌یه‌ نییە.

سه‌رۆکی شاره‌وانی مه‌هاباد 

خوسره‌وی

ڕۆژنامه‌ی کوردستان، ژماره 38، لاپه‌ڕه 4، دووشه‌ممه 2ی بانه‌مه‌ڕی ١٣٢٥ 

)٢٢ی ئاوریلی 19٤6(

ئاگاداری

بــه‌دوای ئاگاداری ژمــاره 53- 18/ 10/ 1324 بۆ بیرهێنانه‌وه‌ی خه‌ڵکی 

شــاری به ته‌واوی برایانی خۆشه‌ویســت دووباره ڕاده‌گه‌یندرێ هه‌رکه‌س له 

نێو شاردا تفه‌نگ یا ده‌مانچه باوێژێت به‌ خسوس له شه‌وێ‌دا به پێی قانوون 

زیندانی‌و جه‌ریمه ده‌کرێ.

1325 / 1 /21 -812

فه‌رمانده‌ی هێزی ناوه‌ندی

نانه‌وازاده

ڕۆژنامەی کوردستان، ژماره 39 لاپه‌ڕه‌ ٤، 

چوارشه‌ممه‌ 4ی بانه‌مه‌ڕ١٣٢٥، )٢٤ ی ئاوریلی 19٤٦(

ئاگاداری

به‌ ته‌واوی دانیشتوانی خۆشه‌ویستی شاری مه‌هاباد ڕاده‌گه‌یندرێت ئاغایان 

کــه له که‌ناری خیابــان مڵکیان هه‌یه‌و نیوه‌ته‌واو یا ئینکــی‌ خه‌رابه‌یه،‌ ده‌بێ 

هه‌تا 15 ڕۆژ چاکیــان بکەنه‌وه‌‌و پیاده‌ڕه‌وی پێش موڵکی خۆیان که موحتاج 

به ته‌عمیره ته‌عمیری بکه‌ن‌و، زیمنه‌ن ده‌بێ نه‌وعێکی وای دروست بکه‌ن که 

مه‌نــزه‌ره‌ی خیابان ناحه‌ز نه‌کا. له ســوره‌تێک‌دا تا ئاخری ئه‌و موده‌ته ته‌عین 

کراوه ســاحیب موڵک ئیقدام بــه ته‌عمیریان نه‌کا شــاره‌داری ناچار بۆخۆی 

دروستیان ده‌کاو هه‌رچه‌ند مه‌خارجی ببی له ساحیب موڵک ده‌ستێنێته‌وه.

سه‌رۆکی شاره‌داری 

خوسره‌وی

ڕۆژنامه‌ی کوردستان، ژماره 39، لاپه‌ڕه‌ی ٤،

 چوارشه‌ممه‌، ٤ی بانه‌مه‌ڕی 1325، )2٤ی ئاوریلی 1٩٤٦(

ئاگاداری 

له ســه‌ر قه‌راری کۆمیتــه‌ی مه‌رکه‌زی حیزبــی دێموکراتی کوردســتان، 

ده‌وڵه‌تی کوردستان ده‌نه‌زه‌ری گرتوه توتنی ده‌ره‌جه‌1 له قه‌راری هه‌ر کیلۆ 2 

تمه‌ن‌و تووتنی ده‌ره‌جه2 قه‌راری هه‌ر کیلۆ14 قران بکڕێ. کەسانێکه به‌‌غێراز 

ده‌وڵه‌تی کوردستان تووتنی بفرۆشێ‌و خاریج بکڕێ، سه‌دی په‌نجای قیمه‌تی 

تووتنه‌که‌ی به نێوی حقوقی گومرگی له فرۆشه‌نده‌ی وه‌رده‌گرێ.

له مه‌وقعی خه‌ریددا جێگای ته‌حویل‌دانی تووتن مه‌علوم ده‌کرێ.

سه‌رۆک ئیداره‌ی دووخانیه‌ی مه‌هاباد 

فه‌تاح قازی

ڕۆژنامه‌ی کوردستان، ژماره٤٠، لاپه‌ڕه‌ی 3، شه‌ممه‌ 7ی بانه‌مه‌ڕی 1325، 

)27ی ئاوریلی 19٤٦ (

ته‌سویبی قانوونی مجازات

به‌رابــه‌ر به‌ ئه‌مرییه‌ی ژماره 1607- 1/ 2/ 25 کۆمیته‌ی مه‌رکه‌زیی حیزب 

دیوانی حرب هێزی دێموکراتی تشکیل‌و قانوونی مجازاتیش وه‌ک له خواره‌وه 

نوسراوه ته‌سویب بوو: قانوون

ماده 1- جاسوســی که به یه‌قین گه‌یشت جه‌زای ئه‌و ئیعدامه، ئه‌ما ئه‌گه‌ر 

ده‌لیلی ته‌خفییف له کاردا ببن ته‌واوی دارائی ئه‌و که‌سه ده‌بێته هی ده‌وڵه‌ت، 

یان زیندانی به کار له شه‌ش مانگه‌وه تا مردن.

ماده‌ی 2- مه‌ستی‌و هه‌رزه‌یی له ده ڕۆژه‌وه تا یه‌ک مانگ زیندانی له گه‌ڵ 

کارو له په‌نجا تا دووسه‌د قه‌مچی. هه‌ر نۆبه‌ی له په‌نجا قه‌مچی زیاتر نه‌بێ.

ماده‌ی3- دزین یا له نێو بردنی ماڵی ده‌وڵه‌ت له چاو ئه‌و گوناحه‌ که کردوویه 

ئیعــدام یان هه‌ڵگرتنی دارائی ئه‌و که‌ســه بۆ ده‌وڵه‌ت‌و یــا زیندانی به کار له 

دوومانگه‌وه تامردن. له هه‌موو حاڵدا ده‌رکردن له سه‌رخزمه‌ت. کەسانێک که 

به تفه‌نگ‌و یان ئه‌ســڵه‌حه‌یه‌کی شه‌ڕەوە جه‌رده‌یی‌و ڕێگری‌و یان دزی بکه‌ن 

ئه‌وانیش جه‌زایان هه‌روایه.

ماده‌ی 4- زۆر هێنان بۆ هاوســه‌ر یان که‌سانی ‌دی یه‌ک ساڵ زیندانی به 

کارو لێ ئه‌ستاندنه‌وه‌ی ئه‌وه‌ی که سه‌ندوویه.

مــاده‌ی 5- تریاک کێشــان بێبه‌ش بوونــی له ته‌واوی حقوقــی مه‌ده‌نی 

ئه‌وانه‌ش که له سه‌ر خزمه‌تن ئه‌گه‌ر له دوایه‌‌دا فێری تریاک بن له‌ دوای یه‌ک 

ساڵ زیندانی به کار له سه‌ر خزمه‌ت ده‌رده‌کرێ.

ماده‌ی 6- هه‌ڵاتن له شه‌ڕداو ئه‌سڵه‌حه‌ به دوژمن‌دان جه‌زای ئیعدامه.

ماده‌ی 7- سزای خەیانه‌ت به میلله‌ت یان ده‌وڵه‌ت یان نیشتمان ئیعدامه 

ئه‌مما ئه‌گه‌ر ده‌لیلی ته‌خفیف له به‌ین‌دا بێ وه‌ک له ماده‌ی 1 نوسراوه ڕه‌فتار 

ده‌کرێ.

ماده‌ی 8- ده‌ســتدرێژی به نامووسی خه‌ڵک جزای هه‌ر به‌و جۆره‌یه‌ که له 

هه‌یئه‌تی ڕه‌ئیسه‌ی مللی‌دا گوزراوه.

ماده‌ی 9- به‌رتیل وه‌رگرتنیش هه‌روه‌ها.

تێبینــی1: ته‌واوی گرتــووان ) دوکتور، لیســانس، دیپلومه‌و ناقص نه‌بێ( 

له ڕۆژی گیرانه‌وه به ئه‌مری ئه‌و مه‌قاماته‌ی که ســه‌لاحییه‌تیان هه‌یه‌ ممکنه 

کاریان پێ بکرێ ئه‌مما ڕۆژێ له شه‌ش ساعه‌ت زیاتر نا و ڕۆژانی ته‌عتیلیش 

هه‌رنا.

تێبینی 2: ئه‌فسه‌ران‌و نه‌فه‌راتی هێزی دێموکراتی کوردستان‌و جاسوسانی 

خــارج ئه‌گــه‌ر یه‌کێک له‌و گوناحانه یــان لێ ڕووبدا هه‌ر لــه دیوانی »حرب« 

پێ‌ڕاده‌گه‌ن خه‌ڵکــی خارج له هێزه‌وه‌ش به پێ فه‌رمانی ڕیئاســه‌تی معظم 

جمهور ئه‌و دێوانه حوکمیان ده‌کات.

ئه‌وا بۆ ئاگاداری ته‌واوی هێزی دێموکراتی کوردستان ئه‌و قانوونه چوار جار 

له دوای ‌یه‌ک‌ لــه ڕۆژنامه‌دا چاپ‌و بڵاو ده‌کرێتــه‌وه. خودا بکات هیچکه‌س 

یه‌کێ له‌و گوناحانه‌ی لێ ڕوونه‌دات ده‌نا حه‌تمه‌ن به‌و مجازاته‌ی که نووسراوه 

گرفتار ده‌بێ.

سه‌رۆکی دیوانی حربی هێزی دێموکراتی کوردستان: ابراهیم صلاح

ڕۆژنامه‌ی کوردستان، ژماره ٤٦، لاپه‌ڕه‌ی ٤، شه‌ممه 21ی بانه‌مه‌ڕی 1325 

)11ی مەی 19٤٦(

ئاگاداری

به هــۆی ئه‌و نوسراوه به‌دوای به‌خشــنامه‌ی ژماره.... به تــه‌واوی ئه‌هالی 

ڕاده‌گه‌یندرێت ده‌ســتوری ژماره 2230 بۆ واردکردنی ماڵی وه‌ته‌نی له ســه‌ر 

قــه‌راری کۆمیته‌ی مه‌رکه‌زی لەودەکریت و هه‌رکه‌س ماڵ وارید بکا به قاچاغ 

حیساب ده‌کرێ‌و موته‌خه‌لفین مه‌جازات ده‌کرێت.

کۆمیته‌ی مه‌رکه‌زی حیزبی دێموکراتی کوردستان

ڕۆژنامه‌ی کوردستان، ژماره ٤8، لاپه‌ڕه 3، 

شه‌ممه‌ 28ی بانه‌مه‌ڕی 1325، ) 18 ی مەی 19٤٦(

ئاگاداری 

به هۆی ئه‌ونوسراوه‌ له ســه‌ر فه‌رمانی موباره‌کی » جمهوریه‌تی کوردستان 

» به ته‌واوی میلله‌تی خۆشه‌ویســتی کــورد ڕاده‌گه‌یندرێت هه‌ر که‌س به بێ 

ئاگاداریی حکومه‌تی کوردســتان تووتن یا تریاک واردی مه‌ناتقی حکومه‌تی 

ئازه‌ربایجــان بکا قاچاغه‌و ئه‌گه‌ر ماڵه‌که‌ی لێ بگیرێ شه‌خســی ســاحیب 

ماڵ ‌علاوه له‌وه که جه‌ریمه‌ی قانوونی لێ ده‌ســتێندرێ به مجازاتیش ده‌گا، 

خۆ لــه کاتێکدا حکومه‌تــی ئازه‌ربایجانیش بێتوو له ڕێــگای یه‌کێتی کوردو 

ئازه‌ربایجانه‌وه‌ لێیان خۆش بێت‌و ماڵه‌که‌یان بداته‌وه حکومه‌تی کوردســتان 

بــه هیچ جۆرێک لێخۆش بوونی نابێ زیمنــی زه‌وت کردنی ماڵه‌که‌ی زۆر به 

توندیش به مجازاتی خۆیان ده‌گه‌ینێ.

کۆمیته‌ی مه‌رکه‌زی حیزبی دێموکراتی کوردستان

ڕۆژنامه‌ی کوردستان، ژمارە ٤٨، لاپه‌ڕه‌ ٤، 

شه‌ممه، 28ی بانه‌مه‌ڕی 1325، ) 18 ی مەی 19٤٦ (

ئاگاداری

به گوێره‌ی ئه‌وه که ‌ماڵی گزی حاڵی حازر له مه‌نتیقه‌ی کوردستان‌دا زۆره 

له به‌ر ئه‌وه له ســه‌ر قه‌راری کۆمیته‌ی مه‌رکه‌زی‌و موافقه‌تی سه‌رۆکی معظم 

جمهور بۆ پێشــگیری له زه‌ره‌رو خه‌ساره‌تی ئه‌وانه‌ی جنسیی قطورەیا زۆره به 

تــه‌واوی میله‌ت ڕاده‌گه‌یندرێت له‌و بڕواره هه‌تــا هه‌وه‌ڵی مانگی 9/ 25 هیچ 

کەس حەقی واریدکردنی مالی گزی لەهیچ جێگایه‌کی نییه‌و بێتو که‌سێک 

به‌رخلافی ئه‌و ده‌ســتووره ڕه‌فتار بکا سه‌هله‌ که‌ ماڵه‌که‌ی له لایه‌ن گومرگه‌وه 

ته‌وقیف ده‌کرێ به‌لکوو زۆر به توندیش مجازات ده‌کرێ.

کۆمیته‌ی مه‌رکه‌زی حیزبی دێموکراتی کوردستان.

ڕۆژنامه‌ی کوردستان، ژماره 5٤، لاپه‌ڕه 3، چوارشه‌ممه 15ی جۆزه‌ردانی 

1325، )6ی ژوئەنی 19٤٦(

ئاگاداری ژماره‌ 53، بەروار 6- 3- 25

له ســه‌ر قه‌راری ژماره 46ی وه‌زارتی بێهداری پێویســته ئه‌و که‌ســانه که 

منداڵیان آبله‌کوبی ده‌که‌ن ڕۆژانی دووشــه‌ممه‌و پێنج‌شــه‌ممه سه‌عات 4ی 

پاش نوێژێ بۆ ته‌لقیحی ئابله کوبی به بیهداری مراجعه بکه‌ن.

سه‌رۆکی ئیداره‌ی بیهداری کوردستان

 دوکتور مبصری

ڕۆژنامه‌ی کوردستان، ژماره 55، لاپه‌ڕه‌ی ٤، شه‌ممه 18ی جۆزه‌ردانی 1325، ) 

9 ی ژوئەنی 19٤٦(

ئاگاداری 

بــه دوای ئــاگاداری ژمــاره 308- 11/ 1/ 25 پۆلــی 3ی هێزی ناوه‌ندی 

جمهوری کوردســتان به هه‌موو برا خۆشه‌ویسته‌کان ڕاده‌گه‌ینێ که پۆل به‌م 

شه‌رتانه‌ی ژێره‌وه پێشمه‌رگه ڕاده‌گریت: 

الف( هه‌تامو‌مکینه‌ سه‌ڵت‌و بێ ژن‌و منداڵ بێت.

ب( ته‌مه‌نی نابێ له 18 که‌مترو له 30 زیاتر بێ.

ج( خاوه‌نی ئه‌خلاقی چاک‌و به‌ده‌نی ساغ بێ.

وه‌سائیل زینده‌گی‌و به‌خێوکردنی پێشمه‌رگه له ته‌ره‌ف دەوڵەتی جمهوریه 

کوردستانەوەتعین کراوە بەوجۆرەیە:

الف( نان‌و چێشت‌و مه‌نزڵ‌و به‌رگ‌و قه‌ند‌و چاوتوتن‌و کاغذی سیغارو ته‌واوی 

وه‌سائیلی زینده‌گی که بۆ پێشمه‌رگه‌ی ده‌وڵه‌تێکی ئابڕوومه‌ند پێویست بێ، 

فه‌راهم‌و حازره.

ب( مواجبــی مانگانــه‌ی پیــاده 15 تمه‌ن. ســوار ئه‌گه‌ر ئه‌ســپ‌و زینی 

شه‌خسی بێ 25 تمه‌ن له هه‌موو سه‌ری مانگ‌دا وموره‌ته‌ب وه‌ری ده‌گرن. 

ج( دوای خاتمه خزمه‌تی چوارمانگه‌و فێربوونی ته‌علیماتی پێشمه‌رگایه‌تی 

ئه‌گه‌ر چوو بۆ مه‌ئموریه‌ت غه‌یر‌از  جیره‌ی ده‌وڵه‌ت ڕۆژی تمه‌نێکی فوق‌العاده 

ده‌درێتی.

کاســانێک خاوه‌نی ئه‌و شــه‌رتانه‌ی ســه‌ره‌وه‌ن پێویســته خۆیان به پۆلی 

3ی هێزی ناوه‌ندی معه‌ڕەفی‌و بناســێنن تا به خزمه‌تی مەقه‌ده‌س‌و مه‌رامی 

پێشمه‌رگایه‌تی موفته‌خه‌ر بکرێ.

فه‌رمانده‌ی پۆلی 3ی هێزی ناوه‌ندی: سه‌لاح

ڕۆژنامه‌ی کوردستان، ژماره 59، لاپه‌ڕه‌ی 3، دووشه‌ممه‌ 27ی جۆزه‌ردانی 

1325، )18ی ژوئەنی 19٤٦(

به‌خشنامه

له ســه‌ر ده‌ســتوری وه‌زیــری بــه‌رزی جه‌نگ به تــه‌واوی برایانــی کوردو 

هاونیشــتمانانی کوردســتان ڕاده‌گه‌یه‌ندرێت که هــه‌رگاه کارێکی خیلافی 

ئوسوولی دێموکراســی‌و برایه‌تی له لایه‌ن مه‌ئموورینی هێزی کوردستان لە 

پێشــمه‌رگه یا ئه‌فســه‌ر نیســبه‌ت به ئه‌فرادی نه‌ته‌وه‌ی کورد ڕووبدا یا داوای 

ڕشــوه‌و غه‌یره بۆ پێکهێنانی کاروبار بکه‌ن پێویســته به‌زوویی مقاماتی هێزو 

ئــی دیکه له حه‌قیقه‌تی موزوع ئاگادار بفه‌رمــوون؛ ‌وەئیلا به پێچه‌وانه‌ی ئه‌و 

به‌خشــنامه ئه‌گه‌ر ڕه‌فتار بکرێ قه‌تعه‌ن موجازات هــه‌ردووک لا به ئه‌ندازه‌ی 

یه‌ک ده‌بێ.

معاوینی حزب‌ وه‌زاره‌تی جه‌نگ کوردستان: جه‌عفه‌ر که‌ریمی

ڕۆژنامه‌ی کوردستان، ژماره ٦٩،

لاپه‌ڕە ٤، یه‌کشه‌ممه 30ی پووشپه‌ڕی، 1325

ئاگاداری

ژماره  2198 /٢٠-٤-٢٥

چونکه مه‌تابقی مه‌عموول هه‌ر عه‌ریزه‌یه‌ک له ته‌ره‌ف ئه‌شخاس به ئیداراتی 

ده‌وڵه‌تی بدرێ ده‌بێ ته‌مبرێکی یه‌ک ڕیالی پێوه ئیلساق بکرێ. له به‌ر ئه‌وه‌ی 

به ئیتلاع عموم ڕاده‌گه‌یندرێت که له‌وه‌ی به‌دواوه عه‌رزو حاڵی به عینوانی هه‌ر 

ئیداره‌یــه‌ک ده‌بێ ته‌مبرێک یه‌ک ڕیالی پێوه الصاق بکه‌ن‌و ضمنا به ته‌واوی 

ئیدارات ده‌وڵه‌تی عه‌رزکرا که به عه‌رزی حاڵی بێ ته‌مبری ئه‌شخاس ته‌رتیبی 

ئه‌سه‌ر نه‌ده‌ن. پێویسته ته‌واوی ئه‌شخاس مه‌تابقی ئاگاداری سه‌ره‌وه ئیقدام 

به ته‌قدیمی عه‌رزو حاڵی خۆیان به ئیداراتی ده‌وڵه‌تی بکه‌ن‌و بۆ کڕینی ته‌مبر 

یه‌ک ڕیاڵی به ئیداره‌ی دارایی مراجعه بفه‌رموون.

سه‌رۆکی ئیداره‌ی دارایی کوردستان: علم

ڕۆژنامه‌ی کوردستان، ژماره 71، لاپه‌ڕه‌ی ٤،

 یه‌کشه‌ممه ٦ی گه‌لاوێژی 1325، ) 28 ی ژوئیه‌ی 19٤٦(

ئاگاداری

 به ته‌واوی ئه‌هالیی موحته‌ره‌مــی مه‌هاباد‌و ئه‌ترافی ڕاده‌گه‌یندرێت چۆن 

قه‌رار دراوه ته‌واوی ئه‌رمه‌نیان بۆ نیشــتمانی خۆیــان بگه‌ڕێنه‌وه، هه‌ر که‌س 

حه‌ق حیســابێکی ده‌گه‌ڵ وان هه‌یه به‌زوویه‌کــی زوو ده‌گه‌ڵیان جێ به‌ جێ 

بکه‌ن که ده‌مه‌وقعی ڕویشتنیان‌دا مه‌حته‌ل نه‌بن.

له ته‌ره‌ف فه‌رمانداری مه‌هاباد: تقفی

ڕۆژنامه‌ی کوردستان، ژماره 75، لاپه‌ڕه ٤،

 یه‌کشه‌ممه‌ 20ی گه‌لاوێژی 1325، )11ی ئوتی 19٤٦ (

ئاگاداری ژماره 32/١٦-٥-١٣٢٦

له بڕواری نه‌شری ئه‌و ئاگادارییه‌وه به ته‌واوی قه‌سابان ڕاده‌گه‌ێندرێت که 

پێویسته هه‌ر حه‌یوانێکی ده‌کوژریته‌وه به ده‌ستووری دامپزشکی‌و له معاینه 

ده‌رچێت‌و هه‌رکه‌ســێک حه‌یوانــات له هه‌ر قه‌بیل به عینوانــی تیجاره‌ت له 

مه‌هاباد بۆ خاریج صادر بکا، پێویســته ئه‌ویش ته‌حتی نه‌زه‌ری دامپزشکیی 

کوردستان ئه‌نجام بدرێ، که‌سانیکی خیلافی قانوون بیطاری ڕه‌فتار بکه‌ن به 

پێی ‌مقرراتی دێموکرات مجازات‌و جه‌ریمه ده‌کرێن.

سه‌رۆکی کشاو‌رزی کوردستان: وه‌لی‌زاد

ڕۆژنامه‌ی کوردستان، ژماره 75، لاپه‌ڕەی ٤،

 یه‌کشه‌ممه 20ی گه‌لاوێژی 1325،)11ی ئوتی 19٤٦(

ئاگاداری 

به عموم میللی که‌لیمی‌یانی دانیشــتوی مه‌هابــاد ڕاده‌گه‌یه‌نم که له ژێر 

حیمایه‌تی حه‌زره‌تی پێشــه‌وای معظــم‌و مه‌حبووبی کوردســتا‌ن‌و نه‌زه‌راتی 

ئیــداره‌ی موحته‌ره‌می فه‌رهه‌نگ‌، به ئیجازه له مه‌قاماتی به‌رزی کوردســتان 

مه‌دره‌ســه‌یه‌ک به ناوی تێکه‌ڵی کــوردی‌و عیبری ده‌که‌ینه‌وه‌و پێویســته له 

بــەڕواری ئه‌و ئاگادارییــه‌وه منداڵی خۆتــان چ کوڕ چ کچ بــه ده‌فته‌ری ئه‌و 

مه‌دره‌ســه که ڕووبــه‌ڕووی عیماره‌تــی داودزاده‌یــه مه‌عه‌ڕه‌فی‌و به ســه‌بتی 

بگه‌یه‌نن، له غه‌یری ئه‌و ســووره‌ته‌دا مه‌جبوور ده‌بین به وه‌ســیله‌ی شاره‌وانی 

حازر دەکرێن.

مودیرو سه‌رپه‌ره‌‌ست مدرسه‌ی عبری: داوودزاده

کورتە باسیک لەسەر
 گه‌ڵاڵه‌ی کۆمیسیۆنی قه‌زایی‌و
 قانوونی سزادانی گشتی

 ساڵی٦٠-٦١

دوای سەرکەوتنی شۆڕشی ساڵی ‌1357ی گەلانی ئێران و 

دەستپێکردنەوەی خەباتی ئاشکرای حیزبی دێموکڕاتی کوردستان‌، حیزبی 

دێموکرات له‌ قۆناغێکی دیکه‌ی خه‌بات‌دا دیسان ئه‌رکی به‌ڕێوه‌بردنی وڵاتی 

که‌وته‌ سه‌رشان؛ به‌تایبه‌تی که‌ کۆماری ئیسلامی شه‌ڕی به‌ ناحه‌قی به‌سه‌ر 

گه‌لی کورد له‌ رۆژهه‌ڵاتی کوردستان‌دا سه‌پاندو کوردستانی له‌ هه‌موو 

بارێکه‌وه‌ )ئابووری، فه‌رهه‌نگی‌و په‌روه‌رده‌، ته‌نانه‌ت هاتوچۆو ،راگواستن( 

ئابلۆقه‌ دابوو. له‌وقۆناغه‌ هه‌ستیارو ناسکه‌دا حیزبی  دێموکراتی کوردستان 

دوو ئه‌رکی گرینگی که‌وتبوونه‌ سه‌رشان: هه‌م ده‌بوایه‌ له‌ به‌رامبه‌ر هێرشی 

سوپای کۆک‌و پۆشتەی کۆماری ئیسلامی‌دا دیفاع له‌ کوردستان‌و مافه‌کانی 

خه‌ڵکی کوردستان بکاو هه‌م کاروباری رۆژانه‌ی خه‌ڵک ئیداره‌ بکا، واته‌ 

به‌ڕێوه‌به‌ری وڵاتی که‌وتبووه‌ سه‌رشان، چونکه‌ له‌ کوردستان بۆشایی 

ده‌سه‌ڵات‌و حوکمڕانیی ده‌وڵه‌ت به‌ ته‌واوی دیار بوو و زۆربه‌ی ئیداره‌و 

شوێنه‌ گشتی‌یه‌کان که‌ حکوومه‌ت ده‌بوایه‌ ئیداره‌یان بکا، یان بە تەواوی 

داخرابوون، یان وه‌ک له‌کۆڵ‌خۆکردنه‌وه‌ کاریان ده‌کرد.

له‌ قۆناغێکی وا هه‌ستیاردا حیزبی دێموکراتی کوردستان که‌ حیزبی 

هه‌ڵقوڵاو له‌ ناخی کۆمه‌ڵانی خه‌ڵکه‌وه‌ بوو، شانی وه‌به‌ر هه‌ر دوو 

بەرپرسایەتی داو، به‌ پێی توانای خۆی هه‌وڵی‌دا به‌ وه‌ڕێ‌خستنه‌وه‌ی 

ئیدارات‌و قوتابخانه‌کان‌و نه‌خۆشخانه‌کان بۆشایی ده‌سه‌ڵات‌و حاکمیه‌ت پڕ 

بکاته‌وه‌.

دامه‌زراندنی نه‌خۆشخانه‌ی شۆڕش، په‌ره‌وه‌رده‌و بارهێنانی مامۆستایانی 

شۆڕش‌و چاپی کتێبی ده‌رسی به‌ زمانی کوردی‌و رێکخستنه‌وه‌ی کۆمه‌ڵگه‌ 

له‌ بواری پێوه‌ندی‌یه‌ کۆمه‌ڵایه‌تی‌یه‌کانه‌وه‌و چاره‌سه‌ری کێشه‌کان له‌ رێگه‌ی 

رێکخراوه‌کانی حیزبه‌وه‌؛ ئەمانه‌و ده‌یان کاری دیکه‌ له‌ کاره‌ به‌نرخه‌کانی 

حیزبی دێموکراتی کوردستان له‌و قۆناغه‌دا بوون.

له‌ هه‌ل‌و مه‌رجێکی ئاوادا که‌ شه‌ڕێکی قورس له‌لایه‌ن کۆماری 

ئیسلامی‌یه‌وه‌ به‌ سه‌ر خه‌ڵکی کوردستان‌دا سه‌پابوو هه‌ر وه‌کی گوترا ئه‌رکی 

قورسی بەرگری‌و به‌ربه‌ره‌کانیی شه‌ڕو رێکخستنی کاروباری نێو کۆمه‌ڵگه‌ی 

کوردستان که‌وتبووه‌ سه‌رشانی حیزبی دێموکرات. بۆیه‌ رۆژبه‌رۆژ ئه‌و حیزبه‌ 

هه‌وڵی ده‌دا به‌ به‌رنامه‌کانی خۆی‌دا بێته‌وه‌و باشترو رێک‌وپێکتریان بکا 

بۆ ئه‌وه‌ی بتوانێ خزمه‌تی زیاتر به‌ کۆمه‌ڵگه‌ بکا. ئەوەتا هەر لە پێشەکیی 

قانوونی سزادانی گشتی‌دا لەگەڵ ئەوە ئیشارەی بەسزا کردوە دەڵی 

تەمبێیی بۆ کەسەیە کە لە ڕێوشوینی دیاریکراو لای دابێ‌و، ڕوونی دەکاتەوە 

کە مەبەست لە هەموو ئەمانە ئەوەیە کە هەمووئه‌ندامانی کۆمه‌ڵ لەبەرامبەر 

ئەو قانوونەدا وەک یەکن‌و مەبەستی سەرەکیی ئەو قانوونەی بەم شێوەیە 

دەربڕیوە: 

لەهەلومەرجی ئیستادا دەبێ بەهەموو تواناوە بۆ نیشاندانی ڕێگای ژیانی 

نوێ هەول بدرێ‌و ئەوانەی لە ڕێوشوێنی دیاریکراو لادەدەن بە زووترین کات 

سزا بدرین.

قانوونی سزا، یان سزادان لقێکە لە قانوونی گشتی )عمومی( کە باس 

لە تاوانەکان‌و سزاکانی ئەوان دەکا. قانوونی سزادان بە شێوەی گشتی 

ڕێوشوێنێکە کە جوراوجۆریی تاوانەکان دەناسێنێ‌و کردن ونەکردنیان 

قەدەغە دەکاو سزای هەرکام لەو تاوانانە دیاری دەکا. بەمجۆرە قانوونی 

سزادان لقێکە لە قانوون کە هێندێک لە کردار یا خۆپاراستن لە کردارو 

زەمانەتی پێشگیری بەهۆی سزادان دیاری دەکا.

بە واتایەکی دیکە قانوونی سزادان پێوەندیی هەیە بە تاوانەوە، واتا 

بابەتەکەی ڕاگەیشتن بەسزادانی تاوانبارانە. هەر کردارێک یا تەرکی 

کردارێک کە قانوون مەنعی کردبێ‌و، زیانی بە کەس یاکەسانێک یا 

بەرژەوەندیی کۆمەلگا گەیاندبێ لە روانگەی قانوونەوە دەبێ تاوانباره‌که‌ی 

سزا بدرێ، چونکە دەبێتە تاوان‌و تاوان سزای بەدواوە دەبێ. 

ئەوە ڕاستە کە لە قانوونی سزادان‌دا کەسی زیان‌وێکەوتوو بە 

بەرزکردنەوەی سکاڵا لە بەر دەمی دادگا بە مافی خۆی دەگا کە ئەوە 

یەکێک لە ئامانجەکانی قانوونی سزادانە؛ بەڵام ئامانج لە تەنزیمی 

قانوونەکانی سزادان دامرکانەوەی هەستی تۆڵەکردنەوە یا تەنیا 

قەرەبووکردنەوەی زیان دیتوو لە تاوان نیە؛ بەڵکوو بەو هۆکارە کە تاوانبار 

نەزمی کۆمەڵگا تێک‌دەداو ئەمنیەتی کۆمەڵایەتی‌و قەزایی کۆمەلگا 

دەشکێنی‌و پێشێلی دەکا، قانوونی سزادان لە بەرامبەری‌دا رادەوەستێ.

تاوان‌و سزا دوو ڕووی دراوێکن، وەک دوو توولەڕێ بەشێوەیەکی 

یەکسان‌و شان‌به‌شانی یەک‌ بە درێژایی میژووی مرۆڤایەتی لە تەنیشت 

یەک‌دا جێیان کراوه‌ته‌وە، هەر بۆیە دەوڵەتەکان بە مەبەستی ڕێکخس‌تنو 

پاراستنی مافی گشتی کۆمەڵە ڕێسایەکیان داناوه‌و پەسند کردوە کە 

له‌وان‌دا باسی سەپاندنی سزا لە بەرامبەر تاوان‌دا کراوە. لێرەدا دەردەکەوێ 

کە قانوونی تاوان تایبەتە بە ده‌ست‌نیشانکردنی ئەو ڕەفتارەی بەتاوان 

دانراوەو، دیاریکردنی ئەو سزایە کە بۆ ئەنجامدەری ئەو تاوانە به‌ گونجاو 

زانراوه‌و بڕیاری لە سەر دراوە.

هەر وەک پێشتر باسمان کرد حیزبی دیموکراتی کوردستان ئەرکی 

بەڕێوەبەریی وڵاتی کەوتبووە سەرشان‌و، پێ‌بەپێی شەڕو بەربەرەکانی لەگەڵ 

نیزامی کۆماری ئیسلامی دەبوو لە بەرامبەر تاوان‌و دەست‌دریژی‌دا دیفاع 

لە مافی تاک‌و کۆمه‌ڵ بکا، کە ئەویش تەنیا بە دامەزراندنی دام‌ودەزگای 

قەزایی‌و بە قانوون‌کردنی کۆمەڵگا دابین دەبوو.

هه‌ر بۆیه‌ له‌ ره‌شه‌مه‌ی ساڵی 136٠ی هه‌تاوی )1980ی زایینی‌(دا 

ده‌فته‌ری سیاسیی حیزب گه‌ڵاڵه‌ی کۆمیسیۆنی قه‌زایی‌و قانوونی سزادانی 

گشتیی په‌سند کرد. له‌ سه‌ره‌تای ئه‌و گه‌ڵاڵه‌یه‌دا به‌م شێوه‌یه‌ باس له‌ 

پێویستیی دانانی قانوونێک کراوە که‌ بتوانێ مافه‌کانی که‌سانی حه‌قیقی‌و 

حقووقی بپارێزێ:

»له‌ کاتێکدا ته‌واوی مافی مرۆڤایه‌تی له‌ رێژیمی کۆماری ئیسلامیی 

ئێران‌دا پێ‌شێل کراوه‌و له‌ هه‌ل‌و مه‌رجێک‌دا که‌ بزووتنه‌وه‌ی نیشتمانی‌و 

دێموکراتیکی گه‌لی کورد به‌ هه‌ست‌کردن به‌ ئه‌رکی مێژوویی‌و 

شۆرشگێڕانه‌ی خۆی تێ‌ده‌کۆشێ که‌ندو کۆسپه‌کانی کۆمه‌ڵایه‌تی وه‌لا بنێ‌و 

کۆمه‌ڵی کورده‌واری بەرەو ژیانێکی پێشکەوتووانە بەرێتە پێش، بۆ بەرگری 

لە پاراستنی مافەکانی »اشخاص حقیقی و حقوقی« پێویستی هەیە. بەم 

هۆیەوە قانوونی سزای گشتی لەلایەن کۆمیسیۆنی قەزایی کە بەرهەمی 

تێکۆشانی بزووتنەوەی نیشتمانی‌و دێموکراتیکی گەلی کوردە ئامادە 

کراوەو بەڕێوە دەچێ.  ئەم قانوونە لەلایەن حیزبی دێموکراتی کوردستانەوە 

پەسندو تەئیید کراوەو هێزی پێشمەرگە زامنی ئیجرای ئەو قانوونەیە.« 

لەو پێشەکییە کورتەڕا دەردەکەوێ کە حیزبی دێموکرات هەر لە سەرەتای 

دامەزرانیەوە وەک حیزبێک لە دایک بووە کە وەک دەوڵەت لەگەڵ 

رێکخستی کۆمەڵگەو رووداوەکان هەڵسوکەوتی کردوەو خۆی لە بەرامبەر 

چارەنووسی گەلی کورد لە رۆژهەڵاتی کوردستان‌دا بە بەرپرسیار زانیوە. 

وەک چۆن لەو پێشەکی‌یەدا هاتوە:« بە ئەرکی مێژوویی‌و شۆرشگێڕانەی 

خۆی تێ‌دەکۆشی کە کەندو کۆسپەکانی کۆمەڵایەتی وەلا بنێ‌و کۆمەڵی 

کوردەواری بەرەو ژیانێکی پێشکەوتووانە بەڕێتە پێش«و هەر لێرەدا باس لە 

پاراستنی مافەکانی »اشخاص حقیقی و حقوقی« دەکاو لە کۆتایی‌دا دەڵێ 

ئەو قانوونە لەلایەن حیزبی دێموکراتی کوردستانەوە بە پەسەند گەیشتوە، 

واتە حیزبی دێموکراتی کوردستان وەک پارلمان‌و سیستمی بەڕێوەبەریی 

وڵات هەڵسوکەوتی کردوەو هه‌رله‌و حاڵه‌‌دا ئەرکی جێبەجێکردنی ئەو قانوونە 

دەخاتە ئەستۆی هێزی پیشمەرگە کە لەژێر سازمان‌و رێبەریی حیزبی 

دێموکراتی کوردستان‌دایه‌.

گەڵاڵەی کۆمیسیۆنی قەزایی‌و قانوونی سزادانی گشتی پەسەندکراوی 

رەشەمەی ١٣٦٠ی هەتاوی لە چەند بەش پێک هاتوە.

 پێشەکی‌یەکی کورت، پێناسەی کۆمیسیۆنی قەزایی 

و پێکهاتەی ئەو کۆمیسیۆنە و سەڵاحیەتەکانی کۆمیسیۆن بەگشتی و 

سەڵاحیەتی کۆمیسیۆن لە کارو باری قەزایی‌دا به‌تایبه‌تی بە وردی باس 

کراوە. 

 قانوونی سزادانی گشتی لە خۆ دەگرێ کە لە ٨٩ 

بەند »مادە« پێک‌هاتوەو ساڵی ١٣٦١ هـ.ش )١٩٨2ی میلادی( بەپێی 

پێویستیی کۆمەڵگە ٢٩ بەندی دیکەشی لێ زیادکراوە کە لە سەریەک 

١١٨ بەند  »مادە« لە خۆ دەگرێ کە تاوانەکانی جینایەت‌و جونحەو خیلافی 

تێدا دەستنیشان کراوەو لە پاڵ هەرکامیان‌دا سزای شیاوی ئەو تاوانەش 

دیاری کراوە.

ئەو قانوونە بەپێی هەل‌ومەرج‌و سەردەمی خۆی‌و نیازی کۆمەڵگە 

لەلایەن پسپۆڕان‌و شارەزایانی قانوونه‌وه‌ نووسراوەو تێکەڵاوێکە لە قانوونە 

نووسراوەکانی ئەو سەردەمی ئێران‌و کۆمەڵێک عورف‌و عاداتی باو بۆ 

چارەسەرکردنی گیرو گرفت‌و کێشەکانی نێو خەڵک.

مامۆستا عەبدوڵلا حەسەن‌زادە لە »نیو سەدە تێکۆشان‌»دا کە باس 

لە ئەرک‌و کاروباری کۆمیسیۆنی کۆمەڵایەتی دەکا بەو شێوەیە تیشکی 

خستۆتە سەر بەشی قەزایی لە کۆمیسیۆنی کۆمەڵایەتی‌دا:

» ... کارو باری قەزایی کۆمیسیۆنی کۆمەڵایەتییش ئەگەرچی 

نای‌شارمەوە لە هێندێ بارەوە زیانی زیاتر لە قازانجی بوو، بەڵام خزمەتی 

گەورەی بە چارەسەری کێشەو ناکۆکی‌یەکانی نێوان هاونیشتمانان کردوە. 

تەنانەت پاش ئەوەش کە ناوچەی ڕزگارکراو لە دەستی پێشمەرگەدا نەماوە، 

زۆر لە هاونیشتمانان چارەسەری گیرو گرفت‌و ناکۆکی‌یەکانیان هێناوەتە 

لای حیزب‌و لە سەردەستی بەشی قەزایی کۆمیسیۆنی کۆمەڵایەتی‌ 

یەکلایان کردوونه‌وه‌، ئەمە بۆخۆی بەڵگەیەکی یەکجار ڕوونی خۆشەویستیی 

حیزبی دێموکرات لە نێو دڵ‌و دەروونی کۆمەڵانی گەلی کورددایە«.

لە قانوونی سزادانی گشتی‌دا ئەسڵ لە سەر بێ‌تاوانیی کەس یان 

کەسەکان دانراوە، واتە ئەسڵ ئەوەیە کە »هەموو کەس بێ‌تاوانە مەگەر 

بەڵگەو دەلیلێک لەسەر تاوانی هەبێ«، کە لە بەندی ٢٨ی ئەوقانوونەدا 

هاتوە.  ئەوەتا هەر لە سەرەتای قانوونەکەدا کە باسی سزا دەکا دەڵێ: 

»تەمبێ بۆ ئەو کەسە‌یه‌ کە لە ڕێ‌و شوێنی دیاری‌کراو لابدا.« واتە کەس 

لە خۆڕا سزا نادرێ‌و هەتا تاوانەکە لەلایەن دادگاوە لە سەر تۆمەتبار 

نەسەلمێندرابێ هیچ سزایەکی بۆ دیاری ناکرێ‌و بە تاوانبار دانانرێ‌.

لە قانوونی سزادانی گشتی‌دا پێ لەسەر ئەوە داگیراوە کە« ئەم قانوونە بۆ 

بەڕێوەبردنی نەزمی نێو کۆمەڵگەیەو هەموو ئەندامانی کۆمەڵگە بەرامبەر بەم 

قانوونە وەک یەکن«.

لەسەر ئەسڵی پاراستنی مافی مرۆڤەکان کە نابێ به‌بێ بەڵگە ئازادی‌یان 

لێ زه‌وت بکرێ لە بەندی ١دا دەڵێ:« سزا یان تاوان دەبێ دیاری بکرێ‌و 

تاوانێک کە لەم قانوونەدا ناوی نەبرابێ بەپێی شەرع و عورفی ناوچە سزای 

بۆ دیاری دەکرێ«.

 » راگرتنی مرۆڤی بێ‌تاوان تاوانە‌و ئەو کەسەی 

بێ‌بەڵگەی تاوانباری گیرابێ دەسبەجێ ئازاد دەکرێ‌و تاوانبار سزا دەدرێ. 

» قانوون دانه‌ر« له قانوونی سزای گشتی‌دا هه‌وڵی داوه هه‌موو که‌لێن‌و 

که‌له‌به‌ره‌کانی کۆمه‌ڵگا به پێی نیازو پێداویستیی ئه‌وکات‌و ڕاده‌ی توانای 

جێبەجێ‌کردن‌و جێگیرکردنی ئه‌و قانوونە له کۆمه‌ڵگادا پڕ بکاتەوەو هه‌وڵی 

داوه ئه‌و بابه‌تانه‌ی به‌ تاوان ده‌ژمێردرێن ده‌ست‌نیشان بکاو ڕێ‌و شوێنی 

گونجاویان بۆ دابنێ هه‌تا که‌س تووشی تاوان‌و تاوانکاری نه‌بێ‌و مافی هیچ 

که‌س پێشێل نه‌کرێ.

له‌و قانوونەدا هه‌موو ئه‌و ڕێ‌و شوێنانه ده‌ست‌نیشان کراون که بتوانن 

مافی تاک له کۆمه‌ڵگادا بپارێزن‌و هه‌رله‌و کاته‌‌دا مافی کۆمه‌ڵگاش که 

بریتی‌یه‌ له‌  »حه‌قی گشتی« ،‌ پارێزراو بێ. بۆ وێنه له‌و قانوونه‌دا باسی 

بەرگریی ڕەوا )دیفاعی مەشرووع( کراوه‌ به‌ڵام به ڕوونی ده‌ری‌خستوه که‌ 

دیفاعی مه‌شرووع مافه بۆ که‌سێک که هێرشی کراوه‌ته سه‌رو هه‌رله‌و حاڵه‌دا 

ئه‌گه‌ر ئه‌و دیفاعه له‌و چوارچێوه‌یه‌ که قانوون دیاریی کردوه تێپه‌ڕ بکا نابێته 

دیفاعی مه‌شرووع‌و ڕه‌نگه تاوانی لێ بکه‌وێته‌وه.

دیفاع له خۆکردن هه‌قه. به‌ڵام ده‌بێ چه‌شنی دیفاع له گه‌ڵ 

جۆری هێرشەکە گونجاو بێ. دیفاع کاتێک به حه‌ق ده‌ناسرێ که‌  هێرش 

کرابێتە سه‌رگیان‌و ماڵ‌و نامووس‌و سه‌ربه‌ستیی که‌سه‌که‌.

لێره‌دا قانوون دانه‌ر زۆر به ڕوونی ده‌ڵێ دیفاع‌له‌خۆکردن مافه، ئه‌گه‌ر 

وایه بۆ هه‌موو که‌س ڕه‌وایه که له به‌رامبه‌ر هێرشێک‌دا که ده‌کرێته سه‌ری 

بەرگری له خۆی بکا. به‌ڵام له کۆتایی برگه‌ی به‌ندی 7دا ده‌ڵێ که ده‌بێ 

دیفاع‌و هێرش له گه‌ڵ یه‌کتر هاوسه‌نگ بن واته ئه‌گه‌ر که‌سێک به دار 

هێرشی کردبێته سه‌ر که‌سێکی‌ دیکه‌، ئه‌و که‌سه که هێرشی کراوته سه‌ر 

مافی خۆیه‌تی به دار یا شتی له‌و چه‌شنه دیفاع له‌خۆی بکا، به‌ڵام له 

به‌رامبه‌ردا ئه‌گه‌ر له چه‌کی گه‌رم که‌ڵک وه‌ربگرێ ئه‌وکاته دیفاع‌و هێرش 

له‌گه‌ڵ یه‌کتر هاوسه‌نگ نین‌و ئه‌و دیفاعه به ڕه‌وا دانانرێ، چونکه ئیمکانی 

هه‌یه تاوانی گه‌وره‌تری لێ بکه‌وێته‌وه هەربۆیەبه‌ڕوونی ده‌ست‌نیشان کراوه 

که له چ مه‌واردێک‌دا دیفاع به مشروع داده‌نرێ‌و ئه‌گه‌ر خاریج له‌وانه بوو 

کرداره‌که‌ ناتوانرێ پێی بگوترێ دیفاع له‌خۆکردن.

قانوون دانه‌ر له‌ قانوونی سزادانی گشتی‌دا هه‌وڵی داوه‌ هه‌تا ئه‌و 

جێگایه‌ی‌ ده‌گونجێ نه‌رمی تێدا به‌ کار بێنێ بۆ ئه‌وه‌ی یارمه‌تیده‌ر بێ بۆ 

ئه‌وه‌ی تاوانکار جارێکی دیکه‌ بتوانێ بگه‌رێته‌وه‌ نێو کۆمه‌ڵگه‌و به‌سه‌ربه‌ستی 

وه‌ک تاکێکی کۆمه‌ڵ له‌ هه‌موو مافه‌کانی ژیان به‌هره‌مه‌ند ‌بێ. 

لێره‌دا به پێویستی ده‌زانم ئیشاره به‌وه بکه‌م که‌ له‌مه‌ودوا به هه‌ڵبژاردن 

هێندێک له به‌نده‌کانی قانوونی سزادانی گشتی باس ده‌که‌ین‌و ئه‌گه‌ر 

پێویست بوو شی‌یان ده‌که‌ینه‌وه‌و له‌ کۆتایی‌دا ده‌قی قانوونەکە وه‌ک خۆی 

دێنینەوە.

دا باس له‌و بابه‌تانه‌ ده‌کا که‌ ده‌بنه‌ هۆی نه‌مان یا 

که‌مبوونه‌وه‌ی سزاو دەڵێ:

» ئه‌و شتانەی خواره‌وه‌ به‌ گشتی ده‌بنه‌ هۆی نه‌مان یا که‌مکردنەوەی سزا

الف: لێبوردنی زۆر لێکراو 

ب: داننانی تاوانبار به‌ تاوانه‌که‌ی خۆی‌دا 

ج: بژاردنی زه‌ره‌رو زیانی زۆرلێکراو 

د: ئاگادارکردنی پێشمه‌رگه‌ له‌ لایه‌ن تاوانبار و پێش ئه‌وه‌ی که‌ راپۆرت 

بگاته‌ ده‌ستی پێشمه‌رگه‌  

هـ : پیری و نه‌داریی تاوا‌نبار ...«

له‌ قانوونی سزادانی گشتی‌دا هەر وه‌ک پێشتر باس کرا تاوانه‌کان  به‌ 

پێی ڕاده‌ی توندو تیژی‌و زیان‌گه‌یاندن به‌ کۆمه‌ڵگه‌و لایەنی زیان‌وێ که‌وتوو 

پۆلین‌بەندی کراون به‌ سه‌ر جینایه‌ت‌و جونحه‌و خیلاف‌دا‌‌و، بۆ هه‌ر کام 

له‌وانه‌ ڕاده‌ی زه‌مه‌نیی زیندان‌و حه‌پس‌و قه‌ره‌بوو‌ »جه‌ریمه‌، غه‌ڕامه‌»ی 

بۆ دیاری کراوه‌ که‌ به‌ پیی تاوانه‌که‌ سزا له‌لایه‌ن دادگاوە داده‌نرێ؛ واته‌ 

حوکمدان‌و دیاری‌کردنی سزا له‌ سه‌ڵاحییه‌تی دادگادایه‌، به‌ڵام له‌و قانوونه‌دا 

بۆ جێبەجێکردنی حوکمی ئیعدام کۆمه‌ڵیک ڕێوشوێنی دیکە گیراوەتە بەر:

 سزای ئیعدام به‌ پێی بڕیاردانی دادگای گه‌ل دیاری 

ده‌کرێ.

: به‌ڕێوه‌بردنی حوکمی ئیعدام لەسەر تاوانی جینایی‌و ئاسایی 

به‌ پێشنیاری کومیسیونی‌ قەزایی و په‌سندی ده‌فته‌ری سیاسی دیاری 

دەکرێ. 

له‌و دوو به‌نده‌دا به‌ ته‌واوی دەردەکەوێ که‌ هه‌ر وا به‌ ئاسانی 

دادگایه‌ک ناتوانێ حوکمی ئیعدام لە دژی کەسێک دەربکاو بیخاتە 

بواری جێبەجێ‌کردنەوە. یه‌که‌م ،باس له‌وه‌ ده‌کا که‌ ده‌بێ دادگای 

گه‌ل ئه‌و حوکمه‌ بدا، واته‌ دادگایه‌کی باڵاترو خاوه‌ن سه‌ڵاحییه‌تر له‌ 

دادگاکانی ناوچه‌که‌و له‌ هه‌مان حاڵ‌دا ئه‌و حوکمه‌ که‌ دادگای گه‌ل بۆ 

سزادانی تاوانبارێک ده‌ری ده‌کا، ده‌بێ کومیسیۆنی کۆمه‌ڵایه‌تی که‌ 

خۆی پێکهاته‌یه‌کی چه‌ند که‌سی‌یه‌ ئه‌و حوکمه‌ تاوتوێ بکا‌و ئه‌گه‌ر له‌سه‌ر 

جێبه‌جێ‌کردنی حوکمی ئیعدامی تاوانبارێک که‌ دادگای گه‌ل بڕیاری 

له‌سه‌ر داوه‌ ساغ بۆوه‌، ئه‌و کات ده‌بێ حوکمه‌که‌ له‌گه‌ڵ پێشنیاری خۆیان 

بنێرن بۆ ده‌فته‌ری سیاسیی حیزبی دێموکڕات که‌ له‌و کاته‌دا به‌رزترین 

ئورگانی ئیجرایی حیزبه‌‌و حوکمی نه‌هایی له‌سه‌ر ته‌ئییدکردنی حوکمی 

دادگا یا ره‌ت‌کردنه‌وه‌ی حوکمه‌که‌ ده‌دا.

له‌ قانوونی سزادانی گشتی‌دا قانوون دانه‌ر هه‌وڵی داوه‌ به‌ ده‌رکی 

راستی‌یه‌کانی نێو کۆمه‌ڵ‌و نیازو پێویستیی گۆڕینی هێندێک داب‌و نه‌ریت 

که‌ سەرچاوه‌ی خوڵقاندنی هێندێک کێشه‌و سه‌رئه‌نجام تاوانکاری بوون، 

به‌قانوون رێ‌و شوینی گونجاویان بۆ دابنێ؛ ئه‌وه‌تا لەبارەی ‌ مافی ژنانەوە 

کۆمه‌ڵێک مادده‌ له‌و قانوونه‌دا گونجێندراون‌ .

یه‌کێک له‌و داب‌و نه‌ریته‌ ناحه‌زانه‌ی کۆمەڵگای کورده‌واری 

په‌ڵپ‌وبیانووگرتنه‌ له‌سه‌ر هه‌قه‌ماره‌یی کچ. دایک‌و باب له‌سه‌ر هه‌قه‌ماره‌یی 

بیانوو ده‌گرن‌و داوای دراوێکی ئه‌وه‌نده‌ زۆر ده‌که‌ن که‌ له‌ توانای 

خوازبێنی‌که‌ردا نه‌بێ.

بۆ نەهێشتنی ئه‌و که‌ندو کۆسپانه‌ چه‌ند ماده‌و به‌ند له‌ قانوونی سزادانی 

گشتی‌دا هاتوون‌ که‌ بە کورتی ئاماژەیان پێ‌ده‌که‌ین. 

- »ماره‌یی له ‌نێو شارو گونددا نابێ له‌ 20 مسقاڵ زێڕ 

زیاتر بێ« ئه‌و به‌نده‌ له‌ هه‌لومه‌رجی ئه‌و کات‌دا زه‌مینه‌یه‌کی باشی خوڵقاند 

بۆ ئه‌و که‌سانەی که‌م‌داها‌ت‌و ده‌ست‌کورت بوون کە بتوانن ژیانی هاوبه‌ش 

پێک‌بێنن و جۆریک فه‌رهه‌نگی دروست کرد که‌ هه‌تا ئێستا به‌رده‌وامه‌و 

مامۆستایانی ئایینی له‌ زۆر ناوچه‌ی کوردستان ئاماده‌ ده‌بن به‌و بڕە 

ماره‌یی‌یە کچ‌و کورێک لێک ماره‌ بکه‌ن.

- » ژن ته‌ڵاق‌دان به‌ کرده‌وه‌یه‌کی ناحه‌ز ده‌ناسرێ ئه‌گه‌ 

کەسێک بۆ هێنانی ژنێکی دیکه ئه‌و کاره‌ی کردبێ له‌ 3 مانگ تا 6 مانگ 

سزای به‌ندیی به‌سه‌ردا ده‌درێ«

له‌و به‌نده‌دا قانوون دانه‌ر هه‌م جیابوونه‌وه‌ی ژن‌و مێردی به‌ کاریکی 

ناحه‌ز‌و نه‌شیاو داناوه‌و هه‌م سزای بۆ ئه‌و پیاوه‌ داناوه‌ که‌ به‌ مه‌به‌ستی 

هێنانی ژنی دووهه‌م، ژنه‌که‌ی خۆی ته‌ڵاق ده‌دا. قانوون دانه‌ر هه‌وڵی 

داوه‌ به‌ دیاری‌کردنی ئه‌و سزایه‌ ژن‌ته‌ڵاق‌دان قەدەغە بکاوهەوڵ دەدا 

پێکهاتەی بنەماڵه‌ بپارێزێ  چونکه‌ لەو ڕاستی‌یە گەیشتوە که‌ به‌شێک له‌ 

سه‌رچاوه‌کانی تاوان ده‌گه‌رێته‌وه‌ بۆ تێکچوون‌و هه‌ڵوه‌شانه‌وه‌ی خێزان‌و 

بێ‌سه‌رپه‌رست‌مانه‌وه‌ی‌ منداڵ.

 »ئه‌گه‌ر که‌سێک مه‌جبوور بێ دوو ژنی هه‌بێ پێویسته‌ 

شوڕای دادپرسی بۆ ئه‌و کاره‌ ئیزن بدا، ئه‌گه‌ر به‌ بێ ئیزنی شوڕای دادپرسی 

ژنی دووهه‌می ماره‌ کردبی له‌ 3 تا 6 مانگ سزای به‌ندی به‌سه‌ردا ده‌درێ«

لێره‌دا قانوون دانه‌ر هێنانی ژنی دووهه‌می به‌ستۆته‌وه‌ به‌ ره‌زامه‌ندیی 

شووڕای دادپرسی بۆ ئه‌وه‌ی هه‌ر که‌س له‌ به‌ر خۆیه‌وه‌ راست نه‌بێته‌وه‌ ژنی 

تازه‌ به‌سه‌ر ژنه‌که‌ی بێنێ. بۆ ئه‌وه‌ی ژن مافی ئه‌وه‌ی هه‌بێ که‌ بۆخۆی 

چاره‌نووسی خۆی دیاری بکاو خاوەن کەسایەتیی خۆی بێ. له‌و قانوونه‌دا 

رێگا به‌ کچ ده‌درێ کە مێردو شه‌ریکی ژیانی خۆی به‌ دڵخوازی خۆی 

هه‌ڵبژێرێ .

- » ئه‌گه‌ر که‌سێک ژنه‌که‌ی ته‌ڵاق داو پووڵی پێوه‌ 

ببەستی له‌ 3 مانگ تا 6 مانگ به‌ندی بۆ دیاری ده‌کرێ‌و، ئه‌گه‌ر پووڵه‌که‌ی 

وه‌رگرتبێ به‌ قازانجی بزوتنه‌وه‌ی گه‌لی کورد ده‌ستی به‌سه‌ردا ده‌گیرێ«. 

لێره‌دا ده‌بینین قانوون سزای بۆ ئه‌و که‌سه‌ داناوه‌ که‌ ژن ته‌ڵاق ده‌داو 

پووڵی پێوه‌ ده‌به‌ستێته‌وه‌، واته‌ کاتێک ژنه‌که‌ی خۆی ته‌ڵاق ده‌دا و لێی جیا 

ده‌بێته‌وه ئیدی‌ مافی ئه‌وه‌ی نیه‌ پاره‌ی پێوه‌ ببه‌ستێته‌وه‌ بۆ ئەوەی ژنه‌که‌ی 

نه‌توانێ جارێکی دیکه‌ به‌ هاسانی ژیانی هاوبه‌ش پێک بێنێته‌وه‌ کە ئه‌وه‌ 

جۆرێک له‌ پێشێل‌کردنی مافی ژنه‌، هه‌ر بۆیه‌ قانوون دانه‌ر قه‌ده‌غه‌ی 

کردوەو‌ سزای بۆ دیاری کردوه‌. 

 »ژن‌به‌ژنه‌ سزای به‌ندی بۆ هه‌ر دولا له‌ 2 مانگ تا 

7مانگ به‌ دواوه‌یه‌».

ژن‌به‌ژنه‌ یه‌کێک‌ له‌ داب‌و نه‌ریته‌ هه‌ره‌ ناحه‌زه‌کانی کورده‌واری بووه‌و‌  به‌ 

ده‌ره‌جه‌ی یه‌که‌م پێشێل‌کردنی ڕاسته‌وخۆی مافی ژنه‌، چونکه‌ له‌و کرداره‌دا 

ژن وه‌ک کاڵاو کەرستە ئاڵوگۆری پێ ده‌کرێ‌و، گه‌لێک جاریش مافی 

پیاوه‌که‌ له‌ هه‌ڵبژاردنی هاوژینەکەی‌دا پێشێل کراوه‌و به‌ ناچاری ملی بۆ 

ئه‌و نه‌ریته‌ دزێوه‌ راکێشاوه‌؛ هه‌ر بۆیه‌ له‌ قانوونی سزادانی گشتی‌دا ژن‌به‌ژنه‌ 

قه‌ده‌غه‌ کراوه‌و سزا بۆ ئه‌و که‌سانه‌ دیاری کراوه‌ که‌ ئه‌و قانوونە پێشێل 

ده‌که‌ن.

 »ماره‌کردنی کیژێک که‌ ته‌مه‌نی له‌ 15 ساڵ که‌متر 

بێ سزای به‌ندی له‌ 3 مانگ تا 7 مانگ بۆ داده‌ندرێ«. 

ماره‌کردنی کچ ‌به‌ منداڵی‌نه‌ک هه‌ر داب‌و نه‌ریتێکی ناحه‌زه‌ به‌ڵکوو 

تاوانیشه‌. له‌و کاره‌ دا باوکی کچ‌و مه‌لای ماره‌ بڕیش تاوانبارن، چونکه‌ نه‌ 

له‌ باری شه‌رعی‌و نه‌ له‌ باری قانوونی‌یه‌وه‌ مه‌سڵەحه‌ت‌و چاکەی کچ له‌به‌ر 

چاو ناگیرێ‌. ئه‌و کچه‌ نه‌گه‌یشتۆته‌ ته‌مه‌نێک  که‌ چاکه‌‌و خراپه‌ی خۆی 

لێک بکاته‌وه‌و قازانج‌و زیانی خۆی بزانێ‌و چونکە له‌ باری ئه‌قڵی‌یەوە کامڵ 

نه‌بووه‌ ناتوانێ له‌ باری رووحی‌و جیسمی‌یه‌وه‌ ئاماده‌یی ئه‌وه‌ی هه‌بێ ژیانی 

هاوبه‌ش پێک بێنێ. له‌و به‌نده‌ له‌ قانوونی سزادانی گشتی‌دا ده‌بینین 

که‌ ته‌مه‌نی بۆ مارەبرینی کچ دیاری کردوه‌و ئه‌گه‌ر کچ له‌و ته‌مه‌نه‌ که‌متر 

بێ سزای بۆ وه‌لیی ئه‌مری کچه‌‌و مه‌لای ماره‌بڕ داناوه‌ که‌ سه‌رپێچیی ئه‌و 

قانوونەیان کردوە. دیارە هەر چەند بەپێی قانوونەکانی ئێستا تەمەنی پازدە 

سال بۆ پێکهێنانی ژیان هاوبەش تەمەنێکی گونجاو نیەو بۆ کوڕو کچ 

تەمەنی 18 ساڵ دیاری کراوە، بەلام ٣٤ سال لەمەوبەرولە هەلومەرجی 

ئەوکات‌دا ئەوە یەکێک لە چارەسەرەکانی کێشە کۆمەلایه‌تی‌یەکان بووەو 

پێشگیریی کردوە لە بە زۆرو زووبەشوودانی کچان.

گەڵاڵەی کۆمیسیۆنی
 قەزایی‌و قانوونی سزادانی گشتی

پەسەندکراوی ڕەشەممەی ١٣٦٠

لە کاتێــک‌دا مافی مرۆڤ بــه‌ تەواوەتی لە رێژیمی جمهوریی ئیســامی 

ئێران‌دا پێ‌شــێل کراوەو لــە هەلومەرجێک‌دا کە بزووتنەوەی نیشــتمانی _ 

دێموکراتیکی گەلی کورد بە هەست‌کردن بە ئەرکی مێژوویی‌و شۆڕشگێرانەی 

خۆی تێ‌دەکۆشــێ کەندو کۆســپە کۆمەڵایەتی‌یه‌کان وەلا بنرێن‌و کۆمەڵی 

کوردەواری بەرەو ژیانێکی پێشــکەوتووانە بچێتە پێش، بۆ بەرگری لە کردەوە 

دژی مرۆڤایەتی‌و دواکەوتووانەکان هاتە ســەر ئەو بڕوایە کە دانانی قانوونێک 

بۆ پاراســتنی مافەکانی »اشــخاص حقیقی و حقوقی« پێویسته‌؛ بەم هۆیەوە 

قانوونی سزادانی گشتی لە لایەن کۆمیسیۆنی قەزایی کە بەرهەمی تێکۆشانی 

بزووتنەوەی نیشتمانی _ دێموکراتیکی گەلی کوردە ئامادە وبەرێوەدەچێ.ئەم 

قانوونەلەلایەن حیزبی دێموکراتی کوردستانی ئیرانەوە پەسندوتەئید کراوەو ؛ 

هێزی پێشمەرگەش زامنی ئیجرائی ئەوە.

دیارە هەمووگومان‌لێکراوێک کەلە کوردســتان بــێ بەگوێرەی ئەم قانوونە 

دوای لێکۆڵینەوەئەگەر به‌ تاوانبار بناسرێ سزا دەدرێ.



حیزبی دێموکراتی کوردستان ‌و

پرسی قانوون 86
بــۆ ڕاگەیشــن‌و لەناوبردنــی ناکۆکــی‌و دانی حــەق بە خــاوەن ماف لە 

کوردستان‌دا کۆمیسیۆنی قەزایی بە چەشنی خوارەوە پێک دێ.

کۆمیسیۆنی قەزایی ئورگانێکی خەڵکی‌یە کە بۆ ڕاگەیشتن بە ڕووداوه‌کانی 

سزایی،حقوقی دانیشتوانی کوردستان پێک هاتوە.

کۆمیسیۆنی قەزایی لە ٥ کەس بەم مه‌رجانه‌ی خوارەوە پێک دێ:

ئەلف: لە زانستی حقووقی شارەزا بێ.

ب: لە بزووتنەوەی میللی دێموکراتیکی گەلی کورددا بەشدار بێ.

ج: پێشینەی کاری قەزایی هەبێ.

لە شارستان‌و ناوچەکان‌دا بە لەبەرچاوگرتنی قانوونی پێک‌هاتنی شووڕاکان 

بەشێکی قەزایی پێک دێ کە ئەرکیان بەرامبەری ئایین نامەی ناوخۆ دیاری 

دەکرێن‌و بەڕێوەدەچن‌و رادەی سەڵاحیەتیان دیاری دەکرێ.

ئەلف: ئەندامانی خاوەن‌سەڵاحیەت لەسەر پێشنیاری بەشی کۆمەڵایەتی‌و 

به‌ پەســندی دەفتەری سیاسیی حیزبی دێموکراتی کورستانی ئێران دیاری 

دەکرێن )بەرپرس‌و ئەندامانی کۆمیســیۆن لەلایەن دەفتەری سیاســی‌یەوە 

هەڵدەبژێردرێ(.

ب: لانی زۆری ئەندامانی ســەرەکیی کۆمیســیۆنی قەزایی، ٥ کەسه‌، کە 

یەکێک لەوان وەک بەرپرس‌و چوار کەســی دیکە وەک ئەندامانی سەرەکی 

دەبن.

ئەرکی دیاری‌کراوی کۆمیسیۆنی قەزایی بەم چەشنەیە:

الف-ئەرکی ئیداری.  ب-ئەرکی قەزایی.

ئەرکی ئیداری کومیسیونی قەزایی بەم چەشنەیە:

١_ ئیعلامی نەزەر سەبارەت بەاستعلام وپەیمانەکان.

٢_ لێکۆڵینەوەو پێشــنیاری قانوونی بۆ پێشــگیری لــە زایەبوونی 

حەقی ئەشخاس.

٣_ چاوه‌دێری‌کردنی  کاری بەشە قەزایی‌یەکان و زیندانەکان .

 ٤-پیشنیاری دیاری‌کردنی بەرپرسی زیندانی ناوەندی . 

٥-کومیسیونی قەزایی بەرپرسی راپۆرت‌دانی مانگانەی خۆیەتی بە 

دەفتەری سیاسی، بە وەسیلەی بەشی کۆمەڵایەتی.

٦_ کۆمیسیۆنی قەزایی هەر دوو مانگ جارێک کۆبوونەوەی دەبێ، 

کۆبوونەوەی »فوق العادە« لەســەر داوای زوربــەی ئەندامان پێک 

دێ.

٧_ کۆمیســیۆن دەبێ جێگەیــەک بۆ راگرتنی کەرەســەی تاوان‌و 

شــتومەکی بێ‌خاوەن  تەرخان بکا، کە بە حوکمــی دادگا بڕیاری 

زه‌وت‌کردنیان بۆ دەدرێ.

٨_ بڕیارەکانــی کۆمیســیۆن بە زۆربەی دەنــگ ئیعتباریان هەیەو 

بەڕێوە دەچێ.

٩_ خەرجی کۆمیســیۆنی قەزایی لەلایــەن مەحکوومینی دادگاو 

لە بەرامبەر بەڵگەی تایبەتی، هەروەها یارمەتی خەڵک‌و ســازمانە 

سیاسی‌یەکان‌و حیزبی دێموکراتی کوردستانی ئێران دەدرێ.

١٠_ دانانــی کلاســی قەزایــی بــۆ فێرکردنــی ئەندامانی بەشــە 

قەزایی‌یەکان.

١_ نەزەردان لەسەر ئیددیعای ماڵیی ئەشخاس.

٢_لەپێ ڕاگەیشــن بــە تاوانە جینایی‌یەکان. تەنیا کۆمیســیۆنی 

قەزایی دەتوانێ حوکمی ئێعدام ده‌ربکا.

٣_ کۆمیســیۆنی قەزایی لە دیاری‌کــراوەکان‌دا بە لەبەرچاوگرتنی 

بەندەکانی ٩و تێ‌بینی٢ لە بەندی ١٢- لە لێکۆڵینەوەو حوکم‌دان، 

دەداو  حوکمــەکان  بەڕێوەبردنــی  دەســتووری  ســەربەخۆیەو 

رێکخراوەکانی‌تر حەقی دەخالەتیان نیە.

٤_ لە کاروباری ئایینی‌دا کۆمیسیۆنی قەزایی دەتوانێ لە هاوکاریی 

مامۆستایانی پێشکەوتنخوازی ئایینی کەڵک وەربگرێ.

٥_ ئەندامانی کۆمیســیۆن لــە کاروباری حقوقــی‌دا بێ‌لایەن‌و لە 

کاروباری سزایی‌دا پارێزەری مافی کۆمەڵن.

٦_ ڕاگەیشتن بە کاروباری قەزایی لە کۆمیسۆن‌دا بێ‌پسانەوە.

٧_ کۆمیســیۆنی قەزایی لــە » امور حبســی«دا خاوەنی ئیختیارو 

سەڵاحیەتی تەواوە.

٨_ راگەیشــن‌و لێکۆڵینەوەی تــاوان لە ئیختیارو ســەڵاحییەتی 

بەشی قەزایی شوێنی رووداوی تاوانبارانەیە.

ڕاگەیشــن‌و  دوای  کۆمیســیۆن  سیاســی‌دا  کاروبــاری  لــە   _٩

لێکۆڵینــەوەو پێک‌هێنانــی پەروەندە، پەروەندەکە بە پێشــنیارەوە 

تەسلیمی دەفتەری سیاسی دەکا.

١٠_ دەفتەری سیاســی حیزبــی دێموکراتی کوردســتانی ئێران 

دەتوانێ ڕاگەیشتن بەو رووداوانەی کە بە مەسڵەحەت بزانی بدا بە 

کۆمیسیۆنی قەزایی.

١١_ لە کاتێک‌دا کە قانوونی ســزای گشــتی، بۆ تاوانێک بڕیاری 



89گەڵاڵەی کۆمیسیۆنی قەزایی‌و قانوونی سزادانی گشتی
نەدابێ‌، رەســمی ناوچەو دادو ئینســاف بۆ چارەســەری لەبەرچاو 

دەگیرێ.

١٢_ ڕاگەیشتن بە تاوانە جیناییەکان پێویستی بە سکاڵای خاوەن 

ســکاڵا نیەو کۆمیسیۆن بەرپرســی ئیقدام‌و لێکۆڵینەوەیە. بەڵام لە 

تاوانە نامووسییەکان نیاز بە سکاڵای خاوەن سکاڵا هەیە.

تێبینی: ١_ کۆمیسیۆنی قەزایی بۆ پێک‌هێنانی دادگا لە ئەندامانی 

خۆی خاوەن دەســەڵاتە کە بە ئیبلاغی دەفتەری سیاســی دیاری 

دەکرێن.

تێبینی: ٢_ بەڕێوەبردنی حوکمی ئیعدام تاوانی جینایی، ئاسایی 

)هادی( بە پێشــنیاری کۆمیسیۆن‌و پەســندی دەفتەری سیاسی 

بەڕێوە دەچێ.

هەر شارستانێک خاوەنی بەشە قەزایی‌یەکان دەبێ کە رادەی سەڵاحییەت‌‌و 

دەسەڵاتیان دیاری کراوە.

سەلاحییەتی بەشە قەزایی کان:

١_ ڕاگەیشــن بە تاوانی خیلافی‌و حوکم‌دان‌و دەستووری ئیجرای حوکم 

لە ناوچەدا لەلایەن بەشــی قەزایی ناوچەو راگەیشــن بە تاوانی جونحەیی‌و 

حوکم‌دان‌و دەستووری ئیجرایی حوکم لە شارستان‌دا لەلایەن بەشی قەزایی 

شارستان.

تاوانــە  لــە  پەروەنــدە  پێک‌هێنانــی  لێکۆڵینــەوەو  بەدواداچــوون‌و   _٢

جیناییەکان‌داو هەروەها کردەوەی تاوانبارانەی دژی گەلی‌یەکان پێشگیری 

لــە ، لەنێوچوونی ئاســەواری تــاوان‌و ناردنــی پەروەنــدەو گومان‌لێ‌کراو بۆ 

کۆمیسیۆنی قەزایی لەلایەن بەشی قەزایی شارستانەوە.

٣_ دانی گوزارشــی مانگانە لەلایەن بەشە قەزایی‌یەکانی ناوچە بە بەشی 

قەزایی شارستان.

٤_ ناردنــی ڕاپۆرتــی مانگانــە لەلایــەن بەشــی قەزایی شارســتانەوە بۆ 

کۆمیسیۆنی قەزایی.

٥_ بەڕێوەبردنی داخوازەکانی کۆمیسیۆنی قەزایی.

تێبینــی ١: حوکمەکانی بەشــی قەزایــی ناوچە لە کاروبــاری خیلافی‌دا 

قەتعییە.

تێبینی ٢: حوکمەکانی بەشی قەزایی شارستان لە جونحەدا تا سێ مانگ 

زیندان‌و لــە کاروباری حقوقی‌دا تا ڕادەی ٣٠٠٠٠ تمەن قەتعییە. زیاتر لەو 

ڕادەیە شــیاوی پێ‌ڕاگەیشتنەوەیە کە لە ســەڵاحییەتی کۆمیسیۆنی قەزایی 

دایەو ئەندامی کۆمیسیۆنی قەزایی بەرپرسی هەر شارستانێک بە نوێنەرایەتی 

لەلایەن کۆمیسیۆنی قەزاییەوە بەرپرسی بەڕیوەبردنی ئەو ئەرکەیە.

١_ هەر بەشــێکی قەزایی شارســتان ١ یان ٣ ئەندامی دەبێ کە لە دانی 

حوکم‌دا دەنگی یەکسانیان هەیە.

٢_ هەڵبژاردنی بەرپرســی بەشــی قەزایی شارســتان لەســەر پێشنیاری 

بەرپرسی بەشــی کۆمەڵایەتی‌و پەســندکردنی هەیئەتی ئیجرایی‌و تایبەتی 

کۆمیسیۆنی قەزایی دەبێ.

٣_ هــەر ناوچەیەک یــەک کەس بــۆ بەڕێوەبردنی ئەرکــی دیاری‌کراوی 

قەزایی بە بەشی قەزایی شارستان دەناسێنێ کە دوای پەسندکردنی بەشی 

قەزایی شارستان بە ئیبلاغی ئەو بەشە دەست‌بەکار دەکا.

تێبینی: مامۆستایانی ئایینی پێشکەوتنخوازو ئەو کەسانەی کە پێشینەی 

کاری قەزایی‌و کۆمەڵایەتیان هەیە بۆ بەڕێوەبردنی کاری قەزایی لە پێش‌ترن.

قانوونی سزادانی گشتی

ئــەم قانوونــە لە کوردســتانی ئێــران بەڕێوە دەبــرێ‌و هێزی پێشــمەرگە 

بەڕێوەبردنــی ئەم قانوونە بە ئەرکی سەرشــانی خــۆی دەزانێ‌و لە مەتەرێزی 

شــەرەف‌و پیاوەتییەوە بۆ دامەزراندنی نیزامێکی ئینسانی تێ‌دەکۆشی. ئەم 

قانوونە بریتییە لە ٨٩ بەند کە لەلایەن دەفتەری سیاسیی حیزبی دێموکراتی 

کوردستانی ئێرانەوە پەسند کراوەو لە کوردستان بەڕێوە دەبرێ.

قانوون: دەستوورێکە کە بۆ بەڕێوەبردنی نەزمی نێو کۆمەڵ دیاری کراوە.

سزا: تەمبێیە بۆ کەسێک کە لە ڕێ‌و شوێنی دیاری کراو لا بدا.

گشتی: هەموو ئەندامانی کۆمەڵ‌ بەرامبەر بەم قانوونە وەک یەکن.

لە هەل‌و مەرجی ئێســتادا دەبێ بە هەموو تواناوە بۆ نیشــاندانی ڕێگەی 

ژیانــی نوێ هەوڵ بــدرێ‌و ئەوانەی لە رێ‌و شــوێنی دیاری‌کراو لا دەدەن بە 

زووترین کات سزا بدرێن

.

 ســزا یان تاوان دەبێ دیاری بکــرێ‌و تاوانێک کە لەم قانوونەدا 

ناوی نەبرابێ بە پێی شەرع‌و عورفی ناوچە سزای بۆ دیاری دەکرێ.

 تاوان سێ جۆرە١- جینایەت، ٢- جونحه، ٣- خیلاف. 

ســزای جنایەت به پێــی چۆنیەتیــی کردەوەکه، کوشــن، بەندکردن به 

درێژایی تەمەن‌و بەند کردن له ٣ تا ١٥ ساڵ‌و لە ٢ تا ١٠ ساڵه. سزای جونحه 

به پێی چۆنیەتیی کردوەکە، بەندکردن له ٦١ ڕۆژ تا ٣ ساڵ، یان بژاردنەوەی 

نەغدی له ١٠٠ تمەنەوه تا ١٠٠٠ تمەنە. ســزای خیلاف به پێی چۆنیەتیی 

کردوەکه، بژاردنەوەی نەغدی له ١٠ تمەنە تا ١٠٠ تمەن.

 منداڵ) زارۆ( هەتا تەمەنی ١٢ ســاڵی له سەر کردەوەی ناحەز 

به پێی ئەم قانوونه ســزا نادرێ‌و بۆ کردەوەی ناحەز منداڵێک که تەمەنی له 

نێوان ١٢ تا ١٥ ساڵ‌دا بێ، به گوێرەی بڕیاری کۆڕی سێ کەسی سزا دیاری 

دەکرێ.

 کردەوەی ناحەزی شێت‌و حۆل سزای نیه.

 کردەوەی ناحەزی مرۆڤی سەرخۆش بێ‌سزا نامێنێتەوه، ئەگەر 

دەریش کەوێ که بۆ ئەنجام‌دانی کردەوەی چەوت خۆی ســەرخۆش کردوه، 

سزاکەی دوو هێندەی سزای دیاری‌کراو لەم قانوونە دایه.

 ئەگەر کەسێک ناچار کرابێ کردەوەیەکی ناحەز ئەنجام بدا، سزا 

نادری.

 دیفاع له خۆکردن هەقه. بەڵام دەبێ چەشــنی دیفاع له گەڵ 

هێرش تەناســوبی هەبێ. دیفــاع کاتێک به هەق دەناسرێ کــه بەرامبەر به 

هێرش بۆ سەر گیان‌و ماڵ‌و نامووس‌و سەربەستی کرابێ.

 بەرهەڵســت کردنی پێشــمەرگه دیفاع نییه. بــەو مەرجه که بۆ 

بەڕێوەبردنی قانوون دەستووری پێ درابێ، بەڵام ئەگەر پێشمەرگه له سنووری 

دیاری کراوی قانوون لابدا، دیفاع ڕەوایه.

ئەم شــتانەی خوارەوه به گشــتی دەبێته هۆی نەمان یان کەم 

بوونەوەی سزا:

الف: لێبوردنی زۆر لێ کراو.

ب: دان‌نانی تاوانبار به تاوانەکەی خۆی‌دا.

ج: بژاردنەوەی زەرەرو زیانی زۆرلێکراو.

د: ئاگادارکردنی پێشمەرگه له لایەن تاوانبارەوه پێش ئەوەی ڕاپۆرت بگاته 

دەستی پێشمەرگه.

ه: پیری‌و نەداریی تاوانبار.

- بــۆ پێ‌ڕاگەیشــتنی جونحه نابــێ پتر له شــەش مانگ‌و بۆ 

پێ‌ڕاگەیشتنی جینایەت نابێ له پازده ساڵ بەسەر تاوانەکەدا ڕابردبێ.

- سزای ئیعدام به پێی بڕیاری دادگای گەل دیاری دەکرێ.

 جاسووســی بۆ بێگانه بەو مەرجــه که بووبێته هۆی زایەبوونی 

مافی نیشتمانی گەلی کورد سزای ئیعدامی بەدواوەیه، هەروەها هاوکاری له 

گەڵ جاسووس.

- ئەگەر جاســووس یــان هاوکارەکەی پێش ئــەوەی بیگرێ‌و 

کردەوەکەی تەواو بکا، هێزی پێشمەرگه ئاگادار بکاو پەژێوان بێتەوه سزاکەی 

بۆ کەم دەکرێتەوه.

- ســزای شاردنەوەی جاســووس ٢ تا ١٠ ساڵ بەندو ٥٠٠٠ تا 

١٠٠٠٠ تمەن بژاردنەوەی نەغدی‌یە.

 پێک‌هێنانی تاقمی چەکداری دژی پێشمەرگه سزای ئیعدامه.

- دژایەتی به کردەوه له گەڵ بزووتنەوەی نیشتنمانی‌و دێموکراتی 

کوردستان جینایەتەو دادگای گەل سزای بۆ دیاری دەکا.

- هەر کــەس به ئەنقەســت هەلی وەدست‌خســتنی چەک‌و 

تەقەمەنی پێشمەرگه بۆ دوژمن پێک بێنێ سزای ئیعدامه.

 ڕاگرتنی مرۆڤی بێ‌تــاوان تاوانەو ئەو کەســەی بێ بەڵگەی 



95گەڵاڵەی کۆمیسیۆنی قەزایی‌و قانوونی سزادانی گشتی
تاوانباری گیرابێ دەسبەجێ ئازاد دەکرێ‌و تاوانکار سزا دەدرێ.

 بەندەوانــەکان مافــی ئازادکردنــی بەندیەکانیــان نیه‌و بۆ 

ئازادکردنی بەندی پێویســته له لایەن شــوورای دادپرســی‌یەوه دەستوور به 

لێپرسراوی بەندیخانه بدرێ.

٢ هیچ کەس مافی ئەوەی نییه بەنــدی له لای خۆی ڕابگری‌و 

تاوانبار دەبێ له بەندیخانە‌دا ڕابگیرێ.

- بەردانی بەندی به بێ دەســتووری شــوورای دادپرســی له ٢ 

مانگەو تا ساڵێک سزای بەندکردنی بەدواوەیه.

- ئەگەر دەســتووری ئازادکردنی گیراوێــک بدرێ‌و لێپرسراوی 

بەندیخانه به بێ بەڵگه سەرپێچی بکا، له ٢مانگەوه تا ساڵێک سزای بەندی 

بۆ دادەنرێ.

- سکه لێدان‌و چاپی ئەسکیناس تاوانەو له ٦مانگەوە تا ٢ ساڵ 

سزای بەندی بۆ دادەنرێ.

- هەرکەس قەبزو بەڵگه‌و ڕەســید به زۆری له کەسێک بستێنێ   

٢مانگ تا ٦ مانگ سزای بەندی بە سەردادرێ.

- ئەگەر پزیشک بڕوانامەی ناڕاست بدا به کەسێک له مانگێکەوه   

تــا ٦مانگ دەگیرێ‌و ئەگەر بەرتیلیشــی وەرگرتبێ بــه قازانجی بزووتنەوەی 

نیشتمانی گەلی کورد دەســتی به سەردا دەگیرێ. ئەو کەسەی بەرتیلیشی 

داوه له مانگێکەوه تا ٦ مانگ سزادەدرێ.

- ئەگەر کەسێک دەرگا یان جێگایەک که به دەستووری شووڕای   

دادپرسی ناوچه داخراوه، به بێ پرس بشکێنێ له مانگێکەوه تا شەش مانگ 

دەگیرێ.

- ئەگەر پارێزەری ئەو جــۆره جێگایانه‌ی بەندی )٢٦( له گەل   

تاوانبــار هاوکاریی کردبێ، له شــەش مانگەوه تا ســاڵێک ســزای بۆ دیاری 

دەکرێ.

- هەر بەندیێیەک له بەندیخانه ڕابکا بۆ ڕاکردنەکەی ٣ مانگ له 

ماوەی بەندی‌یەکی زیاد دەکری. ئەگەر بۆ ڕاکردنەکەی دەرگای شکاندبێ، 

یان دیواری بڕیبێ شەش مانگ بەندیی بۆ زیاد دەکرێ.

- ئەگەر بەندی لــه بەندیخانه ڕابکاو دەرەکــەی که پارێزەری  ب

بەندیخانه ئەرکی ئاگاداری به باشــی بەڕێوە نەبردوه، له ٣ مانگەوه تا شەش 

مانگ سزای بەندی بەسەردا دەدری.

- ئەگەر دەســتووری گرتنی کەســێک به پێشــمەرگه بدرێ‌و 

فەرمانەکه بەڕێوه نەبا، له مانگێکەوه تا شەس مانگ بەندی بۆ دادەنرێ.

- ئەگەر کەسێک چەک بدا به گیراوێک بۆ ئەوەی له بەندیخانه 

ڕابکا له ٦ مانگەوه تا ٢ ساڵ سزای بەندی به سەردادەدرێ.

- شــاردنەوەی تاوانبار به ئەنقەســت له دوو مانگەوه تا ٦ مانگ  ب

سزای بەندی هەیه.

 ئەگەر ژن‌و مێردو باب‌و دایک‌و خوشــک‌و بــراو زاواو بووک‌و 

خەسوو و خەزوور تاوانباریان شاردبێتەوه سزانادرێن.

 ئەو کەســەی شــتی ئەنتیکەی ژێــر زەوی دەدۆزێتەوه به دز 

ناژمێردرێ، بەڵام پێویسته به نزیکترین شوورای دادپرسی ڕابگەیەنێ. ئەگەر 

ســەربەخۆ بیفرۆشــی، یان له کوردســتانی بەرێته دەر یان بیشارێتەوه له ٣ 

مانگەوه تا ساڵێک سزای بەندی بۆ دیاری دەکرێ.

 ئەگەر کەســێک بەرتیل بدا به پێشــمەرگه بۆ ئەوەی کارێکی 

چەوت بکا یان تاوانەکەی بۆ بشارێتەوه، هەردووکیان له ٣ مانگەوه تا ساڵێک 

دەگێرێــن‌و بەرتیلەکەش به قازانجــی بزووتنەوەی دێموکراتــی گەلی کورد 

دەستی به سەردادەگیرێ .

لەنێو بردن‌و دەســت به سەردا گرتنی شوومەک‌و کەرەستەی 

بزووتنەوەی دێموکراتی گەلی کورد به قازانجی شەخسی تاوانەو تاوانبار دوای 

لێ ئەستاندنەوەی شتوومەک‌و کەرەستەکە ٣ مانگ تا ٦مانگ دەگیری.

 هێرش کردن بۆ سەر پێشمەرگه له کاتی بەڕێوەبردنی ئەرکی 

سەرشانی‌دا تاوانەو بەم چەشنەی خوارەوه سزای بۆ دادەنرێ.

الف: ئەگەر تاوانبار بۆ هێرشەکەی کەڵکی له چەک وەرگرتبێ له ٢ مانگەوه 

تا ساڵێک دەگیری.

ب: ئەگەر چەکی پێ بووبێ‌و بەکاری نەهێنابێ له ٢ تا ٦ مانگ بەندی بۆ 

دادەنرێ.

ج: ئەگەر به بێ چەک بەرهەڵســتی پێشــمەرگەی کردبی له ١٥ڕۆژەوه تا 

دوومانگ دەگیری.

د: جنێودان به پێشــمەرگەو بەڕێوبەرایەتی بزووتنەوە قەدەغەیەو کەسێک 

ئەم کاره بکا ١٠ ڕۆژ بەندو ١٠٠ تمەن بژاردنەوەی نەغدی بۆ دادەنرێ.

سزای کوشتنی مرۆڤ ئیعدامه.

 کەســێک به ئەنقەست له یەکێک بدا، یان برینداری بکاو له 

ئەنجام‌دا لێ‌دراو یان بریندارەکە بمرێ، ئەو کەســه له ٣ ساڵ تا شەش ساڵ 

سزای بەندیی بۆ دادەنرێ، بەو مەرجه کە بە تەور، تەورداس‌و خەنجەرو چەقۆو 

بوکس‌و شتی لەو بابەتەوە هەروەها به نیازی کوشتنی لێ نەدابێ.

 شــکاندنی ئەندامێکی لەشی مرۆڤ له شەش مانگەوه تا دوو 

ساڵ سزای بەندیی بۆ دیاری دەکری. ئەگەر لێدراو له هەقی خۆی خۆش بێ 

تاوانبار له مانگێکەوه تا ٣ مانگ بەندیی بۆ دادەنرێ.

 ئەگەر بریندار بوون‌و شــکانی ئەندام ببێتە هۆی لەکار بوونی 

کەســێک کە بە ئەنقەست لێی دراوە، تاوانبار لە ٢ تا ٦ مانگ سزای بەندیی 

بۆ دادەنرێ‌و دەبێ بەپێی رێ‌و شــوێنی ناوچە زەرەرو زیانی لێ‌دراو ببژێرێ. 

ئەگــەر تاوانبار بە داس‌و مەڵەغان‌‌و تەورو شــتی لەو بابەتە لێ‌دراوی بریندار 

کردبێ شەش مانگ تا ساڵێک بەندیی بۆ دادەنرێ.

 ئەگەر کەســێک بە غەیــرە عەمد بەڵام لەبــەر بێ موبالاتی 

ئەندامی کەســێک بشــکێنێ یان برینداری بــکا، دەبــێ زەرەرو زیانەکەی 

ببژێرێ‌و ئەگەر هێرشی بۆ کراو لێی نەبووردبێ بۆ ئەندام شکاندن ٣ تا شەش 

مانــگ و بۆ بریندارکردن یــازدە رۆژ هەتا ٣ مانــگ تاوانبارەکە دەگیرێ. بەم 

مەرجە کە پزیشک بۆ چاک‌بوونەوەی یەکەمیان هەتا ٣ مانگ‌و بۆ دووهەمیان 

هەتا بیست رۆژ ماوەی دیاری کردبێ.

_ شــەڕی دوو دەســتە لــە خەڵــک ئەگــەر لێک نەبــوورن‌و 

شــکایەتەکەیان وەرنەگرنەوە دەبێتە هۆی گیرانی هەموویان‌و بەپێی قانوون 

سزایان بۆ دیاری دەکرێ.

  ئەگەر لە شەڕی دوو دەستەدا یەکێک بکوژرێ‌و قاتڵ ناسرابێ 

سزای قاتڵی بەسەردا دەرێ، ئەگەر قاتڵیش نەناسرابێ، هەر دوو لا لە شەش 

مانگــەوە تا ٣ ســاڵ دەگیرێن‌و خوێنی کووژراوەکەش لە دەســتەی قاتڵەکە 

دەستێندرێ.

_ ئەگەر لە شــەڕی دوو دەســتەدا ئەندامی لەشــی کەســێک 

بشکێ‌و هەر دوو لا ئاشت ببنەوەو لێک ببوورن هەموو ئەوانەی لە شەڕەکەدا 

بەشدار بوون ١٥ رۆژ تا ٢ مانگ دەگیرێن.

_ ئەگەر بە چەند کەس لە یەکێک بدەن هەر یەک لەوانە یەک 

هەتا دوو مانگ سزای بەندییان بەسەر دادەدرێ بەڵام ئەگەر لێدانەکە بووبێتە 

هۆی شــکان یان برینداربوونی ئەندامێکی لەشــی لێدراو، هەر یەک لەوانە 

٣ هەتا شــەش مانگ دەگیرێن، لێ‌بووردنی لێدراو دەبێتە هۆی ئازادکردنی 

تاوانبارەکان.

 -دەرمان‌داو کردن ئەگەر ببێتە هۆی لەنێوچوونی کەســێک‌و 

بە ئەنقەســت ئەو کارە کرابێ سزای ئێعدامی بەدواوەیە. ئەگەر بە ئەنقەست 

نەبووبێ تاوانبار لە شەش مانگەوە تا ٣ ساڵ دەگیرێ‌و خوێنیشی بۆ کوژراوەکە 

دیاری کراوە.

- شاردنەوەی تەرمی کوژراو بەبێ ئاگادارکردنی هێزی پێشمەرگە 

تاوانە. ئەو کردەوەیە لە مانگێکەوە تا ٣ مانگ بەندی هەیە، ئەگەر ئەو کەسەی 

تەرمەکەی شــاردۆتەوە دەستی لە کوشــتنەکەش‌دا بووبێ‌و هاوکاریی قاتڵی 

کردبێ بە قاتڵ دەژمێردرێ.

 ئەگەر پیاوێک پیاوێکی بێگانە لەســەر ژنــی خۆی بگرێ‌و 

یەکیــان یــان هەردووکیان بکوژێ، ســزا نادرێ، بەو مەرجــەی کە لە حاڵی 

ئەنجامــی کاری جینســی‌دا چاوی پێیــان کەوتبێ، بەڵام ئەگەر لەپێشــدا 

ئاگادار بووبێ کە پێوەندی ناڕەزایان پێکەوە هەیە، یان دوای پێکەوە دیتنیان 

بیان‌کوژێ بە تاوانبار دەژمێردرێ‌و بەپێی قانوون سزای بۆ دیاری دەکرێ.

 هەڵگرتنی ژنــی بەمێرد بۆ ژنەکەو پیاوەکە یەک تا ٣ ســاڵ 

سزای بەندیی بەدواوەیە، ئەگەر مێردی ژنەکە تاوانبارەکانیش ببەخشێ دادگا 

لەو کارە خۆش نابێ‌و لە ٦ مانگ تا ساڵێک سزای بەندییان بۆ دادەنێ. 

 کەسێک دایک یان خوشک یان کچی خۆی لەگەڵ پیاوێکی 

بێگانە لە حاڵی ئەنجامی کاری جینســی‌دا ببینێ‌و یەکێک لەوانە بکوژێ لە 

شەش مانگ تا ٣ ساڵ سزای بەندیی بەسەر دادەرێ.

 لەبار بردنی منداڵ بۆ دایک‌و کەسانی دیکە تاوانەو ئەگەر بە 

ئەنقەست کرابێ لە شــەش مانگ تا ساڵێک سزای بەندیی بەسەر تاوانباردا 

دەدرێ. ئــەو کەســانەش کە یارمەتی ئەنجام‌دانی ئــەو کارەیان دابێ دوو تا 

شــەش مانگ دەگیرێن، ئەگەر دوکتورو ماما لە وەختی پێویســت‌دا ئەو کارە 

بکەن سزا نادرێن.

 کەسێک بۆ دیفاع لە گیان‌و ماڵ‌و نامووسی خۆی یان کەسێکی 

دیکە بەرهەڵســتی هێرشکەر بکا، ســزا نادرێ بەو مەرجە کە کردەوەکەی بۆ 

دیفاع پێویســت بووبێ، ئەگەر بتوانێ لە کاتی هێرشەکەدا داوای یارمەتی لە 

پێشمەرگە بکا پێویستە کۆمەک لە پێشمەرگە بخوازێ.

 هەر کەس بە زۆری کچێک یان کوڕێک کەمتر لە ١٨ ســاڵ 

لاقە بکا سزای ئیعدامە.

_ هەر کەس ژنێک یان کیژێک بە زۆری ماچ بکا یان کردەوەیەکی 

سووکی لەگەڵ بکا، لە ٣ مانگەوە تا ساڵێک سزای بەندیی بەسەر دادەدرێ.

_ کەســێک کچێنیی کیژێک کە تەمەنی لە ١٨ ســال کەمترە 

بەرێ، بۆ ئەو کردەوەیە شــەش مانگ تا ٢ ســاڵ ســزای بەندی بۆ دادەنرێ، 

بەڵام ئەگەر مەســلەت لەگەڵ کەس‌و کاری کیژەکە بکاو کچەکەش مارە بکا 

سزا نادرێ.

_ کەسێک کچێکی کە تەمەنی لە ١٥ ساڵ زیاترەو نەگەیشتۆتە 

١٨ ساڵ بە رەزامەندی کیژەکە لاقە بکا لە ٢ تا ٦ مانگ سزای بەندی بەسەر 

دادەدرێ.

_ هەر کەس دایک‌و خوشــک‌و کەســانی مەحرەمی خۆی لاقە 

بکا، سزای ئیعدامە.

_ هەر کەس کیژێکی کەمتر لە ١٨ ســاڵ بە زۆر بڕفێنێ ) ڕای 

کێشێ(، ٣ مانگ تا ساڵێک سزای به‌ندی بۆ دیاری ده‌کرێ.

ـ ئه‌و که‌ســه‌ی کچێک کــه‌ ته‌مه‌نی له‌ 18 ســاڵ زیاتره‌، یان 

بێوه‌ژنێک به‌ زۆری برفێنێ، شه‌ش مانگ تا ساڵێک سزای به‌ندیی بۆ داده‌ندرێ 

و ئه‌گه‌ر مه‌سڵه‌ت له‌گه‌ڵ که‌س و کاری بکا و رەزایه‌ت بده‌ن سزاکەی تا یه‌ک 

مانگ به‌ند که‌م ده‌کرێته‌وه‌.

 ئه‌و که‌ســه‌ی کیژێکی ته‌مه‌ن 15 تا 18 ساڵه‌ به‌ ره‌زامه‌ندیی 

خۆی هه‌ڵبگــری 15 رۆژ تا مانگێک ده‌گیرێ. ئه‌گه‌ر ته‌مه‌نی کیژه‌که‌ له‌ 15 

ساڵ که‌متر بێ 6 مانگ تا ساڵێک به‌ندیی بۆ داده‌ندرێ.

هه‌ر که‌س ئه‌ندامێکی که‌ ده‌بێ بشارێته‌وه‌و نیشانی خه‌ڵکی 

ئه‌دا بۆ سوکایه‌تی‌و نیشانی کچ‌و ژن‌و که‌سانی دیکه‌ بدا به‌ 10 رۆژ تا مانگیک 

به‌ند یان 50 تا 100 تمه‌ن جه‌ریمه‌ مه‌حکووم ده‌کرێ.

 سزای گه‌وادی 6 مانگ تا 2 ساڵ به‌ندکردنە.

ئه‌م که‌سانه‌ی خوارەوە سزایان 6 مانگ تا 3 ساڵ به‌نده‌:

الف ـ ژنی به‌ مێرد که‌ به‌ ڕه‌زامه‌ندیی خۆی له‌گه‌ڵ پیاوێک سه‌ر جێیی بکا.

ب ـ پیاوێکی خاوه‌ن ژن که‌ له‌گه‌ڵ ژنێکی به‌ مێرد سه‌رجێیی بکا.

ج ـ پیاوێک که‌ له‌گه‌ڵ ژنێکی به‌ مێرد سه‌ر جێی بکا.

د ـ مه‌لایه‌ک که‌ ماره‌یی ژنی به‌ مێرد یان عیدده‌ هه‌ڵنه‌هاتوو ببرێ.

هـ ـ پیاوێک که‌ ژنی به‌ مێرد ماره‌ بکا.

بــۆ ئــه‌و حاڵه‌تانه‌ی ســه‌ره‌وه‌ ئه‌گــه‌ر مودده‌عــی شــکایه‌تی وه‌رگرێته‌وه‌، 

لێکۆلینەوە ڕاده‌وه‌ستی.

 هه‌ر که‌س به‌ ئانقه‌ســت خانوو یان دار یان گیشه‌ی که‌سێک 

بســوتێنێ شــه‌ش مانگ تا دوو ســاڵ به‌ندیی بۆ داده‌ندرێ. ئه‌گــه‌ر زه‌ره‌ر و 

زیانه‌که‌ ببژێردرێ‌و زیان لێکه‌وتوو ره‌زایه‌ت بدا یه‌ک تا چوار مانگ ده‌گیرێ.

 هه‌ڵگرتنــی کیژ لــه‌ 2 مانگ تــا 6 مانگ ســزای به‌ندی بۆ 

داده‌ندرێ ئه‌گه‌ر کورێک خوازبێنی کیژێکی کردبێ به‌ڵام باوکی کیژه‌که‌ یان 

هه‌قداره‌که‌ی رازی نه‌بووبێ پێویسته‌ کوڕه‌که‌ به‌ شووڕای دادپرسی رابگه‌یه‌نێ 

دیاره‌ شوورا ده‌گه‌ڵ هه‌ر دوولا وتووێژ ده‌کا و بۆ ئه‌نجامی ئه‌و کاره‌ تێ ده‌کۆشێ 

ماوه‌ی وتووێژ نابێ له‌ 10 رۆژ تێ په‌رێ.

ـ ماره‌یی له‌ نێو شارو دێ نابێ له‌ 20 مسقاڵ زێر زیاتر بێ.

 ژن ته‌ڵاقدان به‌ کرده‌وه‌یه‌کی ناحه‌ز ده‌ناسرێ ئه‌گه‌ر که‌سێک 

بــۆ هێنانی ژنێکــی دیکه‌ ئــه‌و کاره‌ی کردبێ له‌ 3 مانگ تا 6 مانگ ســزای 

به‌ندیی به‌سه‌ر داده‌درێ.

 ئه‌گه‌ر که‌ســێک مه‌جبوور بێ دوو ژنی هه‌بێ پێویسته‌ شوڕای 

دادپرســی بۆ ئه‌و کاره‌ ئیزن بدا ئه‌گه‌ر به‌ بێ ئیزنی شــووڕای دادپرســی ژنی 

دووهه‌می ماره‌ کردبی له‌ 3 تا 6 مانگ سزای به‌ندی به‌سه‌ر دا ده‌درێ.

 ماره‌کردنی کیژێک که‌ ته‌مه‌نی له‌ 15 ساڵ که‌متر بێ سزای 

به‌ندی له‌ 3 مانگ تا 6 مانگ بۆ داده‌ندرێ.

ـ ئه‌گه‌ر که‌ســێک ژنه‌که‌ی ته‌ڵاق داو، پووڵی پێوه‌ ببســتی له‌ 

3مانــگ تا 6 مانگ به‌ندیی بۆ دیاری ده‌کری‌و ئه‌گه‌ر پووڵه‌که‌ی وه‌رگرتبێ به‌ 

قازانجی بزوتنه‌وه‌ی گه‌لی کورد ده‌ستی به‌سه‌ر دا ده‌گیرێ.

ـ ژن به‌ ژنه‌ ســزای به‌ندی بۆ هه‌ر دولا له‌ 2مانگ تا 7مانگ به‌ 

دواوه‌یه‌.

ئه‌گه‌ر کیژێک به‌ بێ ره‌زامه‌ندیی خۆی ماره‌ کرابێ مه‌لا و باوکی 

کیژه‌که‌ و ئه‌و که‌سه‌ی که‌ لێی ماره‌ کراوه‌ له‌ 2 مانگ تا 6 مانگ سزای به‌ندی 

یان بۆ دیاری ده‌کرێ به‌و مه‌رجه‌ که‌ کیژه‌که‌ دوای ماره‌کردن تا یه‌ک مانگ بۆ 

لێکۆڵینه‌وه‌ شوورای دادپرسی ئاگادار کردبێ.

سووتمان

 سوتاندنی خه‌رمان یەک تا دوو ساڵ سزای به‌ندیی هه‌یه‌.

ـ زیانی کردن 15 رۆژ تا مانگێک به‌ندی بۆ داده‌نرێ.

 ئه‌گه‌ر ســوتمان ببێته‌ هۆی له‌ نێو چونی که‌ســێک، تاوانکار 

سزای قاتڵی بۆ داده‌نرێ.

که‌سیک به‌ ئه‌نقه‌ست ئامرازی کشت و کاڵی که‌سێکی دیکه‌ 

له‌ نێو به‌رێ یه‌ک تا 3 مانگ سزای به‌ندی به‌سه‌ر داده‌درێ.

ـ که‌سێک به‌ ئه‌نقه‌ست ماڵاتی پێ رو یان په‌له‌وه‌ری که‌سێکی 

دیکه‌ له‌ نێو به‌رێ 15 رۆژ تا دوو مانگ سزای به‌ندی به‌سه‌ر داده‌درێ.

که‌ســێک به‌ ئه‌نقه‌ســت باغی که‌ســێکی دیکه‌ بــه‌ هۆی ئاو 

لێ برین وشــک بکا یان بیبرێ، یان حاســڵه‌که‌ی بۆ خــۆی به‌رێ بێجگه‌ له‌ 

بژاردنه‌وه‌ی ماڵی، 11 رۆژ تا 2 مانگ ده‌گیرێ.

ـ داگیرکردنی ملکی خه‌ڵک تاوانه‌و بۆ ئه‌و کاره‌ یه‌ک تا شــه‌ش 

مانگ سزای به‌ند دیاری ده‌کرێ.

 داگیرکردنی که‌ ل‌و په‌لی ماڵی خه‌ڵک یه‌ک تا شــه‌ش مانگ 

سزای به‌ندی به‌دواوه‌یه‌.

 بڵاو کردنه‌وه‌ی درۆو ده‌له‌ســه‌و دروشم دژی بزوتنه‌وه‌ی گه‌لی 

کورد ئه‌گه‌ر یه‌ک جار بێ 10 رۆژ تا مانگێک ســزای به‌ندی به‌دواوه‌یه‌. ئه‌گه‌ر 

بۆ جاری دووهه‌م‌و سێهه‌م بکرێته‌وه‌ دادگا سزای زیاتری بۆ داده‌نده‌نێ.

 هه‌ر که‌س شــاهیدی بــه‌درۆ بدا 15 رۆژ تا 3 مانگ ســزای 

به‌ندیــی بۆ دیاری ده‌کرێ. به‌و مه‌رجه‌ که‌ شــاهیدی یه‌کــه‌ی بووبێته‌ هۆی 

مه‌حکووم بوونی که‌سێک. له‌ کرده‌وه‌ی جینایی دا سزای شاهیدیی به‌درۆ 6 

مانگ تا دوو ساڵ به‌نده.

 ‌

دزی
ـ سزای دزی به‌و مه‌رجانه‌ی خواره‌وه‌ 2 تا 10 ساڵ به‌نده‌:

الف ـ دزی به‌ شه‌و کرابێ.

ب ـ دوو یان چه‌ند که‌س پێکه‌وه‌ دزی‌یان کردبێ.

ج ـ دزی به‌ چه‌که‌وه‌ کرابی.

د ـ دزه‌کان له‌ دیوارێ ماڵیک وه‌ســه‌ر که‌وتبن یان درگایان شکاندبێ یان 

له‌ ریسمه‌ بردبێ.

هـ ـ له‌ کاتی دزی دا که‌سیکیان ئازار و شکه‌نجه‌ دابێ.

ـ لێبوردنی ماڵ دزراو نابێته‌ هۆی ئــازاد بوونی دزه‌کان. به‌ڵام 

سزاکه‌یان بۆ که‌م ده‌کرێته‌وه‌.

 که‌ســێک بۆ دزی چووبێ به‌ڵام دزیه‌کەیی بۆ نه‌کرابێ یه‌ک تا 

3 مانگ سزای به‌ندی به‌سه‌ر داده‌درێ.

ـ کرینی شتومەکی دەزراوبەومەرجە کریار زانیبیەتی دزراوە ٢ تا 

٦ مانگ سزای  بەندیی بەدواوەیە.

ـ ســزای جه‌رده‌وه‌ رێگری ئه‌گه‌ر که‌سێکیان کوشتبێ ئیعدامه‌ و 

ئه‌گه‌ر نا، 2 تا 10 ساڵ به‌ندیی کردنه‌.

ـ ســزای دزی له‌ غه‌یری ئه‌و حاڵه‌تانه‌ی سه‌ره‌وه‌دا مانگێک تا 2 

ساڵ به‌نده‌.

به‌شی زیادکراوی قانوونی سزادانی گشتی

 له‌ رێکه‌وتی ره‌شه‌مه‌ی ١٣٦١

 هه‌ر که‌س که‌ چاوه‌دێری بنکه‌وشــوێنی نیزامی و سیاســی پێ 

سپێردرابێ و به‌ ئه‌نقه‌ست ته‌سلیمی هێزی دوژمنی بکا یا ره‌مز‌و رێ و نیشانی 

هاتووچــون یا نه‌هێنی عه‌مه‌لیاتی نیزامی یا سیاســی‌ بدا به‌ دوژمن یا بڵاوی 

کاته‌وه‌ سزای نه‌مانه‌.

هه‌ر که‌س له‌ کاتی شه‌ڕدا بۆراکردن بۆ ناو هێزی دوژمن هه‌وڵی 

دابی و خۆی به‌ ده‌سته‌وه‌ بدا یان به‌ دژایه‌تی جوڵانه‌وه‌ی میللی دیموکراتیکی 

گه‌لی کورد به‌رهه‌ڵستی چه‌کدارانه‌ بکا به‌ سزای نه‌مان مه‌حکووم ده‌کرێ.

 ئه‌و که‌سانه‌ی خواره‌وه‌ به‌ سزای نه‌مان مه‌حکوم ده‌کرین :

١ـ هه‌ر که‌س جاسووسی دوژمن بۆ ناسین‌و ئاگاداری شوێنه‌کانی نیزامی 

و سیاسی جووڵانه‌وه‌ی میللی دیموکراتیکی گه‌لی کورد به‌ نه‌هێنی رابگرێ‌و 

یارمه‌تەی بدا. 

٢ـ هــه‌ر که‌س نهێنیی نیزامی یا سیاســی یا ره‌مزی نهێنی به‌ دژایه‌تی به‌ 

بێگانه‌ رابگه‌یه‌نێ.

هه‌ر که‌س قه‌سدی به‌ ئه‌نجام گه‌یاندنی جینایه‌تێکی کردبێ‌و ده‌ستی پێ 

بکا به‌ڵام به‌ هۆی به‌رگری دوور له‌ ئیختیاری ئه‌و که‌ســه‌ قه‌سته‌که‌ی به‌ ئاکام 

نه‌گاو جینایه‌ته‌که‌ پێک نه‌یه‌ به‌ شێوه‌ی خواره‌وه‌ سزا ده‌درێت.

الف: ئه‌گه‌ر سزای دیاری کراو بۆ تاوانه‌که‌ نه‌مان بێ سزای ده‌ست پێکردنی 

تاوان له‌ شه‌ش مانگ تا یه‌ک ساڵ زیندانه‌.

ب: ئه‌گه‌ر ســزای تاوان حه‌بســی جنایی بێ تاوانبار به‌ 61 رۆژ تا 6 مانگ 

زیندان‌و 10 ‌هه‌زار تمه‌ن بژاردنه‌وه‌ی نه‌غدی مه‌حکووم ده‌کرێ.

تێنینی 1ـ قه‌ستی تاوان بێ ئه‌نجامی کرده‌وه‌ تاوان نیه‌ ئه‌و کرده‌ویه‌ی که‌ 

پێشه‌کی ئه‌نجامی تاوان بێ به‌ڵام پێوه‌ندیی راسته‌وخۆی له‌گه‌ڵ پێک هاتنی 

تاوان نه‌بێ به‌ ده‌ست پێ کردنی  تاوان ناژمێردرێ.

تێبینی 2ـ ئه‌گه‌ر که‌سێک به‌ کرده‌وه‌ بۆ ئه‌نجامی جینایه‌تێک هه‌وڵی دابێ 

بــه‌ڵام به‌ مه‌یلی خۆی دەســتی هه‌ڵگرتبێ بۆئه‌و تاوانه‌ ســزا نادرێ به‌ڵام ئه‌و 

کرده‌وه‌یه‌ ئه‌گه‌ر تاوان بێ بە سزای ئه‌و تاوانه‌ مه‌حکوم ده‌کری.

هــه‌ر کــه‌س به‌ حوکمــی مه‌حکه‌مه‌ به‌ حه‌بســی جونحه‌یی یــا جنایه‌تی 

مه‌حکــووم کرابێ‌و دوای قه‌تعــی بوونی حوکم تا رۆژی گه‌رانه‌وه‌ی شــه‌رفی 

کۆمه‌ڵایه‌تی )اعاده‌ی حیثیت( که‌ له‌ تاوانی جونحه‌ دا دوو ساڵ و له‌ جنایه‌ت 

پێنج ساڵه‌ ئه‌گه‌ر له‌و ماوه‌یه‌ دا له‌ تاوانبار تاوانێکی دیکه‌ )جونحه‌، جنایه‌ت( 

ڕوو بــدا لانی زوری ســزای دیاری کراو بۆ تاوانه‌که‌ مه‌حکــووم ده‌کری دادگا 

ناتوانێ له‌و سزایه‌ که‌م کاته‌وه‌.

ئه‌و که‌سانه‌ی خواره‌وه‌ یاریده‌ده‌ری تاوانبار ده‌ژمێردرێن :

١ـ هه‌ر که‌س به‌ هاندان‌و بایی کردن یا هه‌ڕه‌شــه‌ یا فریودان که‌ســێک بۆ 

ئه‌نجامی کرده‌وه‌یه‌کی تاوانبارانه‌ ئاماده‌ بکا یاریده‌ده‌ری تاوانباره‌.

٢ـ هه‌ر که‌س به‌ ئاگادارییه‌وه‌ که‌ره‌ســه‌ی ئه‌نجامی کــرده‌وه‌ی تاوانبارانه‌ 

ئاماده‌ بکا یا شــێوه‌ی ئه‌نجامی ئه‌و کرده‌وه‌یه‌ به‌ ئاگاداری له‌ قه‌ستی تاوانبار 

به‌و که‌سه‌ نیشان بدا.

٣ـ  هه‌ر که‌س به‌ ئه‌نقه‌ست ئه‌نجامی کرده‌وه‌ی تاوانبار هاسان بکا.

سزای یاریده‌ده‌ری تاوانبار له‌ جنایه‌ت دا سزای تاوانکاری ئه‌سڵی‌یه‌ به‌ڵام 

دادگا ده‌توانێ به‌ له‌به‌رچاو گرتنی هه‌ل‌و مه‌رجی پێک هاتوو له‌ ســزاکه‌ که‌م 

کاته‌وه‌.

تیبینی:بــۆ پێــک هاتنــی یاریــدەدری لەتاوانکاریــدا یەکیەتی قەســت 

وپێشکەوتن یاهاوکاتی کرەوەی تاوانبار ویاریدەدەر مەرجی سەرەکی یە.

تێبینــی 2ـ ئه‌گه‌ر گومان‌لێکراوی ئه‌ســڵی به‌ مه‌رجێک لــه‌ مه‌رجه‌کانی 

قانوونی له‌ سزادان بپارێزرێ یاریده‌ده‌ری تاوانبار ناتوانێ له‌ سزادان بێبه‌ش 

بێ.

 

ئەگەرکەســیک لەیەک کاتدا چەند کــردەوی تاوانبارانە ئەنجام بدا دادگا 

بۆ هەر کام لەو تاوانانە لانی زۆری ســزای دیاری کراو دیاری دەکا، لە پاشان 

زیاترین سزا بۆ تاوانبار بەڕێوەدەچی.

تیبینی:بۆخیلاف بریاری چەند تاوانی دیاری ناکری.

دروســت کردنــی نــوسراوه‌و ســه‌نه‌د یا شــتێکی دیکــه‌ بــه‌ پێچه‌وانه‌ یا 

دروســت‌کردنی مۆرو ئیمزای به‌رپرســانی جووڵانه‌وه‌ی میللی دێمۆکراتیکی 

گه‌لی کورد یا به‌ قه‌ســتی که‌ڵک وه‌رگرتن یا تاشــین‌و قه‌ڵه‌م تێ‌وه‌ردان یا له‌ 

ناوبــردن یا ڕه‌ش کردنه‌وه‌ یا گۆرینی رۆژی نووسراوی ســه‌نه‌د یا زیاد کردنی 

نووسراوه‌ی دیکه‌ یا که‌ڵک وه‌گرتن له‌ مۆربه‌ بێ ئیزنی خاوه‌ن مۆرو وێنه‌ی ئه‌و 

کرده‌وانه‌ جه‌عله‌و سزای تاوانبار له‌ شه‌ش مانگ تا دوو ساڵ دیاری ده‌کرێ.

ـ دزینــی به‌ڵگــه‌و ســه‌نه‌دی جوولانــه‌وه‌ی نیشــتمانی میللی 

دیموکراتیکی خه‌ڵکی کورد. هه‌ر که‌س به‌ڵگه‌و سەنەدی نهێنی جووڵانه‌وه‌ی 

نیشتمانی میللی دیموکراتیکی خه‌ڵکی کوردستان به‌ ئه‌نقه‌ست بدزی‌و یا له‌ 

ناوی به‌رێ به‌ شه‌ش مانگ تا 3 ساڵ زیندان مه‌حکوم ده‌کرێ.

هه‌رکــه‌س بــه‌ پێچەوانه‌ی ڕاســتی خــۆی به‌ لێپــرسراو یا پێشــمه‌رگه‌ی 

بزووتنه‌وه‌ی نیشــتمانی میللی دیموکراتیکی خه‌ڵکی کوردســتان بۆ که‌ڵک 

لێوه‌رگرتن به‌ خراپه‌ بناســێنێ به‌ شــه‌ش مانگ تا ساڵێک زیندان مەحکووم 

ده‌کرێ.

ده‌ست به‌سه‌ر داگرتنی ماڵ‌و که‌ل و په‌لی جووڵانه‌وه‌ی میللی 

دیموکراتیکی خه‌ڵکی کورد )اختلاس(

هه‌ر به‌رپرسیک که‌رەسته‌وماڵی جووڵانه‌وه‌ به‌ قازانجی خۆی یا به‌ قازانجی 

غه‌یری خۆی داگیر کا به‌ شه‌ش مانگ تا ساڵیک زیندان مه‌حکووم ده‌کرێ‌و 

که‌ره‌سه‌و ماڵی داگیرکراوی لێ‌ده‌ستێندرێته‌وه‌.

 شایه‌دی‌و سوێندی به‌درۆ )شهادت و قسم دروغ(

هــه‌ر کــه‌س له‌ جنایــه‌ت دا به‌ درۆ شــایه‌دی بداو شــایه‌دی ئه‌و که‌ســه‌ 

لــه‌ حوکمی دادگا دا ئه‌ســه‌ری بووبێ، به‌ شــه‌ش مانگ تا ســاڵێک زیندان 

مه‌حکووم ده‌کری هەر وەهائەگەر کەســێک لەجونعەدا شــایەدی یەکەی لە 

حوکمی دادگادائەسەری بووبێ بەدوومانگ زیندان وبژاردەنەوەی نەغدی تا 

٥٠٠٠تمەن مەحکوم دەکری.

هه‌ر که‌س به‌ فێڵ‌و ته‌ڵه‌که‌ که‌سێک مه‌غموون بکاو پووڵ‌و په‌لی لێوه‌رگرێ 

یا به‌ ناوو عینوانی درۆ کڵاو له‌ ســه‌ر خه‌ڵکی بنێ به‌ شــه‌ش مانگ تا ساڵێک 

زیندان مه‌حکووم ده‌کرێ.

هه‌ر که‌س له‌ فه‌قیرحاڵی یان له‌ نه‌زانی منداڵ یان مرۆڤی شــێت که‌ڵک 

وه‌ربگرێ به‌ زه‌ره‌ری ئه‌وان به‌ڵگه‌ یا نووسراوه‌یه‌کیان لێوه‌رگرێ به‌ شه‌ش مانگ 

تا ســاڵیک زیندان مه‌حکوم ده‌کری. هه‌روه‌ها ئه‌گــه‌ر ماڵ‌و پووڵی ئه‌مانه‌ت 

دوای داوا کردنــه‌وه‌ به‌ خــاوه‌ن ماڵ نه‌داته‌وه‌ یا به‌ پیچه‌وانه‌ی  رێ وشــوێنی 

دیاری کــراو لەمالی ئەمانەتی داکەلک وەرگرێ یالەنــاوی بەری بە ٦مانگ 

تا ســاڵێک زیندان مه‌حکــووم ده‌کرێ‌و کــه‌ل‌و په‌ل‌و ماڵــی ئه‌مانه‌تی لێی 

وه‌رده‌گرێته‌وه‌.

هــه‌ر که‌س به‌ زور بچێته‌ ماڵــی غه‌یر به‌ 61 رۆژ تا شــه‌ش مانگ زیندان 

مه‌حکوم ده‌کرێ، ئه‌گه‌ر ئه‌و کردوه‌یه‌ له‌ شــه‌ڕدا بووبێ ســزای تاوانبار شه‌ش 

مانگه‌.

هه‌ر کــه‌س به‌ بڵاوکراوه‌ یا قســه‌ کردن له‌ ناو کۆمــه‌ڵ‌دا بوختان به‌ یه‌ک 

یا چه‌ند نه‌فه‌ر بکا‌و نه‌توانێ ســابیتی بکا به‌ 61 رۆژ تا شــه‌ش مانگ زیندان 

مه‌حکووم ده‌کرێ.

ڕاگرتنی به‌رێوه‌بردنی ســزای دیاریکــراوی مه‌حکووم )تعلیق 

اجرای مجازات( 

دادگا ده‌توانــێ به‌و مه‌رجانه‌ی خواره‌وه‌ به‌رێوه‌بردنی ســزا بۆ ماوه‌ی دوو تا 

پێنج ساڵ ڕابگرێ.

١ـ تاوانبار مه‌حکوومیییه‌تی پێشووی نه‌بووبێ.

٢ـ دادگا به‌رێوه‌به‌ردنی سزا به‌ قازانجی کۆمه‌ڵ نه‌زانێ.

٣ـ تاوانبــار به‌رعوده‌بــێ که‌ له‌ مــاوه‌ی دیاری‌کراو دا به‌ شــه‌ڕه‌فه‌وه‌ ژیان 

رابوێرێ‌و بڕیاری دادگا به‌رێوه‌ به‌رێ...

٤ـ بژاردنــه‌وه‌ی دیاری‌کــراوی دادگا به‌ زیان لێکه‌وتوو بــداو ڕه‌زامه‌ندیی 

خاوه‌ن سکاڵا وه‌رگرێ.

تێبینی: ده‌ حوکمی دیاری‌کراوی دادگا دا پێویسته‌ ڕاگرتنی به‌رێوه‌بردنی 

سزا و هۆیه‌کانی بنوسرێ.

هه‌ر کــه‌س بۆ هه‌وه‌ڵین جار کرده‌وه‌ی جینایه‌ت یا جونحه‌ ئه‌نجام بدا. له‌ 

جونحه‌دا دوای تێپه‌ڕبوونی نیوه‌ی ســزای دیاری‌کراو و له‌ جینایه‌ت‌دا داوای 

تێپــه‌ڕ بوونی دوو به‌شــی مــاوه‌ی زیندانی دیــاری کــراو دادگا ده‌توانێ به‌و 

مه‌رجانه‌ی خواره‌وه‌ تاوانبار ئازاد بکا:

١ـ به‌رپرسی زیندان ڕه‌فتاری زیندانی به‌ باش زانیبێ.

٢ـ پیش‌بینــی بکرێ که‌ زیندانی دوای ئازاد بــوون کرده‌وه‌ی ناحەز دژی 

قانوون ناکا. 

٣ـ زیانی زیان لی که‌وتوو بژمێرێ.

.

هیچ که‌س بــه‌ هۆی نه‌دانه‌وه‌ی قه‌رزو به‌ رێوه‌نه‌بردنــی قه‌رارداد زیندانی 

ناکــری، بــه‌ڵام ئه‌گه‌ر ماڵ یا کــه‌ل‌و په‌ڵی هه‌بــێ به‌ ئه‌نــدازه‌ی قه‌رزه‌که‌ی 

لێ‌وه‌رده‌گیرێ، ئه‌گه‌ر له‌به‌رێوه‌نه‌بردنی قه‌رارداد زیانێک به‌ ته‌ره‌فی قه‌رارداد 

گه‌یشتبێ ده‌بێ بیبژێرێ.

تێبینی: هه‌ر کات ده‌رکه‌وێ که‌ قه‌رزدار ده‌توانێ قه‌رزه‌که‌ی بداته‌وه‌ به‌ڵام 

ماڵه‌که‌ی بشــارێته‌وه‌ به‌ 61 رۆژ تا شــه‌ش مانگ زیندان مه‌حکووم ده‌کرێ، 

که‌ره‌ســه‌ی ژیان‌و خوارده‌مه‌نی به‌ حه‌دی موته‌عــارف بۆ قه‌رزدارو خێزانی له‌ 

به‌ر چاو ده‌گیرێ .

ئه‌و که‌سانه‌ی خواره‌وه‌ که‌ به‌بێ له‌به‌ر چاو گرتنی ئه‌م قانوونه‌ ده‌ست به‌راو 

ده‌که‌ن به‌ دوو تا شــه‌ش مانگ زیندان مه‌حکوم ده‌کرێ‌ و که‌ره‌ســه‌ی ڕاوی 

ئه‌وانه‌ زه‌وت‌و ده‌ستی به‌سه‌ر دا ده‌گیرێ:

١ـ ڕاو له‌ به‌شی قه‌ده‌غه‌کراوی ساڵ‌دا بکرێ .

٢ـ بۆ ڕاو له‌ سه‌م‌و ته‌قه‌مه‌نی‌و دینامیت که‌ڵک وه‌رگیرابێ.

تیبینی:کاتی قەدەغە کراووەختی زەوزاو زیادبوونی جانەوەر وپەلەوەرە.

١ـ تریاک، سووتووی تریاک، شیره‌ی تریاک، مورفین، هیروئین، کۆکائین، 

به‌ مه‌وادی موخه‌دیر ده‌ناسرێن.

٢ـ بــه‌ کارهێنانی ئه‌و مه‌واده‌ له‌ لایه‌ن هه‌ر که‌ســێکه‌وه‌ قه‌ده‌غه‌یه‌ به‌ هه‌ر 

چه‌شــنێک که‌ڵکێان لێ وه‌رگیرێ بۆ‌ هه‌وه‌ڵ جار سزای به‌ند له‌ شه‌ش مانگ 

تا ساڵیک دیاری ده‌کرێ.

تیبینی:بەکار هینانی ئەو مەواددبەئیجازەی دوکتورتاوان نییە.

٣ـ ســزای که‌سێک که‌ جێگا بۆ کێشــانی تریاک و هێروئین... و دروست 

بکا یه‌ک تا سێ ساڵ زیندان‌و ده‌نا سه‌د هه‌زار تمه‌ن بژاردنه‌وه‌ی نه‌غدی‌یه‌.

٤ـ هه‌ر که‌س تریاک هێروئین، کوکائین، مورفین دروست بکا یا له‌ ده‌روه‌ی 

کوردستانی بێنێ یا بیفرۆشێ ئه‌گه‌ر زیاتر له‌ دوو کیلۆ گره‌م هێرۆئین یا مورفین 

یا کوکائین بێ، بە سزای نه‌مان مه‌حکوم ده‌کرێ. ئه‌گه‌ر له‌و میزانه‌ که‌متر بێ 

ســزای یه‌ک ساڵ تا 3 ساڵ زیندانه‌. شت‌و‌مەک ‌و که‌ل‌وپه‌لی قاچاقچی ئه‌و 

مه‌وادده‌ که‌ بۆ کڕین‌و فرۆشــن ،دروست کردنی که‌ڵکی لێوه‌رگیرابێ زه‌وت‌و 

مه‌سادره‌ ده‌کرێ.

‌

هه‌ر که‌س به‌ بێ ئیجازه‌ی ڕەسمی نەخۆشخانه ی بزووتنه‌وه‌ی نیشتمانی 

میللی دیموکراتیکی خه‌ڵکی کوردســتان  کارو باری پزیشکی به‌ڕێوه ‌به‌ری، 

به‌ 61 رۆژ تا 6 مانگ زیندان‌و بژاردنه‌وه‌ی نه‌غدی له‌ یه‌ک تا ده‌ هه‌زار تمه‌ن 

مه‌حکووم ده‌کرێ. دروســت‌کردنی ده‌رمان ، ددان پزیشــکی پێویســتی ‌بە 

ئیجازه‌ی پزیشکی جێی بروای حیزب هه‌یه‌.

تێبینی: پزیشــکی خۆ وڵاتــی‌و ته‌جرووبــی ده‌توانن له‌ ژێــر چاوه‌دێری‌و 

مه‌شوه‌ره‌تی به‌رپرسانی به‌شی ده‌رمانی درێژه‌ به‌ کاره‌کانیان بده‌ن.



115گەڵاڵەی کۆمیسیۆنی قەزایی‌و قانوونی سزادانی گشتی

١ـ هه‌رکــه‌س لــه‌ رێگا وبانــه‌کان چه‌کدارا‌نه‌ رێگری بکا به‌ ســزای نه‌مان 

مه‌حکووم ده‌کرێ.

ئه‌گه‌ر ڕێگر چه‌کی گه‌رمی پێ نه‌بووبێ به‌ یه‌ک ساڵ تا سێ سال زیندان 

مه‌حکوم ده‌کرێ.

٢ـ دزی کردن به‌ چه‌که‌وه‌ له‌ غه‌یری رێگاوبانه‌کان‌و له‌ شــه‌و دا به‌و مه‌رجه‌ 

که‌ ئازارو ئه‌شکه‌نجه‌ی له‌گه‌ڵ بوونی سزای زیندان بۆ 3 تا 5 ساڵه‌‌و ئه‌گه‌ر له‌ 

رۆژ دا بووبێ سزای زیندان له‌ 1 تا 3 ساڵه‌.

پێویســتی‌و خوارده‌مه‌نــی گشــتی کــە لــه‌ دره‌وه‌ی کوردســتانه‌وه‌  دێت 

نرخیان له‌لایان رێکخراوه‌کانی جوڵانه‌وه‌ی نیشتمانی دێموکڕاتیکی خه‌ڵکی 

کوردســتان بــاو ده‌کرێتــه‌وه‌و ئه‌گه‌ر که‌ســێک زیاتر له‌ نرخــی دیاری‌کراو 

شــتومه‌که‌که‌ی بفرۆشــێ به‌ بژاردنه‌وه‌ی نه‌غدی به‌ له‌ بــه‌ر چاوگرتنی نرخی 

شتوومه‌ک مه‌حکووم ده‌کرێن.

هــه‌ر که‌س له‌ به‌رپرســان کــه‌ ئه‌رکی دیاری‌کــراوی ڕاگرتنی ســه‌نه‌دی 

نهێنــی جووڵانــه‌وه‌ی بێ ، یا به‌ پێــی وه‌زیفه‌ پێ ئه‌ســپاردرابێ بڵاو بکاته‌وه‌ 

یــا نه‌هێنی‌یەکان ئاشــکرا بکا؛ یا به‌ هه‌ر شــێوه‌یه‌ک بــه‌ ئاگاداریی خه‌ڵکی 

ڕابگه‌یه‌نێ به‌ یه‌ک تا 2 ساڵ زیندان مه‌حکووم ده‌کرێ.

١ـ هــه‌ر که‌س به‌ قه‌ســدی پــووڵ وه‌رگرتن یــا تۆڵه‌ ئه‌ســتاندنه‌وه‌ یا هه‌ر 

قه‌ســدێکی خراپــی دیکــه‌ به‌ زۆر یا هه‌ره‌شــه‌ یــا فێڵ ،که‌ســێک بڕفێنێ یا 

بشــارێته‌وه‌ به‌ یه‌ک تا سێ ســاڵ زیندان  مه‌حکووم ده‌کرێ. ئه‌گه‌ر ته‌مه‌نی 

ڕفاندراو له‌ پازده‌ )15( ســاڵ که‌متر بێ‌و به‌ هۆی رفاندن یا شاردنه‌وه‌ تووشی 

نه‌خۆشــی دایم یا زیانی جسمی‌و ره‌وانی بێ یا بمرێ یا به‌شێک له‌ ئه‌ندامی 

لــه‌ کار بکه‌وێ تاوانبار به‌ ســزای ئیعدام مه‌حکووم ده‌کــرێ. هه‌روه‌ها ئه‌گه‌ر 

ته‌مه‌نی رفاندراو که‌متر له‌ 15 ســاڵ بێ‌و نزیکی له‌ گه‌ڵ کرابێ )عمل لواط( 

تاوانبار به‌ سزای نه‌مان مه‌حکووم ده‌کرێ.

 

ئه‌ســڵ ئه‌وه‌یه‌ که‌ هه‌مووکه‌س بێ تاوانه‌ مه‌گه‌ر به‌ڵگه‌و ده‌لیلێک له‌ ســه‌ر 

تاوانی هه‌بێ.

خزم و که‌ســی تاوانبار دوور له‌ سزان، مه‌گه‌ر له‌گه‌ل تاوانبار هاوبه‌شی‌یان 

بووبێ.  

حیزبی دێموکڕات و 
سپاردنی ده‌سه‌ڵاتی

به‌ڕێوه‌به‌ری به‌ شووڕاکان

حیزبی دێموکڕاتی کوردستان هه‌ر له‌ سه‌ره‌تای دامه‌زرانیه‌وه‌ باوه‌ڕی قووڵی 

به‌ ده‌ســه‌ڵاتداره‌تیی خه‌ڵک هه‌بــووه‌و هه‌موو کات خوازیاری ئــه‌وه‌ بووە که‌ 

خه‌ڵک   وڵاتی خۆیان ئیداره‌ بکه‌ن‌و ئه‌و باوه‌ڕه‌ له‌ ماوه‌ی 70 ساڵی ڕابردوودا 

لە وتار و کارو کرداره‌کانی حیزبی دێموکڕات‌دا ڕه‌نگی داوه‌ته‌وه‌.

حیزبی دێموکراتی کوردســتان دوای دامه‌زران‌و کارکردن بۆ پێشکەوتنی 

کۆمه‌ڵگه‌ی کوردســتان‌و زه‌مینه‌خۆش‌کردن بۆ ڕاگه‌یاندنــی کۆمار له‌ رۆژی 

2ی‌ رێبه‌ندانی 1324دا شه‌رعیه‌تی به‌ ده‌سته‌وه‌گرتنی ده‌سه‌ڵاتی سیاسی‌و 

به‌ڕێوه‌به‌ری ناوچه‌ی ژێر ده‌سه‌ڵاتی دوارۆژی کۆماری له‌ کۆبوونه‌وه‌یه‌کی 20 

هه‌زار که‌سی‌دا له‌ خه‌ڵک وه‌رده‌گرێ‌و خه‌ڵک له‌و کۆبوونه‌وه‌یەدا چاوه‌ڕوانیی 

خۆی له‌ حیزبی دیموکڕات له‌ 6 خاڵ‌دا گه‌ڵاڵه‌ دەکه‌ن‌و رووبه‌رووی کومیتەی 

ناوه‌ندیی حیزبی ده‌که‌نه‌وه‌‌و داوا ده‌که‌ن که‌ حیزب جێ‌به‌جێ‌یان بکا. 

ئه‌وه‌ی له‌م نووســینه‌دا مەبه‌ســتمانە‌ ئیشــاره‌ی پێ‌بکه‌ین خاڵی 2ی ئه‌و 

ڕاگه‌یاندراوه‌یه‌ که‌ باس له‌ دامه‌زرانی مه‌جلیســی شــووڕا ده‌کاو داوا ده‌کا بۆ 

ئه‌و مه‌به‌سته‌ به‌ستێنی هه‌ڵبژاردن له‌ نێو کۆمه‌ڵگه‌دا له‌ لایه‌ن حیزبه‌وه‌ ئاماده‌ 

بکــرێ. به‌ڵام به‌ داخــه‌وه‌ ته‌مه‌نی کۆمار ئه‌وه‌نده‌ که‌م بــوو که‌ نه‌ی‌توانی ئه‌و 

هه‌ل‌و به‌ستێنه‌ بۆ هه‌ڵبژاردنی مه‌جلیسی شووڕا له‌ نێو خه‌ڵک‌دا بڕه‌خسێنێ.

دوای ڕووخانی کۆمار حیزبی دێموکرات که‌وته‌ قۆناغێکی دیکه‌ی خه‌بات، 

به‌ڵام قه‌ت له‌و باوه‌ڕه‌ی خۆی پاشگه‌ز نه‌بۆوه‌و هه‌موو کات‌و پێ‌به‌پێی خه‌بات 

بۆ ئازادی کاری بۆ وه‌دی‌هاتنی ئەو مەبەستەش کردوه‌ و کاتێک ساڵی 57ی 

هه‌تاوی به‌ هۆی ڕووخانی نیزامی پاشــایه‌تی حیزبی دێموکڕاتی کوردستان 

توانی خه‌باتی ئاشکرای خۆی ده‌ست پێ بکاته‌وه ‌‌و، خه‌ڵک به‌ لێشاو ڕوویان 

له‌ حیزب کــردو له‌ ڕوانگــه‌و بیری خه‌ڵــک‌دا حیزب هه‌رده‌ســه‌ڵاتداره‌که‌ی 

ســه‌رده‌می کۆمار بــوو و چاوه‌ڕوانی‌یان له‌ حیزب هه‌بوو کــه‌ بۆ به‌رێوه‌به‌ریی 

وڵات جێــگاو وه‌زیفه‌ی دەســه‌ڵات‌و حاکمیــه‌ت بگرێته‌وه. هــەر‌ بۆیەش‌ بۆ 

چاره‌ســه‌ری گیرو گرفتی ڕۆژانه‌ی خۆیان )ئابووری یان کۆمه‌ڵایه‌تی( ڕوویان 

له‌ بنکه‌و ده‌فته‌رو شــوێنه‌کانی کاری حیزب ده‌کردو ئه‌مه‌ ببووە ‌هۆی ئه‌وه‌ که‌ 

به‌شــێک له‌و وزەو توانای کادرو پێشــمه‌رگه‌و ئه‌ندامه‌ چالاکەکانی حیزب لە 

خزمەتی چاره‌سه‌رکردنی گیروگرفتی خه‌ڵک‌دا بێ‌. ئه‌وه‌ له‌ ڕاپۆرتی کو‌میته‌ی 

ناوه‌نــدی بۆ کۆنگره‌ی‌٤دا بەڕوونی ره‌نگی داوه‌تــه‌وه‌ که‌ لەگەڵ ئەوەی وەک 

گیروگرفتێک بۆکاری حیزب باســی دەکا، بەڵام بۆ چارەسەر‌و گرینگی‌دان بە 

مەسەلەکە، باس له‌ پێویستیی دامه‌زراندنی شووڕاکان ده‌کا.

»... داوای سه‌رکه‌وتنی شۆڕشی گه‌لانی ئێران، زۆربه‌ی خه‌ڵک به‌ تایبه‌تی 

خه‌ڵکی گوندنشین بۆ چاره‌سه‌ری گیروگرفتی رۆژانه‌یان ڕوو له‌ رێکخراوه‌کانی 

حیزب ده‌که‌ن‌و ئه‌وه‌ خۆی ده‌رخه‌ری باوه‌ڕمه‌ندبوونی خه‌ڵک به‌ حیزبه‌و ئێمه‌ 

ده‌بێ رێز بۆ ئه‌و باوه‌ڕمه‌ندبوونه‌ دابنێن، به‌ڵام لایه‌نی خراپیشی بۆ ته‌شکیلاتی 

حیزبی ئێمه‌ هه‌یه‌ ئه‌ویش چونکه‌ رێکخراوه‌کانی حیزبی بوون به‌ جۆرێک له‌ 

ئیداره‌ی ده‌وڵه‌تی‌و له‌ ئاکام‌دا رێکخراوه‌کانی حیزبی ئێمه‌ ناتوانن چاره‌سه‌ری 

گیرو گرفتی خه‌ڵک بکه‌ن، چونکه‌ ئیمکاناتی پێویســتمان له‌ به‌رده‌ســت‌دا 

نیــه‌؛ له‌لایه‌کی دیکه‌وه‌ لــه‌ به‌رێوه‌بردنی ئه‌رک‌و پێســپێرده راوی حیزبی وه 

دوا ده‌که‌ون، بۆ چاره‌ســه‌ری ئــه‌و گرفته‌ ده‌بێ کاره‌کانی رۆژانــه‌ و ئابووریی 

خه‌ڵک بدرێته‌ ده‌ستی شــووراکان. هه‌ر بۆیه‌ له‌ ئێستادا پێک‌هێنانی شووڕا 

له‌ گونده‌کان‌و شاره‌کانی کوردستان یه‌کێک له‌ ئه‌رکه‌ گرینگه‌کانی سیاسی 

ئێمه‌یه‌...«

به‌ داخه‌وه‌ داســه‌پاندنی شــه‌ڕ له‌ لایه‌ن کۆماری ئیســامی‌یه‌وه‌ به‌ ســه‌ر 

کوردســتان ئه‌و هه‌ل‌وده‌رفه‌تــه‌ی نه‌دا کە هه‌ر ئه‌وکات خه‌ڵکی کوردســتان 

له‌ رێــگای هه‌ڵبژاردنێکی دێموکڕاتیکه‌وه‌ نوێنه‌رانی خۆیــان هه‌ڵ‌بژێرن‌و له‌ 

رێگای شووراکانه‌وه‌ کوردستان ئیدارە بکرێ، به‌ڵام دیسان حیزبی دێموکڕات 

ده‌ســتی له‌سه‌ر ده‌ست دانه‌ناو له‌ کۆبوونه‌وه‌ی به‌رینی کومیته‌ی ناوه‌ندی لە 

ڕۆژی 1360/4/13دا بڕیاری دا هه‌تا ئاخری پاییزی 1360 له‌ هه‌موو گوندو 

ناوچه‌و شــارو شارســتانە‌ رزگارکراوه‌کانی ‌ کوردســتانی ئێران‌دا شووراکانی 

خه‌ڵک هه‌ڵ‌بژێردرێن‌و بۆ ئه‌و مه‌به‌سته‌ش‌ گه‌ڵاڵه‌یه‌کی له‌ ژێر ناوی »گه‌ڵاله‌ێ 

شووڕاکان« په‌سه‌ند کرد.

له‌ پێشــه‌کیی گه‌ڵاڵه‌که‌ دا ئیشاره‌ی به‌ پێویستیی بوونی شووراکان کردوه‌ 

و نووسیویەتی:

»... له‌ هه‌ل‌و مه‌رجی ئه‌مرۆی کوردســتان که‌ هه‌موو مافی ڕه‌وای خه‌ڵکی 

کوردســتان له‌ لایــه‌ن حکومه‌تی کۆنه‌په‌رســته‌وه‌ پێشــێل کــراوه‌و جگه‌ له‌ 

داسه‌پاندنی شه‌ڕی‌ ماڵ‌وێرانکه‌ر، گه‌مارۆی ئابووری، داخستنی ئیداره‌کان‌و 

ته‌نانه‌ت ده‌رمانگا‌و نه‌خۆشــخانه‌و فێرگــه‌کان، ده‌ره‌تانی ژینی له‌گه‌ڵی ئێمه‌ 

بریوه‌ پێویســته‌ بۆ به‌رێوه‌بردنی کارو بــاری نێوخۆیی‌و کۆمه‌ڵایه‌تی له‌ ڕێگای 

دامه‌زراندنــی شــوڕاکانی گه‌ل به‌ کردوه‌ خه‌ڵکی کوردســتان چاره‌نووســی 

خۆی به‌ دسته‌وه‌ بگرێ‌و جارێکی تر بۆ گه‌لانی ئێران و جیهان ده‌ری خا، که‌ 

ئازادیخوازو پێشکەوتووشۆرشگیرەو دەتوانێ لە ڕەشترین رۆژگاریش‌دا هەموو 

کەندو کۆسپی ژیان لاداو بەسەر چارەنووسی خۆی‌دا زاڵ بێ...«

گه‌ڵاله‌ی شــووراکان له‌ ســه‌ره‌تایه‌ک‌و 7 به‌ش و 22 خاڵ پێک هاتوه‌ که‌ 

باســی له‌ شــته‌ گشــتی‌یه‌کان، مه‌رجه‌کانی هه‌ڵبژاردن‌و هه‌ڵبژێران، ڕاده‌ی 

ســه‌ڵاحیه‌ت‌و ئه‌رکــی شــووراکان، داهــات‌و ده‌رکه‌وتی شــووراکان وهێزی 

ئیجرایی شووراکان ده‌کا.

دوای په‌ســه‌ند کردنی ئه‌و گه‌ڵاڵه‌یه‌ له‌لایه‌ن کومیته‌ی ناوەندیی حیزبه‌وه‌ 

له‌ زۆربه‌ی گوندو ناوچه‌کانی  ژێر ده‌سه‌ڵاتی هێزی پێشمه‌رگه‌ که‌ به‌ناوچه‌ی 

ئازادکــراو ناودێر کرابــوون، هه‌ڵبژادنی شــووراکان به‌ڕێوه‌ چــوو. به‌ کرده‌وه‌ 

شووڕاکان کارو باری رۆژانه‌ی کۆمه‌ڵایه‌تی‌و ئابووریی خه‌ڵکیان گرته‌ ده‌ست‌و 

بۆ کاری ئیجرایی هێزی پێشمه‌رگه‌ی حیزبی دێموکڕاتیان له‌ ئیختیاردا بوو، 

هەتا پێکهێنانی هێزێک کە بە تایبەت لە ئیختیاری شووڕاکان‌دا بێ.

له‌ تێبینیی خاڵ 22 له‌ به‌شی حه‌وته‌می گه‌ڵاڵه‌که‌دا هاتووه‌: »تا پێکهاتنی 

ئه‌و هێزه‌ پێشمه‌رگه‌کا‌نی حیزبی دێموکڕاتی کوردستان ئێران له‌ سه‌ر داوای 

شــوڕاکان ئه‌و ئه‌رکه‌ به‌ جێ دێنن.« به‌ڵام هێرشــە یــەک له‌ دوای یه‌که‌کانی 

کۆماری ئیســامی دەرفەتی ئارامی به‌ کوردستان نه‌داو حیزبی دێموکڕات‌و 

هێزی پێشــمه‌رگه‌ تاکتیکی شه‌ڕیان گۆری‌و به‌ره‌و قۆناغی پارتیزانی شه‌ڕیان 

گواســته‌وه؛‌ به‌ڵام به‌و حاڵه‌ش شــوراکان کارایی خۆیان هه‌ر بوو. له‌ ڕاپۆرتی 

کومیته‌ی ناوه‌ندی بۆ کۆنگره‌ی‌ 6 به‌و شــێوه‌یه‌ باس له‌ گرینگیی شــوراکان‌و 

پێویستی پێشتگیریان له‌ لایه‌ن هێزی پێشمه‌رگه‌وه‌ کراوە:

کاره  بــه‌  درێــژه‌  هــه‌روا  کــراوه‌کان، شــووڕاکان  ئــازاد  ناوچــه‌  »...لــه‌ 

کۆمه‌ڵایه‌تیه‌کانی خۆیان ده‌ده‌ن. له‌ زۆربه‌ی گوندەکانی نیوه‌ ئازادو ته‌نانه‌ت 

له‌ هێندێک له‌ گونده داگیرکراوه‌کانیش، شــووڕا هه‌ڵبژێرده‌راوه‌کانی خه‌ڵک 

هه‌ر له‌ جێ خۆیانن‌و پشــتگیری‌و به‌هێزکردنی شووڕا هه‌ڵبژێرده‌راوه‌کان بێ 

شــک له‌ پێویســته‌ گرینگه‌کانه‌ له‌ لایه‌ن حیزب‌و به‌ تایبه‌تی له‌ لایه‌ن هێزی 

پێشمه‌رگه‌وه، چونکه‌ شوراکان کۆسپێکی گه‌وره‌ن له‌ سه‌ر رێگای حاکمیه‌تی 

کۆماری ئیسلامی‌و هه‌م وه‌ک پێگه‌یه‌ک دێنه‌ ئه‌ژمار که‌ حیزبی ئێمه‌ ده‌توانی 

پشتیان پێ ببه‌ستی.«

گومانی تێدا نیه‌ که‌ ئه‌گه‌ر شه‌ڕی داسه‌پاو و دیکتاتۆری‌و ملهوڕیی کۆماری 

ئیسلامی ئه‌و مه‌جال و ده‌رفه‌ته‌ی بۆ حیزبی دێموکرات هێشتبایه‌وه‌، حیزبی 

دیموکرات  هه‌روه‌کی  به‌ کرده‌وه‌ ســه‌لماندبووی پشــتی ئــه‌و باوه‌ره‌ی خۆی 

ده‌گرت‌و سیستمی بەڕێوه‌بردنی وڵات له‌ لایه‌ن شووراکانیه‌وه‌‌ ده‌کرد به‌ ئه‌مری 

واقع. به‌ هه‌رحاڵ باوه‌ڕ به‌ ده‌سه‌ڵاتی خه‌ڵک‌و رێکخستنی گه‌ڵاڵه‌و قانوون بۆ 

هەڵبژاردنی شووڕاکان ده‌سکه‌وتێکی به‌ نرخه‌ له‌ مێژووی 70 ساڵه‌ی حیزبی 

دێموکراتی کوردستان‌دا‌‌‌. 

گەڵالەی شوڕاکان

سەرەتا:

 له‌ هــه‌ل‌و مه‌رجی ئه‌مرۆی کوردســتان که‌ هه‌موو مافــی ڕه‌وای خه‌ڵکی 

کوردســتان له‌ لایــه‌ن حکومه‌تی کۆنه‌په‌رســته‌وه‌ پێشــێل کــراوه‌و جگه‌ له‌ 

داسه‌پاندنی شه‌ڕی‌ ماڵ‌وێرانکه‌ر، گه‌مارۆی ئابووری، داخستنی ئیداره‌کان‌و 

ته‌نانه‌ت ده‌رمانگا‌و نه‌خۆشــخانه‌و فێرگــه‌کان، ده‌ره‌تانی ژینی له‌گه‌ڵی ئێمه‌ 

بریوه‌ پێویســته‌ بۆ به‌رێوه‌بردنی کارو بــاری نێوخۆیی‌و کۆمه‌ڵایه‌تی له‌ ڕێگای 

دامه‌زراندنــی شــوڕاکانی گه‌ل به‌ کردوه‌ خه‌ڵکی کوردســتان چاره‌نووســی 

خۆی به‌ دسته‌وه‌ بگرێ‌و جارێکی تر بۆ گه‌لانی ئێران و جیهان ده‌ری خا، که‌ 

ئازادیخوازو پێشکەوتووشۆرشگیرەو دەتوانێ لە ڕەشترین رۆژگاریش‌دا هەموو 

کەندو کۆسپی ژیان لاداو بەسەر چارەنووسی خۆی‌دا زاڵ بێ.

بەوبۆنــەوە کومیتــەی ناوەندی حیزبی دێموکراتی کوردســتانی  ئێران بە 

گویرەی تی بینی دوارۆژ وهەست بە بەرپرسی مێژوویی خۆی لە کۆبوونەوەی 

گشــتی رۆژی ١٣٦٠/٤/١٣دا بریاری داپێشنیار بکری هەتا ئاخری پاییزی 

١٣٦٠لە هەموو گوندوناوچە وشاروشارستانی رزگارکراوی کوردستانی ئێران 

شوراکانی خەلکی هەلبژیردرین.

 ‌به‌شی یه‌که‌م4

 )تێکراییه‌کان :کلیات(

1. شووڕاکان بریتین له:

الف- شــووڕاکانی به‌ڕێوه بردنی کاری کۆمه‌ڵایه‌تی ) گوند، ناوچه، شــار، 

شارستان(.

ب- شووڕای دانه‌ری قانوون) شورای نیشتمانی یا سه‌رانسه‌ری(.

2. گوند ئاوه‌دانیه‌که که لانی که‌م 200 که‌ســی دانیشــتوو هه‌بێ، ناوچه 

بریتیه له کۆمه‌ڵه گوندێک که لانی‌که‌می دانیشــتوانی بگاته 5000 که‌س، 

شــار به ئاوه‌دانیه‌ک ده‌گوتری که لانی که‌م 8000 که‌سی دانیشتوو هه‌بێ، 

شارستان بریتیه له شارو هه‌موو ناوچه‌کانی ده‌وروبه‌ری.

3. لانی‌که‌می ژماره‌ی شووڕای ئه‌و گوندانه‌ی که تا هه‌زار که‌سیان دانیشتوو 

هه‌یه 7 که‌ســه به‌رامبه‌ر به زیادبوونی هه‌زار که‌س ٢نه‌فەر له ئه‌ندامان زیاد 

ده‌کرێ به‌ڵام نابێ لانی زۆری ئه‌ندامانی شورا له 11 که‌س زیاتر بێ.

4. لانی‌که‌می ژماره‌ی ئه‌ندامانی شورای ناوچه 9 که‌سه و به‌رامبه‌ر به زیاد 

بوونی هه‌ر 1500 که‌س دوو که‌س له ژماره‌ی ئه‌ندامان زیاد ده‌بێ، به‌ڵام ئه‌و 

په‌ڕی ئه‌ندامان نابی له 17 که‌س تێپه‌ڕێ.

5. لانی‌که‌می ئه‌ندامانی شووڕای شار 11 که‌سه و به‌رامبه‌ر به زیادبوونی 

هه‌ر 10 هه‌زار که‌س دوو که‌س به ئه‌ندامانی شورا زیاد ده‌بێ به‌ڵام ژماره‌که‌ی 

نابێ له 21 که‌س تێپه‌ڕێ.

6. لانی که‌می ژماره‌ی ئه‌ندامانی شووڕای شارستان 15 که‌سەو به‌رامبه‌ر 

بــه زیاد بوونی هه‌ر 20 هه‌زار که‌س دوو که‌س زیاد ده‌بێ به‌ڵام نابێ ژماره‌ی 

ئه‌ندامان له 25 که‌س تێپه‌ڕێ.

تێبینێ: 1- ئه‌و گوندانه‌ی ژماره‌ی دانیشــتوانی له 200 که‌ســی که‌متره 

له گه‌ڵ گونده‌کانی ده‌وروبه‌ری که ژماره‌ی دانیشــتوانیان بگاته 200 که‌س 

شووڕا پێک دێنن.

تێبینی: 2- ئه‌ندامانی شــووڕای ناوچه له کۆبوونه‌وه‌ی گشتی ئه‌ندامانی 

شوورای گونده‌کان‌دا هه‌ڵده‌بژێردرێن.

تێبینی: 3- ئه‌ندامانی شوورای شارستان له کۆبوونه‌وه‌ی گشتی ئه‌ندامانی 

شوورای ناوچه‌که‌‌کان دا هه‌ڵده‌بژێردرێن.

7. کۆڕی هه‌ڵسووڕێنه‌ر) به‌ڕێوه‌به‌رایه‌تی، هه‌یئه‌تی ئیجرائی( له شووڕاکاندا 

به چه‌شنی ژێرەوە دیاری ده‌کرێ:

 گونــد 3 که‌س، ناوچه 5 که‌س، شــار 7 که‌س، شارســتان 9 که‌س. ئه‌و 

کۆڕانه بڕیاره‌کانی شووڕا به‌ڕێوه‌ ده‌بن.

8. شــوورای نیشــتمانی ) شــورای سه‌رانســه‌ریی کوردســتان( له لایه‌ن 

دانیشتوانی کوردستان به چه‌شنێکی گشتی‌و ڕاسته‌و خۆو یه‌کسان‌و نه‌هێنی 

هه‌ڵده‌بژێردرێ.

9. ئه‌ندامانی شووڕای نیشتمانی به پێی ڕاده‌ی دانیشتوانی هه‌ر مه‌ڵبه‌ند 

به‌رامبه‌ر به هه‌ر 60 هه‌زار که‌س یه‌ک نه‌فه‌ر هه‌ڵده‌بژێردرێ. 

تێبینی: 1- له هه‌ڵبژاردنی شووراکان‌دا کەمە نەتەوەکان‌و کەمایەتییەکانی 

نەتەوایەتــی دانیشــتووی کوردســتانی ئێــران ده‌گــه‌ڵ گه‌لی کــورد مافی 

یه‌کسانیان هه‌یه.

تێبینــی: 2- ژن و پیــاو له هه‌ڵبــژاردن‌‌و هه‌ڵبژێرانی شــووڕاکاندا مافیان 

یه‌کسانه.

بەشی دووهەم:

مەرجەکانی خۆپاڵاوتن بۆ شووڕا

10. ئه‌و که‌ســه‌ی بۆ شووڕاکانی گوندو ناوچه‌ و شارستان هه‌ڵده‌بژێردرێ 

ده‌بێ ئه‌و مه‌رجانه‌ی ژێره‌ویان تێدابێ:

الف- خۆشناوو تێکۆشه‌رو باوه‌ڕ پێکراوی خه‌ڵک بێ.

ب- خه‌ڵکــی ئه‌و شــوێنه بێ یا لانی‌کــه‌م ٦ مانگ پێش هه‌ڵبــژاردن له‌و 

جێگایه نیشتەجێ بووبێ.

ج- ته‌مه‌نی له 21 ساڵ که‌متر نه‌بێ.

١١- ته‌واوی ئه‌و که‌سانه‌ی ده‌نگ ده‌ده‌ن و هه‌ڵده‌بژێردرێن ژن‌و پیاو لانی 

که‌می ته‌مه‌نیان ده‌بێ ١٨ ساڵ بێ.

12- مه‌حجوریــن، خائنین به گه‌ل‌و نیشــتمان ناتوانن لــه هه‌ڵبژاردن‌دا 

به‌شدار بن.

بەشی سیهەم :          
)مه‌رجی پێویست بۆ ئه‌و که‌سانه‌ی که ئه‌ندامانی شوورای 

نیشتمانی هه‌ڵدبژێرێن‌و مه‌رجه‌کانی پێویست بۆ ئه‌ندامه‌تی شوورا(
13. ئه‌و که‌سانه‌ی که هه‌ڵده‌بژێردرین ده‌بێ:

الف- لانی که‌م ته‌مه‌نی 21 ساڵ بێ.

ب- خۆشناوو خوێنده‌وار، تێکۆشه‌ر و باوه‌ڕ پێکراو بێ.

ج- خه‌ڵکــی ئــه‌و مه‌ڵبه‌نده بێ یــا لانی‌که‌م ســاڵێک پێــش هه‌ڵبژاردن 

نیشتەجێی ئه‌و مه‌ڵبه‌نده بووبێ.

بەشی چوارەم:

)ڕاده‌ی ده‌سه‌ڵات و ئه‌رکی شووراکان(
15. ئه‌رک و ده‌سه‌لاتی شورای گونده‌گان:

الف- پێشــنیاری کاری ســاختمانی‌و ڕاگرتنی پاک‌و خاوێنــی ئاوه‌دانی‌و 

دامه‌زراندنــی قوتابخانــه، پاراســتنی جێگــه‌ گشــتییەکان وه‌ک مزگه‌وت‌و 

مه‌وقوفات، مه‌دره‌ســه و ئاوو له‌وه‌ڕگه‌و پردو ڕێگاو بان و لێره‌وار، لووله‌که‌شی‌و 

بــه‌رق به تێکڕایی جێگــه‌و که‌ل‌و په‌ل که به گشــتی ئاوه‌دانــی که‌ڵکی لێ 

وه‌رده‌گرێ.

ب- کۆکردنــه‌وی داهاتــی تایبه‌تی دیاری‌کــراوی به‌ڕێوه‌بردنی کارو باری 

کۆمه‌ڵایه‌تی.

ج- شــوورای گوند له کا و بــاری دادپه‌روه‌ری‌دا تا دیــاری کردنی قانوون 

له لایه‌ن شــوورای سه‌رانسه‌ری کوردســتانه‌وه به گوێره‌ی گه‌ڵاله‌ی قانوونی 

سزادانی گشتی به‌ڕێوه ده‌چێ.

16. ئه‌رک و ده‌سه‌ڵاتی شووڕای ناوچه:

الف- پێشنیار بۆ به‌ره‌و پێش‌بردنی کارو باری ناوچه به گشتی،پێ‌ڕاگه‌یشتن 

به کاره‌کانی شوورای گونده‌کان.

ب- لێکوڵینه‌وه‌و بڕیاردان له سه‌ر کاره‌کانی قه‌زائی شوورای گونده‌کان.

17. ئه‌رک و ده‌سه‌ڵاتی شوورای شار:

الف- ڕاگه‌یشــن به ســه‌ر هه‌مووکاره‌کانی شــاره‌داری‌و دانــی گه‌ڵاله‌ی 

ئاوه‌دانی بۆشار.

ب- چاودێری به سه‌ر کارو باری فه‌رهه‌نگی، ئابووری، قه‌زائی‌و ئیداره‌کانی 

دیکه‌ بۆ باشتر به‌ڕێوه بردنی کارو باری کۆمه‌ڵایه‌تی.

ج- دیاری‌کردنــی ڕاده‌ی عەوارێــز دانانــی نــرخ‌و چاوه‌دێــری به‌رگری له 

گرانفرۆشی.

18. ئه‌رک و ده‌سه‌ڵاتی شورای شارستان:

الف- چاودێری به ســه‌ر کاروباری شووراکانی گوندو ناوچه، شار، لابردنی 

که‌ندو کۆسپ‌و ڕێنوێنی پێدان بە ئه‌وان.

ب- داڕشتنی گه‌ڵاله بۆ به‌ره‌و پێش بردنی کاروباری کۆمه‌ل.

ج- به‌رپرس بوون سه‌باره‌ت هه‌موو که‌م‌و کوڕییه‌ک‌و به‌ڕێوه‌بردنی گه‌ڵاله و 

بڕیاره‌کان له لایه‌ن شووراکانی گوند و ناوچه و شاره‌وه.

19. شووراکانی گه‌ل به‌رامبه‌ر به خه‌ڵک که هه‌ڵی بژاردوون‌و به‌رامبه‌ر به 

شووڕای سه‌ره‌وه به‌رپرسن.

بەشی پێنجەم:

چۆنیه‌تی به‌ڕێوه‌بردنی هه‌ڵبژاردن

20. دوای په‌ســه‌ندکردنی دوایــی ئه‌م گه‌ڵاله‌یه، مانگێک پێش ده‌ســت 

پێکردنــی هه‌ڵبژاردن چۆنیه‌تــی هه‌ڵبژاردن شــووراکان‌و ئه‌ندامان له گوند‌و 

ناوچه‌‌و شار‌و شارستاندا له ڕادیو ده‌نگی کوردستان بڵاو ده‌کرێته‌وه.

 یازده ڕۆژ پێش هه‌ڵبژاردن هه‌یئه‌تی چاوه‌دێری به‌و چه‌شــنه له شارو دێ 

پێک دێ‌و کاری هه‌ڵبژاردن به‌ڕیوه‌ده‌با.

الف- گوند: سێ که‌س له باوه‌ڕ پێکراوانی خه‌ڵکی دێ به‌و مه‌رجه که خۆیان 

کاندیــد نه‌بن بۆ چاوه‌دێــری دیاری ده‌کرێ له گه‌ڵ نوینــەری کاندیداکان‌و 

هه‌ڵگری سندووق یا به‌رگه‌ی پێویست کاری هه‌ڵبژاردن به‌ڕێوه‌ ده‌بن.

ب-شــار: هه‌یئه‌تی چاودێری :له شــاردا له نوێنه‌رانی چیــن‌و توێژه‌کانی‌ 

دانیشتووی شارو هه‌روه‌ها له نوێنه‌رانی تاقمه‌ سیاسیه‌کان پێک دێ.

بەشی شەشەم:

»داهات و ده‌رکه‌وتی شووراکان«

21. داهاتی شــوورا: بریتیه‌ له ماڵیات، ســه‌رانه، زه‌کات، عه‌وارێز، حه‌قی 

له‌وڕگــه، هه‌وارانــه و هه‌موو داهاتێک کــه وه‌رگرتنی له ئه‌ســتۆی ده‌وڵه‌ت‌و 

حکومه‌ته.

ده‌رکه‌وتی شــوورا: بریتییــه‌ له خه‌رج‌و یارمه‌تی هه‌مــوو موچه‌خۆرانی ئه‌م 

شوورایه.

تێبینی: 1- هه‌ر شووڕایه‌ک ده‌فته‌ری ماڵیی خۆی هه‌یه که‌ هه‌موو داهات‌و 

ده‌رکه‌وتێکی بڕیار له ســه‌ردراوی تێدا ده‌نوسرێ‌و هه‌ر شه‌ش مانگ جارێک 

پلانی بیلانی خۆی ده‌دا به خه‌ڵک‌و شوورای سه‌ره‌وتر.

تێبینــی: 2- هه‌ر شــووڕایه‌ک دراوی زیــادی له ده‌رکه‌وتــی خۆی هه‌بێ 

ته‌حویلی شــوورای ســه‌ره‌وه‌تر ده‌دا که له ئاکام‌دا ده‌چێتــه خه‌زێنە به پێی 

بڕیاری شوورای سه‌رانسه‌ری کوردستان خه‌رج ده‌کرێ.

بەشی حەوتەم:

هێزی ئیجرایی به‌ڕێوه‌به‌ری شوراکان

22- هێــزی ئیجرایی شــوورا لــه‌و پێشــمه‌رگانه پێک دی کــه له هه‌ل‌و 

مه‌رجی تایبه‌تی له ئاییــن نامه‌ی خویــدا هه‌ڵده‌بژێردرێ‌وداده‌مه‌زرێن، ئه‌و 

پێشــمه‌رگانه‌ی پاراســتنی ئاســایش‌و هێمنایه‌تی ناوخۆ به‌جــێ گه‌یاندن‌و 

به‌ڕێوه‌بردنی بڕیاری شووراکان به‌ ئه‌ستۆ ده‌گرێ.

تێبینی: تــا پێک‌هاتنی ئه‌و هێزه، پێشــمه‌رگه‌کانی حیزبــی دێموکراتی 

کوردستانی ئێران له سه‌ر داخوازی شووراکان ئه‌و ئه‌رکه به جێ دێنن.

سەرچاوەکان:

1- رۆژنامەی کوردستان چاپی سەردەمی کۆمار

2- چل سال خەبات ،ن:د.عبدولرەحمانی قاسملو

3- کۆماری کوردستان ،ن:حامید گەوهەری

4- ناسیونالیزم وناسیونالیزمی کوردی، ن:جەعفەرعەلی

5- کێشەی کەسایەتی یاسایی نیونەتەوەیی گەلی کورد،ن:د.مارف 

عومەر کوڵ

6- لەمەهابادی خوێنین هەتا کەنارەکانی ئاراز،ن:نجفقلی پسیان

7- خلاصە تاریخ کوردستان،ن:ئەحمەد قازی

8- کوردلە گەمەی سۆڤیەت دا،ن:نوشیروان مستەفا

9- راپۆرتی کومیتەی ناوەندی بۆ کۆنگرەی ٤ی ح.د.ک.ئ

10- راپۆرتی کومیتەی ناوەندی بۆ کۆنگرەی ٦ی ح.د.ک.ئ

 ‌


